
Ola, Ola,
Ola, Olé!
Conall Ó Móráin 

Tá an-chuid
cainte ann faoi
láthair faoin
méid ola a
d’fhéadfadh a

bheith amach ó chósta na
hÉireann. 

Bíonn ráitis rialta á
eisiúint ag cuideachta
Providence Resources
faoin mhéid atá ar siúl acu
agus céard a d’fhéadfadh a
bheith faoin sáile amach ó
chóstaí Chorcaí, Chiarraí,
Bhaile Átha Cliath, Dhún
na nGall agus an Chláir. 

Cheapfá gur ar loch ola
atá an t-oileán beag seo
suite agus b’fhéidir gur
fíor é. Más fíor, tá an seans
ann go mbeidh na céadta
milliúin euro i gcáin le fáil
as ag an rialtas lá éigin rud
a chabhródh le fiachais na
tíre a laghdú.

Ba é an príomh scéal ar
leathnaigh gnó an Sunday
Independent na seach-
taine seo ná go raibh cain-
teanna ar siúl idir Provi-
dence Resources agus
‘Sínigh’. 

De réir na ceannlíne tá
na Sínigh anaithnid seo
sásta €600 milliún a
chaitheamh ar Provi-
dence. Sin níos mó ná
luach iomlán an chomh-
lachta. Agus sin a chuire-
ann amhras iomlán orm
faoin scéal.
Ar lean ar leathanach 14

Gaelscéal ar Scoil Istigh
an tseachtain seo L. 30–35

An Leipreachán Meiriceánú
ar an Éireannachas L. 3

... agus feachtas péinteála eile!

Labhair Máirtín Ó
Catháin leis an Aire
Coimirce Sóisialaí, 
Joan Burton
L. 8

Feachtas
péinteála
le leanúint
ar aghaidh

Ní ghéillfidh muid do mhionlach : fear gnó 
Má thagann an té sin agamsa leis an rud seo 
a phlé beidh mé sásta an gearán leis na 
Gardaí a tharraingt siar : Uinéir Socos 

Colm Ó Broin 

TÁ an dream a chuir péint dhubh ar
chomharthaí Béarla agus comharthaí
dátheangacha i gConamara le leanúint
ar aghaidh lena bhfeachtas.

Seoladh ráiteas chuig Gaelscéal ó
ghrúpa a dúirt go raibh siad freagrach
as péint a chur ar chomharthaí de chuid
Barna Estates, Galway Real Estate,
Garáiste Indreabhán, Aer Arann, Seav-

iew Lodge, Socos Teo agus Oifig an
Phoist in Indreabhán.

Dúradh sa litir go bhfuil triúr sa ghrú-
pa agus go bhfuil siad ag iarraidh cur
leis an méid sin. 

Thug an grúpa ‘Gluaiseacht Ghaeilge
na Gaeltachta’ ‘nó na Ceithearna Coille’
orthu féin agus mhol siad do dhaoine i
nGaeltachtaí eile sa tír “an fód a
sheasamh” ar son na teanga.

Ar lean ar leathanach 2

Táthar ag súil go mbeidh os cionn 6,000 dalta scoile ag glacadh páirte sa
chomórtas náisiúnta, Sightsaver Junior Painter Awards.Sa Phictiúr seo tá Lilly
Dunne Fleming as Deilginis, Baile Átha Cliath. Baineann an comórtas i mbliana
leis an dóigh go ndeachaigh cúrsaí teicneolaíochta i bhfeidhm ar na
féidearthachtaí atá ag daoine. Tá go dtí an 30 Samhain ag iarrathóirí cur isteach
ar an gcomórtas. Le tuilleadh eolais tabhair cuairt ar www.sightsavers.ie/juniorpainter 

Aighneas Airgid idir eagraíochtaí Gaeilge 
BÉAL FEIRSTE :
Cúrsaí Airgid ina
chnámh spairne
idir ‘An Droichead’
agus eagraíochtaí
Gaeilge eile 

Méabh Ní Thuathaláin 

TÁ ‘An Droichead’, ionad
cultúrtha i ndeisceart Bhéal
Feirste, i gcruachás airgid mar
gheall nach bhfuil an Roinn
Oideachais ag íoc cíosa leo a
thuilleadh.  Anuas air sin, tá ‘An
Droichead’ i mbun cás cúirte le

hIontaobhas na Gaelscolaíochta
(InaG)  maidir le cúrsaí airgid.  

“Tá dochar mór déanta don
chaidreamh idir muid féin agus
Scoil an Droichid mar gheall ar an
méid atá ag titim amach,” arsa
Pól Deeds, Príomhfheidhmean-
nach ‘An Droichead’.

Ar lean ar leathanach 2

Bás fágtha gan clárú 
Ciorruithe agus Easpa
Gaeilge is cúis leis 
Breandán Mac Gearailt 

NÍ raibh ealaíontóir ó Chorca
Dhuibhne in ann bás a mhná
céile a chlárú de bharr cior-

ruithe foirne sa Daingean agus
easpa foirne le Gaeilge in
Ospidéal Thrá Lí.

Bhí Pádraig Ó Mathúna
croíbhriste an tseachtain seo,
nuair a chuaigh sé le bás a
chéile, Siobhán, a chlárú óir

le  críochnú ar gaelsceal.ie

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Méabh Ní Thuathaláin
Iriseoir

meabh.nithuathalain@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

Feachtas péinteála le leanúint ar aghaidh
Ar lean ó leathanach a haon
De réir an ghrúpa, chuir siad péint ar

fhógraí dátheangacha a thug tús áite
don Bhéarla agus dúirt siad go raibh
siad ag éileamh go gcrochfaí
comharthaí sa Ghaeltacht a bhí i
nGaeilge nó a thug tús áite don teanga.

Cháin siad Barna Estates, ag rá go
raibh na ceantálaithe sin “ag brú an
Bhéarla ar mhuintir na Gaeltachta. Níl
muid ach ag iarraidh go mbeadh
Gaeilge ar chomhchéim, ar a laghad,
leis an mBéarla,” a dúirt an ráiteas.

Dúirt úinéir Barna Estates, Brian
Forde, nach raibh rún ar bith acu
Gaeilge a chur ar chomharthaí sa
Ghaeltacht.

“Ní chrochann muid ach sciar an-
bheag dár gcuid comharthaí sa
Ghaeltacht,” ar seisean. “Níl sé i gceist
againn comharthaí i nGaeilge a chur in

airde de bharr brú ó mhionlach beag.
“Is cinsireacht atá i gceist anseo, the

people into the language,   Na daoine le
spéis sa teanga, níl iontu ach mionlach
beag bídeach. Ní gnáthmhuintir
Chonamara atá iontu, daoine a
oibríonn go crua agus nach mbeadh
aon bhaint acu le hiompar mar seo. 

“Is breá linn ar fad an Ghaeilge ach ní
bheidh muid ag glacadh leis an raiméis
seo.” 

Dúirt Tadhg Ó Ciaragáin, bainisteoir
Shiopa an Phobail in Indreabhán a
bhfuil Oifig an Phoist ceangailte leis, go
bhfuil scéal curtha aige chuig na Gardaí
faoin méid a tharla.

Dúirt sé chomh maith gur bhreath-
naigh sé ar théipeanna CCTV ón siopa
ach nár tháinig sé ar thaifead go fóill
den duine a chuir péint ar ‘Inverin’, atá
scríofa ar thosach Oifig an Phoist.

“Ba mhaith linn go mbéarfaí ar an té
atá ciontach agus má tá na Gardaí ag
lorg aon chabhair ní gá dóibh ach
teagmháil a dhéanamh liom,” ar
seisean.

“Dhiúltaigh An Post gearán a rin-
neadh roinnt blianta ó shin faoin ainm
Béarla ar an gcomhartha agus tá muid
sásta an polasaí sin a chur i bhfeidhm.
Déanann muid an méid agus is féidir
linn i nGaeilge ach caithfidh an Béarla a
bheith agat, ó thaobh na dturasóirí de.” 

Rinne Liam Ó Cualáin ó Socos Teo
gearán leis na Gardaí an tseachtain seo
caite. Dúirt sé go mbeadh sé sásta an
gearán a tharraingt siar dá dtiocfadh an
té a rinne an t-ionsaí chuige le labhairt
faoin achrann.

“Tá tuairim mhaith againn cé a rinne
é ach má thagann an té sin agamsa leis
an rud seo a phlé beidh mé sásta an

gearán leis na Gardaí a tharraingt siar.”
Dúirt an grúpa gníomhaíochta gur

chuir siad péint ar chomharthaí Béarla
de chuid Socos de bharr go raibh
tacaíocht faighte ag an gcomhlacht ó
Údarás na Gaeltachta. Cháin Liam Ó
Cualáin an ráiteas seo go láidir. 

“Sílim go bhfuair muid deontas
traenála thart ar €1,000 ón Údarás 15-16
bliain ó shin, deontas a bhí ar fáil do
gach comhlacht sa tír. Ní bhfuair muid
airgead ar bith ón Údarás ón am sin,
rud nach bhfuil muid sásta leis muid
fhéin.”

“Tá go leor bealaí chun an Ghaeilge a
láidriú ach ní hé seo ceann acu. Thóg
Éamon Ó Cuív go leor de na deontais
Ghaeltachta uainn agus ní fhaca mise
duine ar bith amuigh ag máirseáil faoi
sin. Cheapfainn go ndearna sé sin go
leor dochair don Ghaeilge ach ní raibh

éinne ag gearán faoi sin.”
Dúirt sé chomh maith go bhfuil

tacaíocht faighte aige ó dhaoine ar fud
Chonamara maidir leis an gceist.

Tá Socos mar cheann de ‘chairde’
Ghaillimh le Gaeilge agus aimníodh iad
ar an mBarr 50 Gnó le Gaeilge 2010.

Tá tacaíochta léirithe ag Michéal Ó
Foighil, úinéir Choláiste Lurgan in
Indreabhán, don phéinteáil, áfach.

Ag scríobh ar leathanach Ghaelscéal
ar Abairleat.ie, dúirt sé: “Ní deas an rud
é ionsaí a dhéanamh ar iarrachtaí a
dhéanann daoine slí maireachtála a
bhaint amach dóibh fhéin ach ar an
lámh eile ní deas an rud é an teanga
agus cultúr áitiúil a mhaslú. Is iontach
a fheiceáil go bhfuil fonn ar roinnt
daoine gníomh a dhéanamh in áit
bhaothchaint agus moilleadóireacht na
húdaráis.”  

Ar lean ó leathanach a haon
Cé go raibh an Roinn Oideachais ag

íoc cíosa leis ‘An Droichead’ ar son
Scoil an Droichid ar feadh roinnt
blianta, tháinig deireadh leis i mí Iúil
na bliana seo caite nuair a d’fhógair
an Roinn Oideachais nach raibh siad
chun cíos na scoile a íoc a thuilleadh. 

“Tá an Roinn ag diúltú dílsiú a
dhéanamh ar an suíomh chun an
scoil a fhorbairt ach amháin má
thugann muid é don scoil saor in
aisce, rud nach dtig linn a dhéanamh
mar geall ar fhiacha atá againn, mar is
eol don Roinn. 

“Thug siad deontas do ‘An Droic-
head’ thart fá 16 bliana ó shin chun an
suíomh a fhorbairt. Mar gheall ar an
deontas sin, tá siad ag cur deireadh
leis an gcíos, rud nach dtagann le ciall
dar linn. Tá moltaí againn chun an t-
airgead poiblí a íoc ar ais ach níl an
Roinn sásta plé linn níos mó,” a dúirt
sé. Fógraíodh in 2010 go raibh Scoil
an Droichid chun foirgneamh úr a
fháil ach tá moill ar chúrsaí ó shin
mar gheall ar an easaontas idir an

Roinn agus ‘An Droichead’. 
“Tá muidne gafa in imeachtaí

nach mbaineann linn. An rud is
práinne agus is tábhachtaí dúinne ná
go mbeidh na páistí sa scoil seo sáb-
hailte san fhoirgneamh ina bhfuil
siad agus faoi láthair ní thig liom a rá
go bhfuil. Tá na botháin ina bhfuil
muid ag titim as a chéile agus tá uisce
ag stealladh isteach,” arsa Fionnuala
McCotter, príomhoide Scoil an
Droichid. 

“Bhí an t-ionad cultúrtha mar
thiarna talún ar Scoil an Droichid, a
bheag nó a mhór, cé go raibh muid i
gcónaí ag infheistiú sa scoil. Chaith
muid cuid mhór ar an scoil thar na
blianta agus tá an infheistíocht a
rinne muid sa scoil i bhfad níos mó ná
mar a fuair muid ariamh ón Roinn
Oideachais ná ón scoil,”  a dúirt
Deeds. Anuas air seo, tá ionad
cultúrtha an Droichid i mbun cás dlí
le hInaG faoi láthair mar gheall ar
airgead a chuir An Droichead ar fáil fá
choinne cúpla seomra ranga a thógáil
ar a suíomh, airgead nach fuair siad

ar ais. Bhí siad sa chúirt ar an Luan
agus tá siad ann arís inniu. 

“An deacracht atá againn leis sin
ná go bhfuair muid iasacht mór ó
Bhanc Uladh a chaith muid ar an scoil
ar an tuiscint go mbeadh cuid den
airgead ag teacht ar ais ó InaG, a bhí i
gcomhpháirt linn san iasacht, Tá
muid fágtha san fhaopach. Bhí an t-
airgead sin le híoc ar ais leis an mbanc
i mí na Nollaig 2010 agus anois tá siad
ag bualadh ar an doras agus ag
bagairt achan cineál rud orainn,” a
dúirt sé 

Dúirt Philib Ó Ruanaidh,
príomhfheidhmeannach Iontaobhas
na Gaelscolaíochta nach mbeadh sé
de cheart aige ráiteas a thabhairt ar
an ábhar go bhfuil siad i mbun cás
cúirte faoi láthair.

Tá trí phost i mbaol faoi láthair
agus tá sé beartaithe ag ‘An Droic-
head’ feachtais bailiúcháin airgid a
reáchtáil agus iarrachtaí móra a
dhéanamh lena líon ballraíochta a
ardú chun dul i ngleic leis na fad-
hbanna atá acu.

Aighneas Airgid idir
eagraíochtaí Gaeilge 

Litir Bhéarla ón Taoiseach
chuig Príomhfheidhmeannach
Údarás na Gaeltachta
Máirtín Ó Catháin 

IS cosúil gur i mBéarla a scríobh an
Taoiseach – nó oifig an Taoisigh –
chuig Príomhfheidhmeannach Údarás
na Gaeltachta agus tuairisc á cur ag
Enda Kenny faoi chúrsaí feamainne i
gConamara. 

Tá cóip de fhreagra an Phríomhfhei-
dhmeannaigh ar litir an Taoisigh feic-
the ag Gaelscéal agus is i mBéarla a
scríobhadh an litir sin ina  hiomláine.
Ní raibh fáil againn ar chóip den litir a
tháinig ón Taoiseach chomh fada leis
na Forbacha. 

Dúirt urlabhraí in Údarás na
Gaeltachta go bhfuil sé mar pholasaí
acu litreacha a thagann i nGaeilge a
fhreagairt i nGaeilge agus litreacha a
thagann i mBéarla a fhreagairt i
mBéarla.  Dúradh linn go gcoinnítear
leis an nósmhaireacht sin. 

Nuair a cuireadh ceist faoin líon
litreacha a thagann ón Taoiseach go
dtí Príomhfheidhmeannach Údarás na
Gaeltachta, dúradh linn gur annamh a
thárlaíonn sin. 

Is é an t-adhmad atá le baint as frea-
gra Phríomhfheidhmeannach Údarás

na Gaeltachta ar litir an Taoisigh faoin
bhfeamainn ná gur scríobh Enda
Kenny ar an 25 Meán Fómhair.
D’fhreagair Príomhfheidhmeannach
an Údaráis an litir ar an 28 Meán
Fómhair – Dé hAoine seo caite. 

Tuigtear go raibh comhfhreagras
eile curtha ar fáil le litir an Taoisigh a
bhain le tionscail na feamainne agus
iarracht atá ar siúil ag comhlacht i
gCeanada a bheith páirteach i gcomh-
lacht Arramara Teo – comhlacht atá go
hiomlán i seilbh Údarás na Gaeltachta. 

An Taoiseach, Enda Kenny.

An Leipreachán: Meiriceánú
ar an Éireannachas
Ar tháinig na leipreacháin as Meiriceá seachas as Éirinn? Fiosríonn Colm Ó Broin an scéal 

Le blianta beaga anuas tá
níos mó tóra ar chulaith
leipreacháin in Éirinn.
Feictear iad ar Lá le Pádraig
agus ag cluichí spóirt

idirnáisiúnta. Is geall le feisteas
náisiúnta é culaith an leipreachán
faoin dtráth seo agus is cinnte go n-
amharcann daoine in Éirinn agus thar
lear air mar rud fíor-Éireannach. Ach
an bhfuil bunús ar bith leis an
dearcadh seo? An bhfuil mórán táb-
hachta ag baint leis an leipreachán i
mbéaloideas agus cultúr na tíre?

De réir Diarmuid Ó Giolláin ó Roinn
Teanga agus Litríocht na Gaeilge in
Ollscoil Notre Dame sna Stáit Aon-
taithe, tá tuairim is 16  ainm éagsúla
don chréatúr timpeall na hÉireann,
mar atá: clutharacán, geancánach,
gréasaí leipreacháin, leipreachán,
loimreachán, lochradán, lochramán,
loiridín, lorgadán, luadhacán, lúircín,
lúiridín, lúrachán, lutharacán,
lutharadán agus lutharagán. 

Is ón 11ú haois a thagann an chéad
tagairt don chréatúr. Déantar cur síos
ar an ‘lúchorpán’ i scéal faoi Fheargus
Mac Léide i gcnuasach darbh ainm
Senchus Mór. Deirtear gur chréatúir
bheaga iad a bhronnann bua an
tsnámha ar Fhearghus nuair a ghab-
hann sé iad. Tuigtear ón scéal gur
síofraí uisce atá iontu, go raibh drong
acu ann agus gur créatúir
chuiditheacha a bhí iontu, murab
ionann is an cáil a bhain leo níos
déanaí.

Dar leis an mbéaloideasóir, Daithí Ó
hÓgáin, nach maireann, is ríshoiléir
gur chum scríbhneoirí sna meá-
naoiseanna an bhrí nua a tháinig leo
faoi thionchar bhéaloideas na n-
abhac ó Mhór-Roinn na hEorpa.

Glacadh leis gur cónascadh idir ‘lú’
agus ‘corpán’ a bhí sa seanainm. Dar
le Diarmuid Ó Giolláin, d’fhéadfadh
na focail ‘lapa’, ‘luathair’ nó fiú
‘Lochlannach’ a bheith mar
fhréamhacha leis na leaganacha
éagsúla den ainm atá le fáil timpeall
na tíre.

Cibé ainm áitiúil a bhí air, bhí na
tréithe céanna aige. Seansiúinéir a bhí
ann a rinne bróga do na síogaí agus a
chuir an t-ór a fuair sé don obair seo i
bpota nó i dtaisce eile. Baineann
formhór na scéalta fúthu le hiarrach-
taí a rinne daoine a theacht ar an ór
seo tar éis dóibh greim a fháil ar
leipreachán. De gnáth, bhuail an
leipreachán bob ar an duine agus
d’éalaigh sé lena chuid rachmais slán
sábháilte. Murab ionann agus an lá
atá inniu ann, dearg an dath ab ansa
leis an leipreachán de réir Uí Ghiol-
láin, agus luaitear an dath seo bea-
gnach trí huaire níos minice ná glas.
Luadh glas cúig uaire níos minice ná
dubh, an tríú dath is coitianta sa
bhéaloideas.  

In ainneoin na cháile agus na tóra

atá ar an leipreachán sa lá atá inniu
ann, níl ról suntasach aige i
mbéaloideas na hÉireann, dar le roin-
nt saineolaithe agus scéalaithe.

“Few stories about the lepreachaun
ar general in Irish lore,” a scríobh
Daithí Ó hÓgáin in ‘The Lore of Ire-
land’.

Labhair an seanchaí Eddie Lenihan
le Gaelscéal faoin gceist.

“Ins an leabhar a scríobh mé faoi na
síogaí, Meeting the Other Crowd, tá
76 scéalta, fíorscéalta, scéalta a fuair
mé ó na seandaoine mar gheall ar na
síogaí, ní an gnáth-ráiméis
bréagchumtha a chloiseann tú faoi na
síogaí sa lá atá inniu ann, na scéalta a
bhailigh mé 30 bliain ó shin ó dhaoine
a bhí 90 bliain d’aois, níor bhailigh mé
fiú scéal amháin mar gheall ar
leipreachán. Nach ait an rud é sin?

“Cuirtear an bhéim sa bhéaloideas
ar na síogaí, agus níl sa leipreachán
ach ceann amháin acu siúd.”

Creideann Lenihan go dtagann an
cháil atá ar an leipreachán sa lá atá
inniu ann ó Mheiriceá.

“Tá sé tagtha ar ais chugainn ó
Mheiriceá. Is cosúil gur thóg na hÉire-
annaigh é thall, agus is leagan deas de
na síogaí atá ann, ceann
neamhurchóideach, murab ionann is

cinn eile a bhí olc.
“Is cinnte go bhfuil an leipreachán

mar chuid de bhéaloideas na hÉire-
ann, ní rud a cumadh atá i gceist ar
chor ar bith. Dá mbeinn ag lorg scéal-
ta faoin leipreachán, ní bheadh aon
deacracht agam teacht orthu, go
háirithe ó pháistí, ach measaim go
dtagadh siad ó leabhair nó ó scannán.
Ba iad na scéalta a bhí á lorg agam ná
na cinn is sine ó na daoine is sine.”

Bhí tagairtí don leipreachán i
mbailiúcháin scéalta a cuireadh i dtoll
a chéile san 19ú haois, bailiúcháin a
rinne daoine ar nós Crofton Croker
(1824), Thomas Keightley (1828) agus

D.R. McAnally (1888). Ag tús an 20ú
haois scríobh Dubhghlas de hÍde
fúthu sa leabhar An Sgeuluidhe Gaed-
healach (1901) agus rinne Bantiarna
Gregory tagairt dóibh san leabhar
‘Visions and Beliefs in the West of Ire-
land’ (1920).

Ba é an t-úrscéal ‘Crock of Gold’, a
d’fhoilsigh an t-údar Éireannach,
James Stevens, in 1912, a scaip scéal
an leipreacháin go forleathan. Is ón
leabhar seo a thagann an íomhá
reatha atá againn den na créatúir.

In 1964, roghnaigh Ollscoil Notre
Dame in Illinois, na Stáit Aontaithe,
go mbeadh leipreachán glas mar
shonóg d’fhoireann pheile na
hollscoile – ‘The Fighting Irish’ mar a
ghlaoitear orthu. Mar a tharlaíonn sé,
seoladh gránach bricfeasta darbh
ainm ‘Lucky Charms’ thart ar an am
céanna le híomhá de leipreachán ar
an mbosca. 

Rinneadh sraith scannáin faoin tei-
deal ‘Leprechaun’ sna 1990í fiú. Scan-
nán uafáis a bhí sa chéad trí chinn,
ach tógadh treo níos éadroime níos
déanaí le scannáin ar nós  ‘Lep-
rechaun 4: In Space’ agus ‘Lep-
rechaun: In the Hood’.

Tá an dúil atá ag daoine i gcoitinne
sna créatúir scaipthe ar ais go hÉire-

ann anois, dar le Lenihan (rud atá tar-
laithe leis na nósanna a bhaineann
muid le gné eile de bhéaloideas na
tíre – Oíche Shamhna).  Dar leis, tá
cuid mhór amaidí ag baint leis an nós
atá ag daoine sa lá atá inniu ann feis-
teas leipreachán a chaitheamh.

“Ní dhearna na seandaoine a mhór
den leipreachán nuair a bhí mé ag
bailiú scéalta, mar atá ag tarlú faoi
láthair.

“Ach má chabhraíonn sé le daoine
mothú níos Éireannaí, níl rud ar bith
cearr leis sin.”

Daoine gléasta mar leipreacháin ag Fleadh Cheoil na hÉireann. GRIANGHRAF: MARK STEDMAN/PHOTOCALL IRELAND.

Creideann Lenihan go 
dtagann an cháil atá ar an
leipreachán sa lá atá inniu
ann ó Mheiriceá. “Tá sé
tagtha ar ais chugainn ó
Mheiriceá. Is cosúil gur thóg
na hÉireannaigh é thall, agus
is leagan deas de na síogaí
atá ann, ceann
neamhurchóideach, murab
ionann is cinn eile a bhí olc.

Eddie Lenihan

Amhras caite
ar Chiontú
McConville
Dlíodóir ag maíomh gur thug finné
mionn éithigh i gcás dhúnmharú an
Chonstábla Stephen Carroll
Anton Mac Cába

Deir dlíodóir aitheanta sa
Tuaisceart gur ar fhi-
anaise ó fhinné a thug
mionn éithigh a gearradh
príosún saoil ar Brendan

McConville as an gConstábla Stephen
Carroll a mharú i mí Márta 2009.

Bhí Carroll ar an gcéad chomhalta
den PSNI a mharaigh paraimíleataigh.
Tá an dlíodóir Peter Corrigan anois ag
déanamh ullmhúcháin d’achomharc
sa chás.

Is as Creig Abhann do McConville,
an áit inar maraíodh an Constábla
Carroll. Bhí fianaise an ‘Fhinné M’ lár-
nach sa chás in éadán McConville. 

Thug ‘Finné M’ fianaise gur casadh
McConville air istoíche, ag bosca
cumhachta leictreachais go gairid
sular scaoileadh Carroll. Bhí sé i
gcomhluadar grúpa fear eile.

Bhí sé dorcha ag an am, agus ag
dórtadh báistí. Bhí an ‘Finné M’ píosa
maith ó McConville nuair a tharla an
dúnmharú, ach ina ainneoin sin,
d’aithin ‘Finné M’ McConville, dar
leis.

Shéan ‘Finné M’ go raibh air spéa-
clóirí a chaitheamh, ach faoi
chroscheistiú ón abhchóide cosanta,
Brendan Kelly, d’admhaigh sé gur
chaith sé spéaclóirí. “They are design-
er glasses, fashion glasses,” ar seisean.
Nuair a chuir Kelly ceist air faoi cad é
bhí sa bhfráma, d’fhreagair sé:
“Glass.”

Ag an phointe sin, thug Kelly amach
oideas ó radharceolaí agus dar leis an
radharceolaí sin, bhí ‘Finné M’ ion-
tach gearr-radharcach i mí Márta
2007.

San fhianaise uaidh, dúirt ‘Finné M’
gur cóta glas nó duaithnithe a bhí ar
McConville an oíche a bhí i gceist.
Ghabh na péas cóta de chuid
McConville i ndiaidh an mharaithe,
agus, dar leo, b’shin an cóta a bhí
McConville a chaitheamh ar an oíche
úd. Ach cóta donn a bhí ag na péas.

Ar an 9ú lá de Mhárta 2009 a
maraíodh an Constábla Carroll, ach
níor ghlaoigh an ‘Finné M’ ar na péas
go dtí an 14ú lá de mhí Feabhra 2010.
Rinne sé an glaoch ag 1.20 ar maidin.
Shéan sé go raibh sé ar meisce, ach
d’admhaigh gur ól sé “A few tins of
beer.”

Dar leis, sin an t-aon uair amháin a
ghlaoigh sé ar na péas agus braon ólta
aige. Thug Kelly amach nóta ó na péas
ón 24ú lé d’Fheabhra 2010: “Contact-

ed by Witness M who was drunk.” Lab-
hair an póilín a ghlac an glaoch le
páirtí ‘Finné M’: “She advised me that
Witness M had been drinking.”

Bhí McConville faoi ghlas ar
choimeád nuair a ghlaoigh ‘Finne M’
ar na péas. 

Bhí fianaise áirithe fóiréinseach
agus imthoisceach (circumstantial)
ann Ach ba í an fhianaise ó ‘Finné M’ a
chuir McConville ar an láthair
maraithe.

Dúirt ‘Finné M’ gur ghlaoigh sé ar
na péas mar go raibh daoine ag faire ar
a theach. Tharla seo ‘cúpla uair’, gan é
bheith ábalta a rá go díreach cathain.
Dúirt sé gur scairt beirt chun dorais
chuig, gur bhagair duine acu air gan
rud ar bith a rá. 

I ráiteas amháin, dúirt sé gur sé mhí
i ndiaidh an mharaithe a tharla sin; i
ráiteas eile, dúirt sé gur “trí nó ceithre
seachtainí” a bhí ann.

Tógann seo ceisteanna faoi ról fir
eile. B’iad an IRA Leanúnach a dúirt
gurb iad a mharaigh Carroll agus dúirt
‘Finné M’ gurb é Eddie Breen a bha-
gair air.

Le linn na trialach, d’ainmigh na
péas Breen mar Oifigeach Ceannais ar
an IRA Leanúnach i gCreig Abhann.
Fuarthas an gunna lenár maraíodh
Carroll ar chúl tí col ceathrair le
Breen.Sa chúirt, dúirt an Cigire
Bleachtaireachta, James Harkness,
gurb eisean a shocraigh gan Breen a
ghabháil. Shéan Harkness gur “some
type (of) intelligence asset” a bhí i
mBreen.

Dúirt Peter Corrigan le Gaelscéal go
raibh an t-achomharc le héisteacht an
bhliain seo chugainn. Dar leis, nár
cheart brath ar fhianaise an ‘Fhinné
M’. “Ní thig leat brath ar dhuine nach
bhfuil ag insint na fírinne,” arsa Corri-
gan. “Níor inis sé bréag faoi rud
imeallach, d’inis sé bréag faoin gceist
lárnach sa chás.”

An Constábla Stephen Carroll a dún-
mharóidh i gCreig Abhann in 2009.

‘Come and Go’ le Beckett á léiriú
i nGaeilge sa Taibhdhearc

Laghdú ar líon na mbothanna vótála
sa Reifreann ar chearta leanaí
Máirtín Ó Catháin

IS cosúil go ndéanfar laghdú ar an
líon bothanna vótála sa Reifreann a
bhaineann le cearta leanaí a bheidh
dá reáchtáil ar an 10ú lá de Shamhain.
Tá litreacha tagtha amach ón gCeann
Comhaireamh i dtoghcheantar Ghail-
limh Thiar chuig daoine a bhíonn i
bhfeighil bothanna vótála ag
meabhrú dóibh go bhfuil an t-airgead
atá le caitheamh an iarraidh seo lagh-
daithe.  Mar sin a bheidh sé i
dtoghcheantair eile freisin agus tá
chuile chosúlacht ar an scéal go
ndúnfar roinnt bothanna.   

Tá scéala faighte ag chuile Cheann
Comhaireamh i dtoghcheantair ar
fud na tíre ag meabhrú dóibh go
bhfuil an caiteachas le laghdú “go
substaintiúil” ar reáchtáil an Reifrinn
ar an 10 Samhain.  

De réir foinsí ar labhair Gaelscéal
leo, ní bheidh aon rogha ann ach
gearradh siar ar an líon bothanna
vótála.  Tuigtear go bhfuil iarrachtaí
ar bun i gcontaetha san iarthar le hea-
gar nua a chur ar an vótáil i mbailte
móra. Mar shampla dó sin, d’fhéad-
fadh sé go mbeadh dhá bhosca i scoil
nó in ionad vótála san áit a mbíodh
ceithre cinn roimhe seo.  

Ach dá dtarlódh sin bheadh i bhfad
níos mo dualgas ar na daoine a
bheadh ag breathnú amach don
vótáil san áit sin.  Luadh sa litir a
cuireadh amach i nGaillimh Thiar, go
bhféadfadh obair bhreise titim orthu
siúd a roghnófar le haghaidh na
hoibre i Reifreann na míosa seo
chugainn. 

Níl sé curtha as an gcomhaireamh
ach an oiread go ndúnfaí bothanna
atá amach faoin tuaith.  Socraíonn na

húdaráis áitiúla – Comhairlí Contae
agus a leithéidí – an “Scéim Vótála” ar
an 15 Feabhra chuile bhliain.  Ansin,
is leis an gCláraitheoir sa gContae a
shocrú cén áit a mbeidh vóta ag
duine.  

Go teoiriciúil, is cosúil go bhféad-
fadh an Cláraitheoir stop a chuir le
vótáil i gcúpla ionad beag, scoileanna
tuaithe mar shampla, dá dtabharfaí
deis do dhaoine vótáil in aice
láithreach.   

Meastar go bhféadfadh costas idir
€1,000 agus €1,200 a bheith ag baint
le bosca vótála amháin in áiteacha –
sin idir phá na ndaoine a bhíonn ag
obair ann, cíos agus costais eile.  

Dúirt an Teachta Dála Éamon Ó
Cuív, as Gaillimh Thiar, go bhfuil
seisean glan in aghaidh aon socrú a
d’fhágfadh go ndúnfaí bothanna
tuaithe.  

Leid Mhór go bhfuil Cleamhnas 
Aontaithe idir Aontachtóirí 
Anton Mac Cába

BRISEADH John McCallister,
Leascheannaire Pháirtí Aontachtaigh
Uladh (an UUP), as a phost Dé Domh-
naigh.  B’shin an lá i ndiaidh dó óráid
a thabhairt inar dhúirt sé go raibh an
páirtí “sleepwalking” isteach go haon
páirtí Aontachtach amháin – agus
cuireadh an oráid ar shuíomh an
UUP. Bhris Mike Nesbitt as an
leascheannaireacht é, gan aon éis-
teacht smachtaithe a thabhairt dó.

Tá na fadhbanna inmheánacha ag
an UUP, bhí smacht de chineál éigean
de dhíth ar an UUP – ach táthar in
amhras go bhfuil Nesbitt ag gníomhú

go róghasta. 
Tá rian maith den fhírinne sa rud a

dúirt McCallister. Níl an faltanas
céanna idir an UUP agus Peter Robin-
son agus a bhí le Paisley. 

Dúirt ionadaí tofa amháin san UUP
go raibh, cinnte, Robinson ar imeall
an pharaimíliteachais, ach nár
chlóigh an stair sin leis. Fágann sin an
comhoibriú níos fusa ar bhonn
pearsanta. Feiceann daoine san UUP
sin ag teacht leis na hócáidí comórtha
atá ag teacht sna blianta amach
romhainn. Dé Sathairn, bhí achan
faicsean, DUP, UUP, agus fiú
‘sóisialaithe’ an Pháirtí Aontachtaigh
Fhórasaigh (PUP), páirteach sa

chomóradh ar Chúnaint Uladh.
Bhí ról lárnach ag na hOird

Dílseachta ansin. Cinnte, níl an tOrd
Oráisteach baol ar chomh mór agus a
bhíodh: 34,000 ball ann, malairt
90,000 a bhí ann sna 60idí. Mar sin
féin, tá sé eagraithe.

Is tábhachtach go bhfuil tromlach
na gComhaltaí i dTionól Reachtach
an DUP agus an UUP ina nOráistigh.
Fágann sin go meascann siad lena
chéile ann agus cothaíonn sin
caidreamh pearsanta. Feictear sa
UUP go mbeidh an tOrd Oráisteach
ina eascaire, ní ag aon pháirtí
amháin, ach ag cónascadh de chineál
éigean.

Méabh Ní Thuathaláin 

Tá an comhlacht amharclainne,
‘Mount and Fire’, ag léiriú ‘Teacht
agus Imeacht’ as Gaeilge, ar ardán
na Taibhdheirce ag a 2i.n agus 8i.n
ar an Aoine agus Satharn beag seo,
mar chuid d’Fhéile Amharclainne
na Gaillimhe 2012. 

Rinne Gabriel Rosenstock an
dráma a aistriú go Gaeilge agus
beidh sé léirithe mar aon le ceithre
ghearrdhráma eile le Beckett.
Léirítear ‘Teacht agus Imeacht’ ag
an deireadh agus beidh Ohio
Impromptu, Footfalls, That Time,
Come and Go i mBéarla roimhe. 

“Tá áthas orm go bhfuil cuid de
shaothar Beckett aistrithe go
Gaeilge. Tá muid ag iarraidh drá-

maí de chuid Beckett a chur chun
tosaigh ar bhealaí úra agus lucht
féachana úr a tharraingt isteach.
Tá an dearcadh amuigh ansin go
bhfuil saothar Beckett iontach
trom agus dorcha, ach tá muid ag
iarraidh an dearcadh sin a athrú
agus tuiscint níos fearr a tharraingt
ar a shaothar,” a dúirt Cathal
Quinn, stiúrthóir Ealaíne ‘Mouth
and Fire’. 

Beidh Tara Breathnach, Melissa
Nolan, Aiden Condron, Cathal
Quinn agus Jennifer Laverty ar an
ardán agus cloisfear glór Geraldine
Plunkett le linn an dráma, Foot-
falls. Is féidir ticéid a chur in áirithe
ach glaoch a chur ar oifig dío-
lacháin Halla na Cathrach ar 091
569777. Samuel Beckett 

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

www.nuigalway.ie

Déardaoin, 18 Deireadh Fómhair 2012

Chun eolas breise a fháil agus chun iarratas a dhéanamh ar na 
poist thuas téigh chuig www.publicjobs.ie

Is fostóir comhionannas deiseanna í Ollscoil na hÉireann, Gaillimh.

FolúntaisCé hé ‘Dumbó’ na seachtaine seo?
BHÍ alt eile ag an gcolúnaí Declan Lynch sa
Sunday Independent ar an Domhnach seo
caite ag gearán faoin nGaeilge.

Dar leis, ba cheart fáil réidh le seirbhís
Nuachta RTÉ. Maíonn sé nach bhfuil cior-
rú ar bith déanta ar sheirbhísí Gaeilge an
chraoltóra stáit agus gurb é chur chun cinn
na Gaeilge ‘croí- idé-eolaíocht’ RTÉ, mar
dhea.

Rinne sé gearán faoin méid ama a
chaitear ag múineadh na Gaeilge ar scoil
chomh maith.

Rinne sé cur síos ar na rudaí seo mar ‘an
eilifint sa seomra’ agus ba é teideal an ailt –
‘There's just no getting away from Dumbo in
the corner’. Níl sé iomlán soiléir an raibh
an teideal ag déanamh cur síos ar an
nGaeilge féin mar ‘Dumbo’, ábhar gearáin
don Chomhairle Preasa, más ea.

Go minic bíonn sé deacair a rá an bhfuil
duine ag gearán faoi rud de bharr go bhfuil
fíor-udar imní acu, nó an bhfuil
biogóideacht mar bhonn leis. 

Sa chás seo, táim cinnte go bhfuil daoine
ann a mheasann go bhféadfaí airgead na
gcáiníocóirí (Gaeilgeoirí agus tacadóirí na
Gaeilge ina measc) a chaitheamh níos
éifeachtaí ó thaobh na teanga de, ach níl
Declan Lynch ar dhuine de na daoine sin.
An fhadhb ná an teanga í féin, ní hé an t-
airgead a chaitear uirthi.

Ag ‘míniú’ na cúise nach n-éiríonn le
páistí i scoileanna Béarla mórán Gaeilge a
fhoghlaim, scríobh sé in 2009: “…the vast
majority of us cannot hear that language
being spoken, in any context, without also
hearing some distant echo of physical and
sexual and psychological abuse, inflicted by
Irish people, on Irish people - the most bitter
cruelty of all. 

“When we hear the French or the Italian
or the Spanish language, we think of wine-

coloured days warmed by the sun. When we
hear the whine of the Irish language, even if
it's only someone reading the Nuacht to no
one in particular, we think of children being
tortured.” 

B’fhéidir go bhféadadh an CIA nó an FSB
leas a bhaint as an teanga i gCuan Guan-
tanamo nó i gCearnóg Lubyanko amach
anseo?

Mar a tharlaíonn go mion minic, is iad
na daoine a dhéanann an gearán is mó faoi
Ghaeilge éigeantach na daoine is mó atá ar
son Béarla éigeantach.

Nuair a nochtaíodh i mbliana go raibh
teachtaireachtaí téacs níos daoire má
úsáidtear síneadh fada, an réiteach a bhí
an tUasal Lynch air sin ná…‘send your texts
in English’.

Scríobh sé anuraidh: “Among the things
we did not hear about the Gaeilge during
Seachtain na Gaeilge was the sinister devel-

opment whereby the ruling class are send-
ing their children to the Gaelscoileanna in
unprecedented numbers.”

Ábhar imní atá ann dó go bhfuil daoine
saibhre ag seoladh a bpáistí chuig
Gaelscoileanna agus go mbeidh Gaeilge ag
níos mó daoine amach anseo. 

Rud atá tarlaithe le blianta beaga anuas
ná go bhfuil sciar den ardaicme ina measc
siúd atá ag léiriú suime sa teanga. Is rud
nua atá anseo, mar ar feadh na gcéadta bli-
ain ní raibh spéis ag daoine saibhre sa
Ghaeilge, ach tá anois. Tá fainic i measc
ardaicme traidisiúnta ‘gallbhách’ na tíre
faoi seo. Bhí sé an-éasca dóibh caitheamh
anuas ar an nGaeilge mar ‘theanga na
mbocht’ le blianta fada, ach tá sé  níos
deacra é sin a dhéanamh anois. 

Tá orthu dul i muinín maslaí páistiúla
agus argóintí áiféiseacha eile, mar atá feic-
the againn arís le cúpla lá anuas.

Imní á chothú sa phobal roimh an gcáinaisnéis
COICÍS ó shin, mhol an Tánaiste,
Eamon Gilmore, dá chomhghlea-
caithe sa rialtas gan a bheith ag tab-
hairt tuairimíochta faoi céard a
bheadh sa cháinaisnéis nó céard nach
mbeadh. 

Níor cheart imní a chur ar an bpobal
le scéalta sna meáin faoin méid a
bheadh ann, dar leis. Dúirt sé go
mbeadh na cinntí á ndéanamh i mí na
Nollag, nuair a bheadh na meast-
acháin ioncaim ag an rialtas.

Is cosúil nár thug an tAire Coimirce
Sóisialaí, Joan Burton, nó duine éigin
ina Roinn, mórán airde ar ráiteas an
Uas. Gilmore.

Fuair RTÉ cóip de thuairisc ón
Roinn Coimirce Sóisialaí a mhol go
laghdófaí íocaíocht liúntas leanaí go
ginearálta ach go n-ardófaí é do
theaghlaigh ar ioncaim íseal.

D’fhéadfaí an bhun-íocaíocht a
laghdú ó €140 go dtí €100, de réir na
tuairisce.

Má bhí duine éigin ag iarraidh imní
a chothú i measc an phobail faoin gcái-

naisnéis, is léir gur éirigh leo leis an
sceitheadh sin.

Gan amhras, ‘níl cinneadh déanta
go fóill,’ agus má tá an íocaíocht le
laghdú beagnach 30% is beag seans go
ndéanfar é in aon bhliain amháin. Mar
sin, an bhfuil an seanchleas ar bun ag
an rialtas, is é sin, scéalta uafáis a scai-
peadh i measc an phobail ionas go
mbeidh faoiseamh orthu nuair nach
bhfuil an ciorrú atá le déanamh
chomh dona agus a thug na ráflaí le
fios.

Spéisiúil go leor, níl mórán ráite ag
cúlbhinseoirí an Lucht Oibre faoin
moladh seo. Shílfeá go mbeadh
Teachta Dála nó dhó eile ón bpáirtí ag
dul ‘thar bhord’ dá ndéanfaí ciorrú ar
an íocaíocht seo.

Beidh le feiceáil an gcothóidh sé
fearg as cuimse i measc an phobail.
Cuimhnigh go mbíonn níos lú ná €100
fágtha ag 1.8 milliún duine sa tír ag
deireadh na míosa tar éis dóibh na billí
ar fad a íoc, de réir Chonradh na hÉire-
ann de Chomhair Chreidmheasa. Tá cóip de thuairisc na Roinne Coimirce Sóisialaí scaipthe chuig na meáin. GRIANGHRAF: SAM BOAL/PHOTOCALL IRELAND.

Dumbó na Seachtaine

‘Ní ceantálaí é
Dia’ – freagraí ó
fheachtasóirí
ar son na
Palaistíne 
Labhair Colm Ó Broin le Kevin Squires, comhordaitheoir
náisiúnta Fheachtas Dlúthpháirtíochta Palaistíneach na
hÉireann, faoi na hargóintí a úsáideann tacadóirí rialtas 
Iosrael faoin gcoimhlint sa Tír Bheannaithe.

C: Céard iad aidhmeanna an FDPÉ?
K: Bunaíodh an FDPÉ in 2001, thart
ar bhliain tar  éis thús an dara Intifa-
da. D’eascair sé ó Fheachtas Dlúth-
pháirtíochta an Tíomóir Thoir. B’iad
na daoine céanna a bhí páirteach
ansin a thosaigh ag gníomhú san
fheachtas seo. Grúpaí agóidíochta
agus ardú feasachta a bhí ann i
dtosach báire, ní raibh éileamh ar
leith againn i ndáiríre. In 2005
tháinig an moladh ón bPalaisitín ar
son feachtais bbhaghcait, dí-infheis-
tiú  agus smachtbhannaí, agus as sin
amach sin an príomhfhócas a bhí
againn. Bhí éileamh ar leith ag an
bhfeachtas – go gcuirfí deireadh leis
an bhforghabháil, go gcloífeadh Ios-
rael go hiomlán lena dualgais faoin
dlí idirnáisiúnta, cead a thabhairt do
theifigh filleadh san áireamh, agus
comhionannas iomlán do shaorá-
naigh Palaistíneacha in Iosrael.

C: Luaigh tú an fhorghabháil. Deir
Iosrael nach féidir leo an Bruach
Thiar a fhágáil toisc go dtiocfadh
siad faoi ionsaí ón PLO nó Hamas.
K: Sa chéad dul síos, maíomh amaid-
each atá ann. Tarlaíonn na hion-
saithe a dhéanann na grúpaí frithb-
heartaíochta Palaistíneacha de bharr
na forghabhála. Is í an fhorghabháil
an bhunchúis anseo. Ba mhaith leis
na Palaistínigh maireachtáil le
saoirse agus dínit agus ní bhíonn
náisiún ar bith atá faoi fhorghabháil i
síochán. Ach nuair a chríochnaíonn
forghabháil go hiondúil bíonn
síochán ann.  An dara rud ná gur lei-
thscéal atá ann le leanúint leis an
bhforghabháil. Má bhreathnaíonn tú
ar an méid atá ag tarlú ar an talamh
tá togra cóilíneachta Iosrael ag
méadú i rith an ama agus tá lon-
naíochtaí nua á dtógáil gach lá bea-
gnach. Mar a dúirt Ariel Sharon – tá
muid ag cruthú fíricí ar an talamh.
Tá siad ag iarraidh greim a fháil ar an
méid talaimh agus is féidir leo sula
mbíonn margadh síochána ann lá
éigin amach anseo. Anois tá bea-

gnach leathmhilliún lonnaitheoirí
mídhleathacha sa Bhruach Thiar. Is
léir céard atá ag tarlú – togra
cóilíneachta atá ann atá ag baint
úsáide as an maíomh go mbeidh siad
faoi ionsaí má fhágann siad.

C: Maíonn na hIosraelaigh go
mbeadh siad faoi ionsaí dá bhfág-
faidis an Bruach Thiar toisc go
bhfuil sé mar aidhm ag na
Palaistínigh seilbh a ghabháil ar Ios-
rael ar fad amach anseo.
K: Caithfear breathnú ar na fórsaí
míleata atá ag an dá thaobh. Tá tír
núicléach agat leis an gceathrú harm
is mó ar domhan a sholáthraíonn na
Stáit Aontaithe agus a fhaigheann
cabhair ón AE, agus tá na
Palaistínigh agat, nach bhfuil rud ar
bith acu. Níl tanc, ná héileacaptar ná
eitleán acu fiú. Bheadh sé áiféiseach
a rá go bhféadfaidís ionsaí a
dhéanamh a chuirfeadh stát Iosrael
laistigh de theorainn 1967 i mbaol. Is
ionann sin agus a rá go bhféadadh an
IRA an stát Breataineach a scrios.
Bolscaireacht atá ann; tá aidhm
amháin ag Iosrael agus sin coilíniú
iomlán a dhéanamh ar an rud a
nglaonn siad ‘Tír Iosrael’ air, sé sin,
gach rud siar ó abhainn na
hIordáine.

C: Seans nach bhféadadh na
Palaistínigh ionradh a dhéanamh ar
ar Iosrael  ná í  a ghabháil, ach
d’fhéadfaidís í a ionsaí. Luann na
hIosraelaigh Cairt Hamas sa
chomhthéacs seo, a deir go bhfuil
siad ag iarraidh an Phalaistín ar fad
a athghabháil. 
K: Scríobhadh Cairt Hamas in 1988,
sin beagnach 25 bliain ó shin.
D’athraigh Hamas go mór ó shin i
leith. Thosaigh siad amach mar
ghrúpa beag seicteach. Ach is grúpa
pragmatach iad, tá sé ráite acu go
mion minic i rith na blianta go
mbeadh siad sásta sos cogaidh buan
a chur i bhfeidhm bunaithe ar stát
Palaistíneach sa Bhruach Thiar agus

Gása. Tá cairt Hamas sean agus ní
dóigh liom go ndúisíonn baill Hamas
chuile lá ag léamh na cairte agus ag
rá go gcaithfidh muid na rudaí seo a
dhéanamh. Is féidir é a athrú chomh
maith. Deir daoine laistigh de Hamas
gur cheart é a athrú.

C: Argóint eile atá ag tacadóirí Ios-
rael ná go bhfuil sí timpeallaithe ag
tíortha atá ag iarraidh í a scrios.
K: Tá sé sin áiféiseach. Tá conarthaí
síochána aici leis an Iordáin agus leis
an Éigipt. Tugann Meiriceá cosaint
di, mar sin níl tíortha mar an Araib
Shádach, an Éimin, Óman,
cliantstáit de chuid Mheiriceá i
ndáiríre, ní rachaidh siadsan in aice
le hIosrael toisc go gcuirfeadh sé sin
olc ar a máistrí nua-choilíneacha sna
Stáit Aontaithe. Tá cogadh cathartha
i Siria agus ní féidir leis an tír sin
mórán a dhéanamh ar chor ar bith.
Tá an Plean Síochána Arabach ann,
plean ;dhá-stát’ atá ann, agus fad is
eol dom tá gach tír Arabach ag tacú
leis. Tuilleadh raiméise ó Iosrael atá
anseo. An misean atá acu ná Talamh
Iosrael a athghabháil, agus faraor do
na Palaistínigh, tá siadsan san
áireamh ansin.

C: Ceard é do thuairim ar an aigh-
neas idir Iosrael agus an Iaráin i
láthair na huaire?
K: Níl tuairim agam air sin i ndáiríre
toisc nach nglacann an FDPÉ
seasamh ar an gceist, ach rud
amháin a déarfaidh mé ná go bhfe-
ictear domsa, is é is mó a labhraíonn
siad faoi Iaráin sé is lú a labhraíonn
daoine faoi na Palaistínigh, rud a
chiallaíonn gur féidir leo níos mó a
dhéanamh sa Phalaistín. 

C: Nach mbeadh imní ort faoi roinnt
de na hóráidí atá déanta ag cean-
nairí na hIaráine le blianta beaga
anuas faoi Iosrael agus Síónaigh,
mar a ghlaonn siad orthu?
K: Nílim cinnte cé na óráidí atá i
gceist agat.

C: Bhí ceann ann le déanaí ina
ndearna ceannaire gearán faoi ‘Síó-
naigh’, go raibh smacht acu ar na
meáin agus a leithéid. Óráid frith-
Ghiúdach amach is amach a bhí ann,
ní frith-Iosrael amháin.
K: Sin an dearcadh atá ag réimeas na
hIaráine, réimeas nach bhfuil
forásach ar chor ar bith. Ach ní
amadáin iad na hIaránaigh. Tá siad i
gceannas ar thír ó 1979, na bunchrei-
dmhigh Ioslamacha, agus i rith na
tréimhse sin is é líon na dtíortha a
rinne siad ionsaí air ná náid - an
Iaráic a thosaigh an cogadh idir an
Iaráin agus an Iaráic. Ní fheicimse go
n-ionsóidh siad Iosrael. Dá ndéan-
fadh, cén freagra a bheadh air sin?
Dhéanfadh na Meiriceánaigh
buamáil orthu agus an é sin an rud
atá uathu? Ní dóigh liom é.

C: Luaigh tú ansin an togra
coilíneachta i dtaobh seilbh a ghla-
cadh ar Thír Iosrael. Cén freagra atá
agat ar dhaoine leis an gcreideamh
gur thug Dia an talamh sin dóibh, go
ndeirtear é sin sa Bhíobla agus mar
sin go bhfuil an ceart acu an talamh
sin é a thógáil.
K: Níl fhios agam cad is féidir a rá
faoi sin seachas gur doiléireachas
(obscurantism) reiligiúnach atá ann.
Is cinnte nach ceantálaí é Dia, má
chreideann tú i nDia. Tá sé deacair
argóint a dhéanamh le daoine
reiligiúnda, ach fiú má theastaíonn
uait dul i ngleic leis an tuairim go
bhfuil rud éigin ráite sa Bhíobla tá an
tseandálaíocht is déanaí san Iosrael
ag léiriú gur cosúil nach bhfuil i
scéalta an Bhíobla ach scéalta. Tá
cúpla leabhar scríofa ag seandálaí
Iosraelach darbh ainm Israel Finkel-
stein agus tá leabhar iontach scríofa
ag fear darbh ainm Shlomo Sand dar
teideal ‘The Invention of the Jewish
People’, leabhar a phléann gnéithe
áirithe den scéal reiligiúnda Giúdach
agus na fíricí atá againn ón am seo
agus nach bhfuil siad ag réiteach
lena chéile. 

C: Ar cén bhealach?
K: Deir seisean nach raibh aon
tréigean d’éigean ann tar éis do na
Rómánaigh an Teampaill a scrios in
70AD agus mhaíonn sé gurbh iad na
Giúdaigh a d’fhan ann, sinsear na
bPalaistíneach sa lá atá inniu ann, dá
bhrí sin go raibh na daoine seo ar an
talamh sin an t-am ar fad agus gur
raiméis é an scéal go bhfuiltear ag
teacht ar ais chun an talamh a
athghabháil tar éis tréigean d’éigean.
Dar leis an leabhar, tháinig na Giú-
daigh geala san Eoraip ó dhream
darbh ainm na Khazars a chuaigh
leis an nGiúdachas na céadta bliain ó
shin. Ní staraí mé agus níl a fhios
agam an bhfuil sé fíor agus ar
bhealach is cuma má tá nó mura
bhfuil. Más ó dhaoine a tháinig ó Ios-
rael in aimsir an Bhíobla nó daoine a
d’iompaigh ar an reiligiún nó
meascán den dá rud, is cuma in
ndáiríre.

C: An gceapann tú go bhfuil sé de
cheart ag Giúdaigh bogadh go hIos-
rael mar sin?
K:  Fad is nach bhfuil Palaistínigh
thíos leis dá bharr. Tá sé fimíneach
go hiomlán  go séantar an ceart chun
filleadh ar na Palaistínigh nuair atá
dlí chun filleadh ar Iosrael ann a deir
gur féidir le Giúdach ar bith ó áit ar
bith ar domhan bogadh ar ais ann.
Ciníochas agus cinedheighilt atá
ann. Tá dlíthe amháin do reiligiún
nó grúpa eitneach amháin agus
dlíthe eile do reiligiún nó grúpa eit-
neach eile. Tá cara liom, David, agus
is as an Liotuáin a mháthair agus as
Meiriceá a athair. Tá níos mó cearta
aige dul go hIosrael ná mar atá ag
Palaistíneach a rugadh ansin roimh
1948. Tá sé dochreidte.

C: Nuair a luaigh tú an ceart chun
filleadh níos luaithe, an gciallaíonn
sé sin go mbeadh an ceart ag gach
teifeach Palaistíneach filleadh ar
Iosrael?
K: Ciallaíonn. Dlí idirnáisiúnta atá

FDPÉ - Agóid ar son na Palaistíne i mBaile Átha Cliath.

ann, Rún 194 de chuid na Náisiún
Aontaithe,  ní rud é a chum mise ná
éileamh mire atá an IPSC a chur
chun cinn.

C: Déarfadh tacadóirí Iosrael go
bhfágadh sé sin Giúdaigh mar
mhionlach in Iosrael, agus de bharr
an cos ar bolg a d’fhulaing Giúdaigh
ar feadh 2,000 bliain ar a laghad, go
bhfuil an chosaint bhreise seo
uathu. Dá dtarlódh sé sin, bheadh
cos ar bholg á imirt orthu arís.
K: Ní dóigh liom go bhfuil sé sin
fíor. Cruthaíodh Iosrael, ar
bhealach, de bharr an Uileloscadh,
ach is Eorpaigh a rinne an
Uileloscadh, ní dhearna na
Palaistínigh é. Níl sé inghlactha go
ndéarfaí gur féidir daoine a chur
amach as a bhfód dúchais agus a
stát a thógáil chun chosaint a thab-
hairt dúinn féin toisc go ndearnadh
rud ar na Giúdaigh san Eoraip. Tá an
tuairim sin áiféiseach, níl sé
forásach. Meon cóilíneachta an 19ú
hAois atá ann. Beidh ar Iosraelaigh
atá imníoch faoi foghlaim conas
maireachtáil lena gcomharsana
Palaistíneacha.

C: Seans go ndeireadh Iosraelaigh
nach bhfuil fadhb acu maireachtáil
le Palaistínigh ach dá mbeadh siad
ina mionlach bheadh siad
leochaileach ó thaobh leatroime
de, mar a tharla dóibh san Eoraip
agus in áiteanna eile i rith na
mblianta.
K: Ciníochas oirthearach (oriental)
atá ansin, má deirtear go maróidh
na Palaistínigh iad  má thagann siad
ar ais. Ciníochas atá ann agus sin
bun agus barr an scéil. Dá ndéan-
fadh éinne eile an argóint sin i stát
ar bith eile ar domhan déarfaíí gur
ciníochas a bheadh ann, ach ní thar-
laíonn sé sin in Iosrael toisc gur eis-
ceacht í ar chúis éigin.

C: Tá argóint eile a deir go bhfuil
leatrom ar bun in Iosrael agus an
Phalaistín ach go bhfuil an méid
agóidíochta agus feachtasaíochta
díréireach má chuireann tú é i gcom-
paráid le háiteanna mar an Tibéid,
an Chordastáin nó Iarthar Sahára,
agus gur frith-Ghiúdachas is cúis leis
seo.
K: Míchruinneas iomlán atá sa rud
seo ‘frith-Ghiúdachas’. Tá gach
duine san fheactas Palaistíneach a
bhfuil aithne agam orthu gníomhach
i bhfeachtais eile. Bhí mise ar na
céadta agóidí dhlúthpháirtíochta  a
d’eagraigh eagraíochtaí eile agus ní
fhaca mise duine ar bith de na
‘whatabouters’ den eite dheis seo,
Ruth Dudley Edwards agus araile, a
deir ‘céard faoi seo, céard faoi siúd’.
Gan amhras, is é feachtas dlúth-
pháirtíochta na Palaistíne feachtas
dlúthpháirtíochta na Palaistíne, ní
feachtas dlúthpháirtíochta na
nArabach na na Tibéide. Tá fócas ar
leith aige agus sin an fáth go bhfuil sé
ann. Maidir leis an gcúis go bhfuil an
méid sin ar bun faoi  cheist na
Palaistíne agus Iosrael, is féidir
breathnú ar stáit cosúil leis an tSín,
an tSúdáin, Siria, nó cibé áit, agus an
rud atá i gcoitinne acu ná gur
deachtóireachtaí atá iontu. Bheifeá
ag ceapadh, má tá tú ag eagrú feach-
tais dhlúthpháirtíochta idirnáisiúnta,
gur cheart díriú ar thíortha daon-
lathacha, toisc, go teoiriciúil, gur
féidir dul i bhfeidhm orthu. Féachtar
air (an feachtas) mar cheann atá
inbhuaite, gur féidir linn deireadh a
chur le cinedheighilt mar a rinneadh
san Afraic Theas. Táim cinnte go
raibh daoine san Afraic Theas sna
1980í a bhí ag rá – cén fáth go bhfuil
sibh ag piocadh orainne? Céard faoin
tSín nó Oirthear na hEorpa? Bhreath-
naigh daoine ar an Afraic Theas mar
thargaid inbhuaite, agus thóg sé go
leor ama ach i ndeireadh na dála thit

cinedheighilt as a chéile. Mar fhocal
scoir ar an gceist, is Giúdaigh iad
céatadán mór de na daoine atá
páirteach san fheachtas  timpeall na
cruinne agus tá an céatadán seo ag
fás bliain i ndiaidh bliana.

C: Is daonlathas í an Tuirc ach ní fhe-
iceann muid an méid céanna feach-
tasaíochta i dtaobh cearta na
gCoirdíneach is a fheiceann muid ó
thaobh cearta na bPalaistíneach.
K: Tá aithne agam ar Choirdínigh sa
tír seo a dhéanann iarracht rudaí a
eagrú agus níl a fhios agam cén fáth
nach bhfuil daoine níos gníomhaí
ann.

C: Déarfadh daoine atá ar son Iosrael
gurbh frith-Ghiúdachas stairiúil, atá
go smior sa phobal, atá mar mhíniú
air sin.
K: Tá sé sin áiféiseach. Níl aithne
agam ar dhuine ar bith atá frith-
Ghiúdach san FDPÉ agus go deimhin
deir bunreacht an FDPÉ go bhfuil
muid in éadan gach saghas
ciníochais, Ioslamafóibe agus frith-
Ghiúdachas san áireamh, agus dá
mbeadh frith-Ghiúdachas san
eagraíocht, rud nach bhfuil tarlaithe,
rachadh muid i ngleic le sin. Bhí
cathaoirleach Giúdach againn,
daoine Giúdacha ar an gcoiste,
gníomhaithe Giúdacha. Níl mórán
Giúdach in Éirinn ach tá roinnt
mhaith acu gníomhach san IPSC.
Mar aon leis sin, is í seo an fhorghab-
háil mhíleata is faide ar domhan. Tá
sí ag dul ar aghaidh ar bhealach
amháin nó ar bhealach eile ó 1948.

C: Mura bhfuil grúpaí san Iarthar
frith-Ghiúdach, an gcomhoibríonn
siad le grúpaí Ioslamacha atá?
K: Níl a fhios agam an bhfuil grúpa
Ioslamach ‘X’ frith-Ghiúdach, ach
ghlacfainn leis nach bhfuil siad. Níl
anseo ach ciníochas oirthearach arís

a deir go bhfuil Moslamaigh frith-
Ghiúdach. Raiméis atá ann. B’fhéidir
go bhfuil Moslamaigh frith-Shíónach
ach is rud iomlán éagsúil é sin. Ideo-
laíocht pholaitiúil atá ansin a
dhéanann iarracht úsáid a bhaint as
Giúdachas ar mhaithe lena spriocan-
na polaitiúla. 

C: Céard atá ag cur bac ar réiteach
síochánta sa Mheánoirthear?
K: Tá dhá chumhacht, Iosrael agus
na Stáit Aontaithe, ag cur bac ar
réiteach síochánta. Má fhéachann
tú ar stair an phróisis síochána, is é
an rud a tharla sa Bhruach Thiar ó
síníodh Comhaontú Osló in 1993 ná
gur mhéadaigh an coilíniú.

Mhéadaigh na lonnaíochtaí sa
Bhruach Thiar faoi dhó idir 1993
agus 2000, ‘blianta Osló’, agus thar-
la go leor den mhéadú faoi rialtais
de chuid an Lucht Oibre, atá ar son
na síochána, mar dhea. An aidhm a
bhí le Comhaontú Osló ná an
coilíniú a mhéadú le níos lú cur i
gcoinne ó na Palaistínigh. Níl Ios-
rael ag iarraidh go mbeadh stát sa
Bhruach Thiar, tá siad ag iarraidh go
mbeadh ‘bantustans’ ann, sin
críocha féinrialaithe a bhí ag an
réimeas cinedheighiltach geal do
dhaoine dubha san Afraic Theas,
féinriail a stop ag imeall an bhaile,
ní raibh fíor-cheannas acu. Sin an
rud atá Iosrael ag lorg.

Acadamh na  
hOllscolaíochta Gaeilge

Cúrsa Rochtana ar an Ardoideachas 

 

Tá  fáilte roimh iarratais ó dhaoine i gceantar Chonamara nár 
éirigh leo dul ar aghaidh go dtí an tríú leibhéal, mar gheall ar 
chúinsí airgeadais nó cúinsí gaolmhara eile. Is é an aidhm atá 
leis an gcúrsa seo daoine a ullmhú chun tabhairt faoi chéim in 
Ollscoil na hÉireann, Gaillimh.

Is in Acadamh na hOllscolaíochta Gaeilge, An Cheathrú Rua, 
Co. na Gaillimhe, a bheidh an cúrsa seo ar siúl sa bhliain 
acadúil 2012/13. Beidh réimse maith ábhar acadúil á 
thairiscint agus beidh tacaíocht ar fáil i scileanna staidéir  
agus i scileanna scríbhneoireachta. Ní bheidh aon táille  
ar an gcúrsa seo.

Sa  phróiseas  roghnaithe,  cuirfear  stádas socheacnamaíochta 
agus cumas acadúil na mac léinn san áireamh. 

Foirmeacha iarratais agus tuilleadh eolais:

 

Ríomhphost: maire@oegaillimh.ie 
Fón: (091) 869100

Glacfar le hiarratais go dtí: 

Cúrsa

Balla an 'West Bank' - Deir an FPDÉ go bhfuil próiséas cóilínithe ar bun ag Iosrael sa Bhruach Thiar. 
[PIC : WIKIPEDIA COMMONS]

Fiacha €15,000 an duine íochta againn le sealbhóirí bannaí 
Concubhar Ó Liatháin

TÁ suas le €15,000 an duine íochta ag
gach duine sa Stát le sealbhóirí ban-
naí ó thosaigh an ghéarchéim
airgeadais in 2008. 

Sin á mhaígh Diarmaid Ó Cadhla,
urlabhraí an Chomhdhála Phobail
(The People's Convention), agus é ag
labhairt le Gaelscéal an tseachtain
seo. 

Thug sé le fios freisin go raibh €200
bainte as gach póca sa Stát de bharr
an €1 billiún a híocadh leis na sealb-
hóirí bannaí céanna ar an Luan. Bhain

an €1bn sin le fiacha Bhanc Aontais
Éireann. 

“I mbliana amháin, tá €20 billiún
íochta againn agus íocfar €17 bn eile
an bhliain seo chugainn,” arsa an
tUasal Ó Cadhla a bhí páirteach in
agóid ar an Luan, taobh amuigh de
cheannáras BAÉ ar an Meal Theas i
gcathair Chorcaí. 

Cé nach bhfuil fiacha an BAÉ clú-
daithe faoi na bannaí bainc a shínigh
an t-iarAire Airgeadais, Brian Leni-
han, nach maireann, i Meán Fómhair
2008, tá an Rialtas freagrach as an
íocaíocht mar go bhfuil móramh na

scaireanna sa bhanc ag an Stát. 
Tá an Rialtas ag teacht faoi bhrú ar

an gceist seo ó d’eisigh Airí Airgeadais
na Gearmáine, na Fionlainne agus na
hÍsiltíre comhráiteas an tseachtain
seo caite ag tabhairt le fios nár aon-
taigh siad le húsáid an tSásra Cobh-
saíochta Eorpach (European Stability
Mechanism) chun deileáil le fiacha na
mbanc ón am atá caite. 

Tá an Rialtas ag brath ar shocrú a
deineadh ag deireadh mhí an Mhei-
thimh a chinnteodh go mbeadh an tír
seo ábalta brath ar an MCE chun cab-
hair a fháil chun na fiacha seo a íoc. 

Ghlac agóidithe seilbh ar bhrainse
de chuid BAÉ ar Shráid Grafton agus
bhí léirsithe ar bun ag ceannáras an
bhainc i nDroichead na Dothra
freisin. 

Dúirt Piaras Ó Dochartaigh,
urlabhraí airgeadais Shinn Féin, go
raibh sé de cheart ag an Rialtas plean
a chur le chéile chun a chur in iúl do
na sealbhóirí bannaí ná raibh ar chu-
mas an Stáit na bannaí seo a íoc. 

“Ní fiacha hiad seo fiacha an
phobail agus níor cheart iad a aisíoc le
hairgead poiblí. Ní mór don Rialtas
dul ar mhalairt cúrsa agus cur chuige

nua a chur i bhfeidhm,” a dúirt sé.
De réir figiúirí atá bailithe ag an

mblag,
namawinelake.wordpress.com,
foinse údarásach ar an ábhar, d’ío-
cadh €110 billiún idir Meán Fómhair
2008 agus deireadh mí an Mheithimh
seo chaite. Idir sin agus deireadh 2015
bhí €40bn eile le h-íoc. Seo an méid a
raibh le h-íoc ag na bainc iad féin,
institiúidí atá i seilbh an Stáit. 

Go dtí seo tá isteach is amach le
€70billiún íochta ag an Stat le na
bainc chun ath-chaiptiliú a
dhéanamh ar na bainc.

Labhair Máirtín Ó Catháin leis an Aire Coimirce Sóisialaí, Joan Burton
AGALLAMH

D’oscail an tAire Coimirce Sóisialaí, Joan Burton, fo-oifig nua MABS san Oifig Forbartha ar
an gCeathrú Rua, Dé hAoine seo caite. Sa phictiúr ag an oscailt tá, ó chlé, Joe Ó Curraoin,
ball de Bhord MABS Ghaillimh Theas; an Teachta Dála Derek Nolan (Lucht Oibre, Gaillimh
Thiar); Ann Fergus, Cathaoirleach Bhord MABS, Gaillimh Theas; an Comh. Tom Welby,
Meara Chontae na Gaillimhe; an Teachta Dála Sean Kyne (Fine Gael, Gaillimh Thiar); agus
an Seanadóir Trevor Ó Clochartaigh (Sinn Féin) [PIC: SEÁN Ó MAINNÍN]

Ní thabharfadh an tAire
Coimirce Sóisialaí, Joan Bur-
ton, dearbhú cinnte ar an
gCeathrú Rua i gConamara an
tseachtain seo go mbeadh an

pinsean sean-aoise slán ó ghearradh siar sa
gcáinaisnéis. 

Tharraing an tAire anuas go raibh na bun-
íocaíochtaí, ar nós an phinsin agus íocaíochtaí
do chúntóirí na n-aosach, coinnithe aice anu-
raidh ar scála na mblianta roimhe sin.  Nuair a
fiafraíodh dí an mbeadh an rud céanna amh-
laidh i mbliana, dúirt an tAire gurb shin í “an
chuspóir atá agam féin”.  Ach luaigh sí cúpla
babhta go gcaithfí súil ar chuile réimse
caiteachais agus gur ag bord an Rialtais a
dhéanfaí na socruithe sa deireadh thiar.

Dúirt an tAire Burton go bhfuil an córas
saorthaistil do dhaone atá ag teannadh amach
sna blianta “fíorthábhachtach”.   Ach lua sí go
bhfuil an córas saorthaistil níos forleithne ná
sin.  “Idir dhaoine atá ar pinsean agus daoine
a bhfuil machall colainne ag dul dóibh, tá
tuairim 750,000 duine i dteideal taisteal in
aisce,” a dúirt an tAire.  “Ach in iomláine, tá

taisteal in aisce dlite do 1.3 milliún duine sa tír
seo”. 

Dúirt an tAire Burton go bhfuil obair á
dhéanamh ar chóras aitheantais lena chinntiú
nach bhfuil aon chaimiléireacht ar bun sa
gcóras; tá cárta agus pictiúir ar cheann de na
bealaí sin.  Dúirt sí go bhfuil ceangal á
dhéanamh leis na seirbhísí ar nós LUAS agus
na busanna le deireadh a chuir leis an gcaim-
iléireacht; bheadh sábháilt ag baint leis sin.  

Ní dhearna an tAire aon tagairt don chab-
hair a fhaigheann daoine atá ar an bpinsean le
billí leictreachais agus teileafóin agus bun-
táistí eile.  Ach luaigh sí go gcaithfear chuile
euro a thomhais taobh istigh de na teorain-
neacha airgid atá leagtha síos. 

Dúirt an tAire Burton go mbeadh gearradh
siar thart ar €800m. le déanamh sa gcóras
leasa shóisialaigh sa mbliain amach romhainn
de réir an tsocraithe a bhí déanta “idir Fianna
Fáil agus an ‘Troika’. 

“Ach de bharr na hoibre atá déanta,” a dúirt
an tAire, “tá an figiúr sin laghdaithe go dtí
€540m., ach sin dúshlán an-mhór i gcónaí,” a
dúirt sí. 

Níl an pinsean 
slán – fós

“Caithfear deis a thabhairt do
dhaoine féinfhostaithe a
chailleann a gcuid oibre a
dhul ar an dól – ach ní féidir é
a dhéanamh faoi láthair.”  Sin

é a dúirt an tAire Coimirce Sóisialaigh, Joan
Burton, in agallamh le Gaelscéal an tseachtain
seo.  “Níl fáil ar an airgead le córas dóíl a chuir
ar fáil anois do dhaoine féinfhostaithe,” a
dúirt sí. 

Bhí an tAire Burton ar an gCeathrú Rua i
gConamara ag oscailt oifige nua de chuid an
chórais MABS, an tseirbhís stáit a chuireann
comhairle ar dhaoine atá i gcruachás airgid.  

San óráid a thug an tAire Burton, thagair sí
do chás chuimse daoine faoin tuaith - agus i

gceantracha Gaeltachta - a bhí ag
feilméireacht agus ag obair i dtionscal na
tógála san am chéanna nuair a bhí fuadar faoi
eacnamaíocht na tíre. 

“Tógadh iasachtaí an uair sin,” a dúirt an
tAire, “bunaithe ar an teacht isteach a bhí ag
daoine – agus le hugach ó bhainisteoirí bainc
freisin.  Ní féidir le go leor de na daoine sin
coinneáil leis na haisíocaíochtaí anois,” a dúirt
sí, “agus is mór an chabhair an córas MABS. 

San agallamh níos deireanaigh, luadh léi go
raibh go leor daoine féinfhostaithe théis iar-
rantaí móra a fháil agus nach bhfuil fáil acu ar
an dól féin anois.  Mhínigh an tAire go bhfuil
coiste idir-rannach ag scrúdú na ceiste seo
agus ábhair eile a bhaineann le híocaíochtaí

leasa shóisialaigh.  “Ceist thromchúiseach í
seo,” a dúirt an tAire.  “Go deimhin tá cásanna
ann anois ina bhfuil fostóirí a thug obair do
dhaoine ar feadh na mblianta fágtha gan tada
as an gcóras leasa shóisialaigh ach gur féidir
leis an daoine a bhí fostaithe acu na liúntais a
fháil.”  

Íocann daoine féinfhostaithe 4% as an
saothrú atá acu isteach sa gciste árachais
sóisialta.  Tugann sin cearta pinsin dóibh.
Íocann an té atá ar an gcóras íoc mar a thuillir
4% freisin ach bíonn ar an bhfostóir (daoine
féinfhostaithe go minic) 10.75% eile a chur leis
sin.  Thug an tAire Burton leide láidir go
mbeadh ar dhaoine féinfhostaithe an
céatadán sin uilig a íoc, sin 14.75%, agus tuil-

leadh lena chois, b’fhéidir, sula bhféadfadh
siad leas iomlán a bhaint as an gcóras leasa
shóisialaigh.  Dúirt an tAire Burton go bhfuil sí
ag déanamh a cuid machnaimh ar chóras
faoina bhféadfadh daoine féinfhostaithe an
rogha sin a dhéanamh.  Ach luaigh sí freisin go
gcaithfear súil a chaitheamh ar an gcóras ó
bhun. 

“D’fhéadfadh sé go mbeidh daoine atá sna
fichidí anois fostaithe ar bhealaí éagsúla in
imeacht na mblianta atá amach romhainn,” a
dúirt an tAire, “idir fhostaíocht ar an
mbealach tradisiúnta, féinfhostaíocht, nó i
mbun gnó ar feadh tréimhsí.  Caithfear é sin a
chur san áirimh i socruithe árachais shóisialta
amach anseo,” a dúirt sí.  

Córas nua ‘dól’ amach anseo ach daoine féinfhostaithe ag fanacht

Oireachtas na Samhna

Chreid Ó Ríordáin gur Náirigh sé Baile Bhuirne! 
Concubhar Ó Liatháin  

I LITIR a scríobh Seán Ó
Ríordáin chuig seanmhúin-
teoir leis, thug an fhile le fios
gur chreid sé gur ‘náirigh’ sé
Baile Bhuirne, a bhaile
dúchais. 

Tugadh an litir chun solais
ag ócáid chuimhneacháin in
ómós don Ríordánach a
reachtáladh ag an Ionad
Cultúrtha i mBaile Bhuirne
mar chuid d’imeachtaí Oíche
Chultúir a bhí ar bun le
déanaí.  

Ba é an file Seán Ó Muimh-
neacháin a rinne tagairt don

litir mar chuid dá chur i
láthair.  Scríobhadh é chuig a
uncail, an Bráthair Ó Muimh-
neacháin, a mhúin Seán Ó

Ríordáin le linn do a bheith
ina scoláire sa Mhainistir
Thuaidh i gCorcaigh.  Scríob-
hadh an litir i mí Feabhra
1952, go gairid tar éis don
Ríordánach a chéad chnu-
asach, ‘Eireaball Spideoige’, a
fhoilsiú. 

Spreag foilseachán ‘Eirea-
ball Spideoige’ go leor
aischothaithe, ina measc
léirmheas diúltach ó Mháire
Mhac an tSaoi san Irish
Times.  

Sa léirmheas, thug sí le fios
go raibh drochmheas aici ar
chaighdeán Gaeilge an
Ríordánaigh.  

Ba é sin a ghoill go mór ar Ó
Ríordáin. 

Dar leis an bhfile Liam Ó
Muirthile, a bhí ina Fhear an
Tí ar an oíche, ba léiriú é an
léirmheas seo ar an gcoimh-
lint a bhí ar bun idir ‘aicme
ceannais’ na Gaeilge, leithéidí
Mhac an tSaoi,  a raibh bá acu
le Gaeilge clasaiceach, agus
an ghlúin nua filí a raibh an
Ríordánach ina cheannródaí
air. 

Dar leis an Muirthileach,
bhí an bua faoi dheireadh ag
Ó Ríordáin. 

Bhí an litir a scríobh Ó
Ríordáin chuig an mBráthair

Ó Muimhneacháin ina fhrea-
gra ar nóta comhghairdis óna
sheanmhúinteoir mar gheall
ar fhoilseachán a chéad chnu-
asaigh.   

Sa litir, léirigh an Ríordá-
nach umhlaíocht agus
leochaileacht agus chuaigh a
ráiteas ag léiriú imní gur
‘náirigh’ sé Baile Bhuirne go
mór i bhfeidhm ar an méid a
raibh i láthair. 

Malartaíodh go leor teoiricí
ar chúlra an ráitis, an chon-
spóid phoiblí a spreag an
léirmheas, ach aontaíodh gur
léir ná raibh aon bhunús le
himní an Ríordánaigh. 

Teangacha i mbaol ó
‘dhíothú digiteach’

Colm Ó Broin 

TÁ an chuid is mó de thean-
gacha na hEorpa i mbaol
‘díothaithe’ sa ré digiteach de
réir staidéir nua ar theicneo-
laíocht teanga. Tá an Ghaeilge
i measc na dteangacha atá i
mbaol, dar leis na húdair. 

D’oibrigh níos mó ná 200
saineolaí ar thogra ‘META-
NET’ a rinne measúnú ar an
dtacaíocht atá ar fáil do 30
teanga i gceithre réimse:
aistriúchán uathoibríoch,
idirghníomhaíocht urlabhra,
anailís ar théacs agus
infhaighteacht acmhainní
teanga. 

Cuireadh na teangacha i
gcúig rannóg, ‘tacaíocht den
scoth’, ‘tacaíocht mhaith’,
‘tacaíocht mheasartha’,
‘tacaíocht bhriste’ agus
‘tacaíocht lag/nach bhfuil ann
di’.

Chuir na saineolaithe 21
teanga sa chatagóir is ísle do
cheann amháin de na réimsí,
ar a laghad. Fuair roinnt tean-
gacha, cosúil leis an Íoslain-
nis, an Laitvis, an Liotuáinis
agus an Máltais, an scór ab

ísle i ngach ceann de na cei-
thre réimse. Fuair an Ghaeilge
an scór ab ísle i ngach réimse
seachas ceann amháin,
idirghníomhaíocht urlabhra.

Dúirt an tuairisc chomh
maith, áfach: “Is léir ón aiseo-
las maidir leis na córais nua ar
líne (focal.ie, abair.ie), go
bhfuil margadh ann do theic-
neolaíochtaí teanga Gaeilge.”

Níor bhronn na saineo-
laithe stádas ‘den scoth’ ar
theanga ar bith i réimse ar
bith. Is é an Béarla an t-aon
teanga atá ‘go maith’ sna
réimsí áirithe.

Deir an tuairisc go raibh
tacaíocht mheasartha ag
teangacha cosúil leis an
Ollainnis, an Fhraincis, an
Ghearmáinis, an Iodáilis agus
an Spáinnis.

I measc na dteicneo-
laíochtaí teanga a phléitear sa
tuairisc tá seiceálaithe litrithe
agus gramadaí, cúntóirí
pearsanta idirghníomhacha
ar ghutháin chliste, córais
dialóige a oibríonn ar an
nguthán, córais aistriúcháin
uathoibríocha, innill
chuardaigh ar líne, agus

guthanna sintéiseacha atá in
úsáid i gcórais loingseoireach-
ta i gcarranna. 

Dúirt an Dr. Georg Rehm ó
META-NET: “Tá an bhearna
idir na teangacha ‘móra’ agus
‘beaga’ fós ag dul i méid.
Caithimid a bheith cinnte de
go gcuirfimid na teicneo-
laíochtaí bunúsacha ar fáil do
na teangacha atá gann ar
acmhainní. Mura ndéan-
faidh, ní bheidh i ndán do na
teangacha seo ach díothú dig-
iteach.”

De réir na n-údar,
braitheann na córais teicneo-
laíochta teanga ar mhodhan-
na staitistiúla go príomha,
agus bíonn gá acu siúd le
bunachar sonraí scríofa nó
labhartha atá ollmhór chun
go n-oibreoidís. Tá sé an-dea-
cair an méid sonraí a bhíonn
ag teastáil a bhailiú, go
háirithe do theangacha le líon
beag cainteoirí dúchais, dar
leo. 

Molann an tuairsc don
Aontas Eorpach tuilleadh
maoinithe a chur ar fáil chun
teicneolaíochtaí teanga a
fhorbairt.

Spreag foilseachán
‘Eireaball Spideoige’ go
leor aischothaithe, ina
measc léirmheas
diúltach ó Mháire Mhac
an tSaoi san Irish
Times.  Sa léirmheas,
thug sí le fios go raibh
drochmheas aici ar
chaighdeán Gaeilge an
Ríordánaigh. Ba é sin a
ghoill go mór ar Ó
Ríordáin. 

Deir an tuairisc go
léiríonn focal.ie agus
abair.ie go bhfuil
éileamh ann do 
theicneolaíocht
teanga don Ghaeilge. 
GRIANGHRAF: FIONTAR DCU.

Saoirse na Catalóine?
An bhfuil todhchaí na Spáinne san Imirt 
Tuairisc speisialta 
le Tomás Mac Síomóin sa Ibéir 

Chuir Taoiseach na
Catalóine, Artur
Mas, cuairt ar
Phríomh-Aire na
Spáinne, Mariano

Rajoy, coicís ó shin le saoirse
fhioscach mhéadaithe a
bhaint amach dá réigiún.
Nuair a dhiúltaigh Rajoy go
giorraisc d’éileamh Mas, chuir
freagairt na gCatalónach dá
sheasamh cor nua radacach i
bpolaitíocht na Spáinne.

Óir d’fhógair Mas an lá dár
gcionn go mbeadh briseadh
leis an Spáinn agus stát nua
Catalónach ar chlár oibre
Dháil Réigiúnach na Catalóine
feasta. D’fhormhuinigh
móramh Dála a sheasamh.
D’fhógair Mas ansin go mbei-
dh toghcháin sa gCatalóin ar
an 25 Samhain seo chugainn.
Tá a fhios aige go n-atoghfar a
pháirtí náisiúnach siúd, Con-
vergència i Unió (CiU), le
móramh méadaithe.
Reáchtáilfear reifreann sa
gCatalóin ansin le gaol na
Catalóine leis an Spáinn sa
todhchaí a shainiú. 

Tá an sean-cheannaire
Poblachtánach, Josep Lluis
Carod Rovira, ag iarraidh go
mbunófaí stát nua Catalónach
sa mbliain 2014, 300 bliain i
ndiaidh don Spáinn an
seanstát Catalónach a

mhúchadh go fuilteach ar an
11 Meán Fómhair, 1714. Ba
chéim loighiciúil í seo do
mhóramh na gCatalónach
tharla go bhfuil sain-
chomharthaí náisiúin - tean-
ga, nósanna, brat, amhrán
náisiúnta, a stair féin - ag roin-
nt leo i gcónaí. Tá tuiscint
stairiúil seo na gCatalónach á
dhaingniú ó rugadh náisiú-
nachas nua-aimseartha na
Catalóine, beagán le cois 100
bliain ó shin. Tá an Chatalói-
nis, teanga dhúchasach na
Catalóine, lárnach don
tuiscint seo.

An Chatalóinis 
D’eascair an Chatalóinis seo as
Laidin na muintire agus
Impireacht na Róimhe ag
meath. Tá sí i bhfad níos
cosúla le hOcsatáinis agus
Provençal na Fraince ná don
Spáinnis. D’fhorbair sí taobh
istigh den stát Catalónach,
agus i gcóilíneachtaí Cataló-
nacha na meánmhara. Ach ó
chuir Arm na Spáinne
deireadh le saoirse na
Catalóine, chuir na húdaráis
Spáinneacha cosc ar úsáid na
Catalóinise. Seachas seal faoi
réimeas na Poblachta sna
1930aí, níor cheadaíodh sa
saol poiblí í go dtí na 1970aí.

Tuigeann 94% de phobal na
Catalóine an teanga faoi
láthair; labhraíonn 53% de

ghnáth í agus labhraíonn 44%
Spáinnis. Tá an dá theanga úd
oifigiúil sa gCatalóin, ach is í
an Chatalóinis teanga an Rial-
tais, an chórais riaracháin, na
meán Catalónach

cumarsáide, na ngairmeacha
proifisiúnta agus an chórais
phoiblí oideachais. Is tear-
mann í do shaol saibhir
cultúrtha lán-chomhaim-
seartha. Tá straitéis i bhfei-
dhm agus acmhainní curtha
ar fáil ag Rialtas na Catalóine
leis an teanga a fhorbairt mar
phríomhtheanga an phobail,
óir tuigtear go forleathan gurb
í an Chatalóinis bunchloch
fhéiniúlacht na Catalóine.

Cúrsaí geilleagair
is cúis leis an
gcaismirt seo
Tharla í ceaptha a bheith slán,
ní hí ceist na teanga
príomhfhócas mhíshásamh
náisiúnaithe na Catalóine ar
na saolta seo. Socruithe
fioscacha reatha trína
mbailíonn Maidrid cánacha
na Catalóine agus go n-
infheistíonn siad iad i réigiúin
eile na Spáinne, Maidrid féin
san áireamh, atá ag dó na
geirbe iontu. 

Meastar go bhfuil an
Chatalóin thíos €16bn in
aghaidh na bliana leis an gcur
chuige seo, agus go bhfuil
€87bn ag an gCatalóin ar
Mhaidrid. Seo fiacha nach
bhfuil Maidrid sásta a phlé,
fiú, ainneoin go bhfuil infreas-
truchtúir na Catalóin thíos go
mór le heaspa infheistíochta
stáit. 

Cuireann gnéithe eile de ró-
lárnachas Mhaidrid - a
léirítear sa bplé faoi chearta
teanga agus faoi chúrsaí
oideachais - le col na gCataló-
nach leis an Spáinn.  Diúl-
taíonn Maidrid a aithint go
bhfuil náisiún Catalónach ar
leith ann, fiú. Tá a shliocht air. 

Tá comhairlí baile á bhfó-
gairt féin as éadan anois mar
chuid de Shaor-Chatalóin úd
na físe agus is cinnte go
méadóidh móramh reatha na
scarúna de réir mar théann
polasaithe déine Rialtas Rajoy
i bhfeidhm ar an gCatalóin.

Níl chuile náisiúnaí i bhfách
le briseadh glan leis an
Spáinn, áfach. Deir iarchean-
naire an CiU, Jordi Pujol, go
mbeadh saoirse iomlán “bea-
gnach dodhéanta”, cuir i gcás
agus deir leascheannaire an
CiU, Durán i Lleida, nach
bhfuil a dhíth dáiríre ach
socruithe nua fioscacha leis
an Spáinn.

Borradh faoi
náisiúnachas 
Cuireann an borradh seo faoi
náisiúnachas na Catalóine,
faitíos ar údaráis na Spáinne,
tír a bhfuil a rathúnas eacna-
maíoch siúd ag brath cuid
mhór ar a dteacht isteach ón
gCatalóin, an réigiún is

saibhre sa ríocht úd. Agus seo
san áireamh, tá príomhpháir-
tithe Dháil na Spáinne, idir
rialtas agus fhreasúra, glan in
aghaidh neamhspleáchas na
Catalóine. 

Maíonn siad go sáraíonn an
reifreann atá molta ag Artur
Mas Bunreacht Ríocht na
Spáinne. Deir glórtha
bagracha eile go bhfuil Arm na
Spáinne móidithe leis an
mbunreacht céanna a cho-
saint. Maíonn iaroifigeach sin-
searach amháin, fiú, go bhfág-
faidh an Chatalóin an Spáinn
“thar a chorp marbh”, agus
gurb shin rún a iarchomrá-
daithe siúd freisin.

Réiteodh glórtha níos
séimhe fadhb na Catalóine trí
leasú bunreachtúil a
laghdódh an Maidrid-lár-
nachas reatha. Maíonn cean-
naire an fhreasúra i nDáil na
Spáinne, Alfredo Rubalcaba,
cuir i gcás, go sásódh  Spáinn
nua chónaidhmeach dhílár-
naithe cách. 

Ach, bealach amháin nó
eile, beidh brú ar an Spáinn
“fadhb” na Catalóine a
réiteach go luath, óir, is col
leis na margaí idirnáisiúnta
airgeadais míshocracht pho-
laitiúil i dtír a lorgaíonn
infheistíocht ón iasacht, mar
atá á lorg go rí-phráinneach ag
an Spáinn faoi láthair.

Artur Mas, Taoiseach na Catalóine 



Níl a fhios a’m cá bhfágann anailís
den chineál sin James Connolly, ach
sin scéal eile.

I ndáiríre beidh sé riachtanach an
clé ar fad – Lucht Oibre, Sinn Féin, ULA
agus neamhspleáigh – a aontú má tá
fíor-rogha polaitiúil le cruthú in
aghaidh chomhghuaillíocht rach-
masach na deise.  Agus rachaidh cean-
naireacht an aontaithe sin go dtí an
páirtí is láidre. Tá Sinn Féin san áit sin
faoi láthair.

Ní shin le rá, ámh, go bhfanfadh
Sinn Féin sa túsáit dá séanfadh an
Lucht Oibre an ceangal le Fine Gael.
Ach ní réiteach le páirtí atá ag teastáil
ann féin, ach réiteach le dearcadh
agus le traidisiún ghluaiseacht na
saoirse in Éirinn, a raibh páirt chomh
mór sin ag James Connolly ann.

Tuigeann ceannaireacht an pháirtí
go bhfuil an chodarsnacht ann, agus
beidh siad ag díriú a gcuid ionsaithe go
fíochmhar ar Shinn Féin mar gheall air
seo is mar gheall ar go bhfuil siad in
iomaíocht leis an bpáirtí sin le
haghaidh a gcuid vótaí.

Agus seo laigeacht eile ag Shortall.
Níl an t-airgead riachtanach ar fáil don
chóras sláinte a theastaíonn uaithe-se
a fheiceáil mar gheall ar na polasaithe
airgeadais a leanann an rialtas.
Tugann siad airgead mór do na bainc,
agus ní bhíonn ach an beagán fágtha

ina dhiaidh sin. Mar a dúirt Eoin Ó
Broin, Sinn Féin, ar chlár Vincent
Browne ar TV3, má tá Shortall dáiríre
faoina cuid gearáin ní féidir léi
tacaíocht a thabhairt do pholasaí
airgeadais agus eacnamaíochta an rial-
tais.

Bhuel, anois, ní hamháin gur éirigh
sí as mar Aire Stáit ach d’éirigh sí as
bheith ina ball den pháirtí parlaim-
inteach freisin.  Feicfimid an leanfaidh
sí loighic an tseasaimh seo le cur i

gcoinne na bpolasaithe seo agus le cur
i gcoinne na hEorpa a bhrúigh orainn
iad. Ar an gcéad dul síos, ar ndóigh, tá
ardán ag teastail uaithi.  Ní leor a bhei-
th ina cúlbhinseoir.  Ach tá bunús
mioneagraíochta ann: í féin, Patrick
Nulty, Tommy Broughan agus
b’fhéidir Willie Penrose.  Beidh mar-
gadh ag teastáil – le Sinn Féin nó leis
na neamhspleáigh – go bhfaighidh sí
cearta cainte, ach bheadh sí ina baol
mór do cheannaireacht Ghilmore dá
ndéanfadh sí sin.

Tá contúirt ann, ar ndóigh, go
ndéanfaí iarracht í a dhíbirt ón bpáirtí
féin agus caithfidh sí a leithéid a
sheachaint, ach tá dúshlán na cean-
naireachta tugtha aici cheana agus
caithfidh sí a haigne a dhéanamh suas
an duine aon-ghearáin í nó an rogha í
ar pholasaí géillteach an pháirtí.

Teist mhór a bhéas sa gcáinaisnéis.
Má dhéanann sí iarracht a haird a
dhíriú ar mhionrudaí amháin caillfidh
sí a tábhacht, ach le cáineadh a
dhéanamh ar an bpolasaí mór beidh
uirthi comhoibriú le Sinn Féin chun é
a chur chun cinn.

Tríd an gcaoi a dtabharfaidh sí
aghaidh ar an teist seo a aithneoidh
muid cén sórt duine i ndairíre í.

Ní féidir le Éamon Gilmore aon rud
a dhéanamh ach fanacht. Ní nach íon-
adh go bhfuil imní air.

Cás 
Shortall 
ag Cothú
Imní i
gCónaí!

Ach maíonn roinnt ball den
pháirtí nach dteastaíonn
uathu aon bhaint a bheith
acu leis an dá pháirtí sin,
nach dteastaíonn uathu
aon bhaint a bheith acu le
Sinn Féin ach an oiread, ag
rá nach páirtí clé é go
fírinneach mar gheall gur
páirtí náisiúnach é. Níl a
fhios a’m cá bhfágann
anailís den chineál sin
James Connolly, ach sin
scéal eile.

Iar-Eagraí Polaitiúil RTÉ
Raidió na Gaeltachta, Eoin
Ó Murchú, ar a bhfuil ag
tarlú i bPáirtí an Lucht Oibre

Tá go leor iarmhairtí agus
frithspré chás Róisín
Shortall ag cothú imní i
bPáirtí an Lucht Oibre i
gcónaí in ainneoin iarracht

na ceannaireacht an scéal a chur chun
leapa.

Ar ndóigh, ní mhairfidh an choimh-
lint le James Reilly ach amháin mar
chúlra don mhíshásamh atá ag fás
taobh istigh den pháirtí, míshásamh a
bhaineann leis an drochthionchar atá
ag polasaithe an rialtais orthu siúd a
thug tacaíocht don Lucht Oibre thar
na blianta.

Léiríonn titim thubaisteach Fhian-
na Fáil gur féidir tacaíocht seanbhu-
naithe a chailliúint go tobann agus tá
taibhse ag taithiú ar an Lucht Oibre: tá
Sinn Féin ar an imeall, réidh le
tacaíocht an Lucht Oibre a bhailiú.

Is fiú béim a chur ar phointe
amháin sa scéal seo: in ainneoin na
ndifríochtaí móra atá idir an chean-

naireacht agus an eite chlé, tá siad go
léir aontaithe maidir lena naimhdeas
do Shinn Féin, agus don náisiú-
nachas.

Mar a tharlaíonn, sin é an laigeacht
is mó atá ag an eite chlé.  Má thugann
siad droim láimhe don chomhghuail-
líocht le Fine Gael rachmasach, cá
rachaidh an páirtí?  Leis féin, nó le
páirtithe eile den chlé?

Ábhar ceannaire is ea Róisín Short-
all anois má, agus is ‘má’ mor é,
athraíonn an páirtí a dhearcadh i leith
na polaitíochta; má dhíríonn an páirtí
ar pholasaí leanúnach sóisialach a
bheith aige mar rogha ar pholaitíocht
Fhine Gael agus Fhianna Fáil.

Ach maíonn roinnt ball den pháirtí
nach dteastaíonn uathu aon bhaint a
bheith acu leis an dá pháirtí sin, nach
dteastaíonn uathu aon bhaint a bhei-
th acu le Sinn Féin ach an oiread, ag rá
nach páirtí clé é go fírinneach mar
gheall gur páirtí náisiúnach é.

Róisín Shorthall, TD, a d’éirigh as
a haireacht Shóisearach sa Roinn
Sláinte an tseachtain seo caite 
[PIC :  LAURA HUTTON/PHOTOCALL IRELAND]

Nach Sinne na hAmadáin! 
Eoghan Ó Néill 

Is breá liom na seanphóstaeir sin
i nGaeilge a bhíodh ag Guin-
ness. ‘Ní féidir an dubh a chur
ina bhán air’ an ceann is ansa
liom. ‘To bamboozle someone’

an chiall atá leis an abairt áirithe sin,
dar le Foclóir Uí Dhónaill.

Bhuel nach bhfuil Guinness – nó
úinéirí Guinness thall i Sasana, Dia-
geo – sna trithí gáire i ndiaidh dóibh
an dubh a chur ina bhán ar na hÉire-
annaigh bochta!

Cén dream eile ach Paddy, i dtír seo
an phótaire agus an bhodaigh beo-
rach, a ghlacfadh i ndáiríre le gimic ó
Roinn Poiblíochta Diageo agus a
dhéanfadh laoch agus naomh
d’Arthur Guinness.

Sea. ‘Bíodh Lá Artúr sona agat!’
Hiccúp!
Díreach an rud atá de dhíth orainn,

Éireannaigh. 
Bhíomar amuigh inár mílte síoraí,

murab é na scórtha nó na céadta
mílte síoraí, ag ól Guinness an Déar-
daoin seo caite in ómós d’Arthur.

An é nach bhfuil go leor
naomhaithe ar Guinness sa tír seo
cheana féin? 

Bronnann an rialtas pionta Guin-

ness ar Obama, ar Bhanríon Shasana
agus ar a macasamhail nuair a tha-
gann siad ar cuairt. 

Déanann Heiniken agus Guinness
agus Carlsberg agus Tennents agus
comhlachtaí mar iad urraíocht na mil-
liúin euro ar chomórtais spóirt, idir
mhór agus mhion, fud fad na tíre.

Níl lá nach mbíonn fógraí biotáille
romhat ar an teilifís agus an raidió,
sna nuachtáin nó ar thaobh na mbu-
sanna, sa phictiúrlann nó sa tacsaí,
sna hirisí agus ar fhíseáin idirlín, ag
ócáidí ealaíne nó ag ócáidí pobail.

Ní féidir an fhógraíocht d’alcól a
sheachaint. 

Agus sa mhullach air sin ar fad, cad
atá anois againn ach lá ar leith chun
Guinness a cheiliúradh. 

Cé chomh fada go mbeidh ‘Lá Mur-
phy’s’ againn? Nó ‘Lá Bulmer’s?’ Nó
‘Lá Jameson’s?’ 

Cad faoi Lá na nAltraí a bheith
againn?

An maoineodh Guinness a mha-
casamhail?

Mar is iad na haltraí agus na
dochtúirí sna hAonaid Éigeandála a
fheiceann ar bhonn laethúil an
praghas atá le híoc as daoine áirithe a
bheith á líonadh féin leis an iomarca
Guinness nó Murphys nó Jameson nó
eile.

Agus an tseachtain seo caite, mhe-
abhraigh an scríbhneoir Robert Welch
dúinn an praghas a íocann gach
teaghlach in Éirinn as an ngaol dor-
cha a bhíonn ag roinnt againn leis an
ól.

Bhí mac Robert, Egan, tugtha don
bhiotáille  agus sa deireadh fuair sé
bás mar gheall air.

Cé nach bhfuil ár scéalta féin faoi
ghaol éigin linn atá tugtha don ól
chomh tubaisteach céanna le cás
Egan cén teaghlach sa tír seo nár
phléigh nó nach bpléann le mac nó le
deirfiúr nó le máthair nó le hathair nó
le haintín nó le huncail nó le col
ceathrar atá buailte ag an ól? 

Fágann an ghéarchéim a
bhaineann le mí-úsáid alcóil in Éirinn
bunús na ngéarchéimeanna eile atá
againn in áit na leathphingine.  

Ar eagla na míthuisceana, ólaim
féin, uair nó dhó sa tseachtain de
ghnáth. 

Cuireann biotáille le mo shaol agus
le saol go leor againn ar bhealaí
éagsúla.

Ólann bunús Éireannach ar shlí
stuama measartha. 

Ach tá mionlach nach beag againn
nach bhfuil ar ár gcumas ól go stua-
ma.

Agus tá praghas dochreidte le n-íoc
as an damáiste a dhéanann mí-úsáid
alcóil don sochaí seo. 

Gabh isteach sa teach cúirte lá ar
bith agus cluinfidh tú arís is arís is arís
eile faoin ról a bhí ag mí-úsáid alcóil i
gcásanna féinmharaithe, i gcásanna
fornirt, i dtaismí bóthair, in ionsaithe
gnéis, agus i scriosadh saol daoine. 

Ag leibhéal airgeadais, sóisialta,
sláinte, pobail, eacnamúil, pearsanta
agus sochaí, íocann muid praghas
millteanach as an ain-chaidreamh atá
ag sciar againn leis an ól. 

Fadhb í atá againn leis na cianta,
ach dála gach rialtas riamh tá an rial-
tas seo ag casadh a gcloigeann an treo
eile nuair a thógtar an cheist. 

Níl aon pholasaí fiúntach ag an rial-
tas, Thuaidh nó Theas, chun plé leis
an ghéarchéim seo.

Cad chuige?
Mar go bhfuil an rialtas ag fáil ion-

caim iontach ón gcáin ollmhór a
ghearrann siad ar na comhlachtaí dí
agus ar thábhairneoirí agus ar lucht
eischeadúnais agus ar an gcustaiméir
sa bheár.

Mar go bhfuil drogall ar an rialtas
tabhairt faoi comhlachtaí ar nós Dia-
geo agus Carlsberg arbh fhearr leo iad
a bheith ar a dtaobh seachas a bheith
ina gcoinne. 

Mar go bhfuil sé rídheacair tabhairt

faoi Chumann na dTábhairneoirí, nó
tabhairt faoi na heagrais éagsúla a
bhfaigheann urraíocht mhór ó
chomhlachtaí dí. 

Mar nach bhfuil mórán vótaí le
baint as a bheith ag iarraidh tabhairt
ar dhaoine éirí as nósanna dí atá á
gcleachtadh acu le fada agus tabhairt
orthu nósanna nua a chothú ar nós na
bhFrancach nó na nIodálach.  

Tógann sé tamall fada chun athrú
iompair agus cultúir a chur i gcrích in
aon tír. 

Ach an rud is mó a chuireann imní
orm ná nach bhfuil bunús an phobail
ná na maithe móra sa tír seo tosaithe
ar an athrú sin a phlé gan trácht ar é a
chur i bhfeidhm.

Táimid ag leanúint linn ag
seachaint na Fírinne atá os comhair
an dá shúl againn.

Ní fíor do Guinness.
‘Is féidir an dubh a chur ina bhán

air.’

Cé chomh fada go
mbeidh ‘Lá Murphy’s’
againn? Nó ‘Lá
Bulmer’s?’ Nó ‘Lá
Jameson’s?’ Cad faoi Lá
na nAltraí a bheith
againn? An maoineodh
Guinness a
mhacasamhail?

Cén chineál amadáin sinne? Na sluaite amuigh ag ceiliúradh ‘Lá Artúir’ i gCorcaigh [PIC : PHOTOCALL IRELAND/GUINNESS]

Ní muide a thosaigh dhá
Chogadh Domhanda!
Páidí Ó Lionáird 

Ag tús na míosa seo caite,
chaitheas seachtain ar
dhiallait mo rothair agus
mé ag tionlacan scaifte
mór fear agus ban a ghlac

dúshlán rothaíochta idir Charn Uí
Néid agus Cionn Mhálanna. 

Bhí an comhluadar thar barr. Scoth
na n-iar-aclaithe rugbaí, fir agus mná
de gach aois agus aicme, cuid acu ar
phinsean, cuid acu fós ag dreapadh
dréimirí corparáideacha, cuid eile fós
a bhí ina ngnáthdhaoine amach is
amach, mar mé fhéin. 

Bhí fear amháin as Sydney na hAs-
tráile ann. James Fitter is ainm dó
agus é ina chónaí i mBaile Átha Cliath
lena bhean Éireannach agus a gclann
páistí. Seo fear a chaitheann a shaol
oibre ag bainistiú saibhreas do chuid
de na teaghlaigh is saibhre san Áis. 

Bhíomar ag caint idir Luimneach
agus Gaillimh agus le linn an turais
d’inis sé dom go raibh sé mhí caite
aige ag impí ar na teaghlaigh oll-
saibhre seo san Áis cuid dá saibhreas
a chaitheamh ar mhaoin anseo. “An
bhfuil tóin poill sroichte ag an mar-
gadh anseo mar sin?” arsa mise. 

“Tá, le sé mhí anuas i mBaile Átha
Cliath agus ní bheidh an chuid eile
den tír i bhfad á leanúint,” a dúirt sé. 

Tugadh €200M dó le caitheamh. 
“Ar NAMA?” “Ní hea ná baol air. Níl

margadh le fáil do mhaoin NAMA,”a
dúirt sé, “toisc go bhfuil a luach siúd
ag brath ar an bun a bheith sroichte
acu in 2009.” Seafóid! Ní bhfaighidh
cáiníocóir na hÉireann pingin ar ais ar
aon cheann de na mílte foirgneamh
atá faoi chúram NAMA. 

Cad ba chóir a dhéanamh le NAMA
mar sin, a d’iarr mé? Tabhair do
cheann de na comhlachtaí móra
maoine i Meiriceá an t-iomlán agus lig
dóibh san plé leis. Is acu atá an saine-
olas agus b’fhéidir go bhfaighimis
leath na hinfheistíochta ar ais. 

Creidim é. 
Anois, n’fheadar an raibh deis éis-

teachta agaibh le clár gnó George Lee
ar maidin Dé Sathairn seo caite? Ba ar
RTÉ raidió 1 a bhí sé agus lena cheart
a thabhairt dó, bhí clár fíorspéisiúil
aige. Ar a laghad bhí aíonna fíor-
spéisiúla aige.
(feed://www.rte.ie/radio1/podcast/po
dcast_thebusiness.xml) 

Thosaíos ag éisteacht nuair a bhí
Catherine Day, Ard-Rúnaí an
Choimisiúin Eorpaigh faoi agallaimh
aige. Is duine dochreidte í. Tá sí ar an

té is áirde cáilithe i státseirbhís na
hEorpa. Bhí a raibh le rá aici agus a
dearcadh, a fealsúnacht i leith na
hEorpa, ní hamháin suimiúil ach
spreagúil fiú.

Is cuma más sceipteach tú faoi
thogra na hEorpa nó má thaitníonn
gach atá ar bun ann leat, is deas an
rud é go bhfuil duine dár gcuid féin ar
an gcéim is áirde den dréimire sa
Bhruiséil. Bhí fadhbanna geilleagair
na hÉireann mar ábhar aige léi agus
lena cúlra eacnamaíochta, bhí sí go
maith in ann dó.

Ansan, mar iarracht an clár a
chothromú, bhí Steve Forbes aige - an
foilsitheoir agus eisean atá freagrach
as an liosta is tábhachtaí do gach caip-
itleach – an liosta saibhris. I ndiaidh
cúpla ceist faoin liosta úd, d’iarr Lee a
chomhairle chun an poll ina bhfuil an
tír seo a líonadh. 

Níorbh fhada Forbes ag tabhairt
comhairle fíorshimplí agus fíord-
híreach. Stop ag íoc sealbhóirí bannaí,
tabhair an dá mhéar don Bhruiséil,
gearr rátaí cáin ioncaim agus thar aon

ní eile, coimeád greim an fhir báite ar
an ráta cánach chorparáide.

I ndiaidh dom éisteacht leis an
gclár, chaithfinn a rá, d’ainneoin
chomh tógtha agus a bhíos le Cather-
ine Day, go raibh blas i bhfad níos
milse lena raibh le rá ag Forbes. 

Milis go dtí tráthnóna Dé Luain
nuair a thug Banc AIB €1B ar lámh do
shealbhóirí bannaí nuair nach raibh
oiread agus dualgas amháin orthu é
sin a dhéanamh. Seo suim airgid nach
raibh faoi scáth an bharántais a thug
Brian Lenihan d’iasachtaí agus fiacha
gach banc in Éireann. 

Is le muintir na hÉireann AIB agus
dá bhrí sin, is linne an €1B a thug siad
uatha tráthnóna Dé Luain. Gortóidh
sé sin iad siúd is leochailí sa tsochaí
nuair a fhógrófar tuilleadh ciorraithe
i gcáinaisnéis na Nollag. 

An tseachtain seo caite, d’fhógair
an Ghearmáin, an Ísiltír agus an
Fhionlainn, triúr nár theastaigh uatha
seasamh le geallúint a thug an tAon-
tas Eorpach ag tús an tsamhraidh, go
bhféadfadh tíortha a bhí i bponc le

fiachas bainc, a gcuid fiachais cean-
nasach a dheighilt óna chéile. 

Nach bocht an scéal é, tíortha ag a
raibh na fadhbanna ceannann céanna
acu féin agus atá againne anois in
Éireann, agus iad a rá linn nach
mbeadh siadsan sásta cabhrú linn an
deighilt sin a bhaint amach. 

Cibé ní a déarfá faoin Ísiltír agus an
Fhionlainn – ar theip ar a ngeilleagair
féin le scór agus deich mbliana anuas
fá seach – ach an Ghearmáin? Níl siad-
san sásta fiú íoc as athaontú an
iarthair agus an oirthear ina dtír féin ó
1989 i leith! 

Ina theannta sin, go bhfios dom,
níor thosaigh Éire aon chogadh
domhanda riamh, gan trácht ar dhá
cheann!

An bhfuil sé seo sásúil? An bhfuil sé
ceart go leor leanúint ar aghaidh ag
déanamh na mbotún céanna arís
agus aríst eile, beag beann ar mhianta
na ndaoine? 

Tá sé in am stopadh agus cur
chuige nua, ceanndána agus ar
mhaithe lenár gcuid féin a cheapadh. 

Níl margadh le fáil do
mhaoin NAMA,”a dúirt sé,
“toisc go bhfuil a luach
siúd ag brath ar an bun a
bheith sroichte acu in
2009.” Seafóid! Ní
bhfaighidh cáiníocóir na
hÉireann pingin ar ais ar
aon cheann de na mílte
foirgneamh atá faoi
chúram NAMA. 

Catherine Day, Ard-Rúnaí an Choimisiúin Eorpaigh

Ar lean ó leathanach a haon

Cé nach bhfuil clann Tony
O’Reilly i gceannas a thuil-
leadh ar Independent
News and Media, mar a
bhíodh siad i gcóir breis

agus tríocha bliain go dtí gur bhuail
Denis O’Brien iad agus gur ghlac sé
ceannas ar an gcomhlacht, is léir go
bhfuil cairde ag na O’Reillys fós i
measc iriseoirí an Sunday Independ-
ent. 

Tá na O’Reillys i gcumhacht ar
Providence Resources agus de réir
scéal ag an eagarthóir gnó, Nick Webb,
bhuail príomhfheidhmeannach Prov-
idence, Tony (óg) O’Reilly, le hinfheis-
teoirí féideartha sa tSín cúpla mí ó
shin.  Ní deirtear cé hiad na hinfheis-
teoirí seo, ní luaitear aon chuideachta
(cé go bhfuil nod ann gur ‘cuideachta
Stáit’ a bhí ina measc) agus ní thugtar
aon sonraí faoi aon mhargadh a
d’fhéadfadh a theacht as. Seo cúis
breise amhrais.

Anois, níl aon rud in aon chor
neamhchoitianta faoin sórt seo cruin-
nithe. Tarlaíonn a leithéid gach lá den
bhliain. Déanann lucht gnó cur i
láthair go han-mhinic chun an
domhan infheistíochta a choimeád ar
an eolas mar nach ndéanann sé aon
dochar a leithéid a dhéanamh. 

Tá rannóg caidrimh infheisteoirí ag
gach comhlacht mór atá ar
stocmhalartán chun an obair seo a
dhéanamh. Is cuid den ghnáth-
phróiseas é, ag déanamh margaíochta
ar scaireanna cuideachta.

Só, cén fáth an scéal seo, más fiú
scéal a thabhairt air, san Sunday Inde-
pendent? 

Mar níl aon airgead ag Providence.
Tá cluiche mór á imirt ag na O’Reillys in
iarracht na céadta milliún euro atá
caillte acu ar Independent Newspapers
agus Waterford Glass i measc tograí eile
le blianta anuas, d’fháil ar ais. 

An t-aon bhealach chun é sin a
dhéanamh ná gach iarracht a
dhéanamh luach scaireanna Provi-

dence a bhrú ar aghaidh. Ach tá roinnt
againn sean go leor gur cuimhin linn
Atlantic Resources as ar tháinig Provi-
dence Resources. Tríocha bliain ó shin,
bhí an rud díreach céanna ar siúl ag
Atlantic agus ráflaí á scaipeadh fúthu
go raibh ola faighte acu…amach ó chós-
ta Corcaí. Tá muid fós ag fanacht ar an
ola chéanna teacht i dtír.

De réir scéal Webb, beidh breis eolais
á sholáthar ag Providence i gceann
cúpla seachtain. Arís ní aon rud eis-
ceachtúil an mhéid sin. Ach an t-aon
bhealach gur féidir a bheith cinnte
dearfach go bhfuil ola faoin aigéan ná
trí dhruileáil agus ní fiú druil amháin a
dhéanamh. Mar a deirtear, tá sé sin
cosúil le biorán a shá isteach san
aigéan. 

Ní thugann druil amháin aon eolas
duit ar cé chomh fairsing ná cé chomh
domhain is atá aon ‘loch ola’, más ann
dó. Sin an fáth go mbíonn ar gach aon
chuideachta den sórt seo na céadta
milliúin Euro a chaitheamh ag
druileáil. 

Seo airgead nach bhfuil ag Provi-
dence. Tá na ceadúnais acu agus is é atá
ar siúl anois ná iarracht ag Providence
roinnt de na cuideachtaí móra ola a
mhealladh chun na ceadúnais a roinnt
leo trína ndíol as an druileáil. 

De réir Tony O’Reilly, is fiú ‘na bil-
liúin euro’ é do scairshealbhóirí Provi-
dence más féidir leo ceann de na comh-
lachtaí cosúil le Exxon Mobil (atá
cheana féin i bpáirtíocht leo i ngort
Dún Chaoin amach ó Chiarraí) a
thabhairt ar bord. Ach ní haon
amadáin iad na comhlachtaí seo
agus margadh dian a dhéanann
siad. 

Tá súil ag O’Reilly gur féidir leo

greim a choimeád ar 40% de ghort an
Bharraí Rua (amach ó Chorcaigh). Ach
seo croílár an mhargaidh. Is iad na son-
raí a bhaineann leis an sórt seo mar-
gaidh an t-aon bhealach chun a bheith
cinnte céard is fiú é do scairshealbhóirí
Providence. 

Gan na sonraí níl in ailt cosúil le
ceann Nick Webb ach tuairimíocht
dhíomhaoin, tuairimíocht dhain-
séarach mar go bhféadfadh sé tuiscint
mhíchruinn a thabhairt do dhuine, go
bhfuil Providence ar tí margadh maith
a dhéanamh. 

B’fhéidir go bhfuil, agus is
féidir dul sa seans air agus
na scaireanna a chean-
nach. Ach b’fhéidir go
bhfuil an capall ráis
Camelot chun rás capall
eile a bhuachan agus
d’fhéadfaí geall a chur air
sin freisin. 

An rud nach bhfuil scríofa
ag Nick Webb ná gur chaill
scairshealbhóirí
Atlantic

Resources na milliúin Euro (cairde na
O’Reillys ina measc), ceann de na
fáthanna nach luaitear Atlantic san
anáil chéanna le Providence. 

Tá muid ag fanacht tríocha bliain ar
ola Atlantic a theacht i dtír agus beidh
muid ag fanacht cúpla bliain eile ar
Providence é a dhéanamh. De réir alt
Webb d’fhéadfadh suas le €5 bhilliún a
theacht chuig ciste an Stáit i bhfoirm
chánach ón ngort. Is dóigh liom gur mó
an seans go gcuirfidh an Troika a gcuid
airgid ar Camelot más ag lorg aisíoc

tapa ar ár bhfiachais leo atá siad. 

Ola, Ola,     Ola, Olé!

Conall Ó Móráin: An bhfuil go
leor ola ag Éirinn nó an bhfuil
cleasaíocht ar bun chun sciar-
shealbhóirí a choinneáil sásta? 

Rige Ola ag Barraí Rua, Corcaigh. Tá sé á mhaoímh go bhfuil idir billiún agus 1.6 billiúin bairille ola sa ghort gáis seo [PIC : FINBARR O'ROURKE/PHOTOCALL IRELAND] 

Príomhfheidhmeannach
Providence Resources,
Tony O’Reilly Junior, ag
Cruinniú Ginearálta Úr-
ghnách de chuid an
chomhlachta sa Conrad
Hotel Baile Átha Cliath
[PIC :LEON FARRELL/PHOTOCALL IRELAND]

Gan na sonraí níl in ailt
cosúil le ceann Nick Webb
ach tuairimíocht
dhíomhaoin, tuairimíocht
dhainséarach mar go
bhféadfadh sé tuiscint
mhíchruinn a thabhairt do
dhuine, go bhfuil
Providence ar tí margadh
maith a dhéanamh. 



SÚIL SIAR na Seachtaine

Tús curtha le deich mbliana de
chomóradh i “dTuaisceart Éireann”

Tá tús curtha le deich
mbliana de chomóradh tar
éis d’Aontachtaithe Uladh a
bParáid Mhór a dhéanamh
ag an deireadh seachtaine

mar ómós don Chúnaint Shollúnta a
shínigh breis is 200,000 duine in 1912. 

Chuir an ócáid sin, céad bliain ó
shin, dlús as an nua faoin streachailt
armtha ar an oileán seo nó níorbh
fhada go raibh na hAontachtaithe ag
déanamh margadh leis na Gearmá-
naigh chun gunnaí a cheannach.  

Spreag na heachtraí seo aiste ó
pheann Eoin Mhic Néill, ‘The North
Began’, agus as an aiste sin tháinig
Óglaigh na hÉireann.  

Ag caint dó an tseachtain seo chaite,
dúirt Michael McDowell gur aithin
seisean an Chúnaint mar cheann de
buncháipéisí shaoirse na hÉireann.

Bheadh sé éagórach an locht a chur
ar an gCúnaint as tús a chur le na Tri-
oblóidi in Éirinn mar go raibh an

choimhlint ar bun ar feadh na gcéadta
bliain roimhe sin.  

Ceann de na miotais a bhain leis an
gCúnaint, áfach, gur shínigh go leor de
na sínitheoirí an chaipéis lena gcuid
fola féin.  

Tá sé cruthaithe anois nach bhfuil
san fíor - ach is cinnte gur lean go leor
doirteadh fola an síniú agus ní haon
chúis broid é sin agus ba bhocht an
chúiteamh an ‘saoirse’ a tháinig mar
thoradh,  cibé rud a cheapann Michael
McDowell!

D’fhéachas ar théacs na cáipéise seo
agus thugas suntas don mhéid seo
ann....”hereby pledge ourselves in
solemn Covenant, throughout this our
time of threatened calamity, to stand
by one another in defending, for our-
selves and our children, our cherished
position of equal citizenship in the
United Kingdom,”.   

Dhírigh mo shúil ar an bhfrása ‘our
cherished position of equal citizen-
ship’.    

Anois dá mba shuim le hAon-
dachtaithe Uladh an tsaoránacht
chothrom an oiread sin go raibh siad
sásta troid go bás chun í a chosaint,
cén fáth agus is iad i réim go
haonarach ar feadh leath chéad éigean
bliain ó 1920 ar aghaidh gur shéan siad
an ceart sin ar a gcomhshaoránaigh
Caitliceacha?  

Thugas suntas don éide a bhí á
chaitheamh ag lucht na paráide, éadaí
a shamhlófá a bheith á gcaitheamh ag
a sinsir an lá úd, 28 Meán Fómhair
1912.  Léirigh sé mian chroí an lucht

siúil - a bheith beo arís in sa bhliain sin
agus na cúinsí céanna a bhí ann an uair
úd a bheith ar ais. 

Rud páistiúil é sin amach is amach.
Is cinnte gur mhaith liom féin, ó am go
ham, a bheith ar ais i laethanta mo
leanbaíochta ach tá’s agam nach bhfuil
aon dul siar anois. 

Is cinnte go bhfuil sé ceart éachtaí ár
sinsir a thabhairt chun cuimhne agus
a chomóradh - ach tá measarthacht le

gach rud.  Is cuimhin liom féin a bhei-
th i láthair ag Teach an Ard-Mhéara i
mBaile Átha Cliath timpeall 1994 nuair
a dhein Rialtas na linne sin comóradh
ar an gcéad Dáil.  

Bhí Cór Chúil Aodha ar an árdán
chun ‘Mo Ghile Mear’ agus ‘Amhrán
na bhFiann’ a chanadh agus dheinea-
mar amhlaidh.  Ina dhiaidh sin, bhí
beár saor don oíche.  Ní gá a rá go
ndeachaigh go leor daoine thar fóir

leis an ól agus an ragairne ach d’fhag
sé drochbhlas i mo bhéal.  An é seo an
rud ar throid ár sinsear ar a shon -
oíche dhrabhláis?   

Bheadh sé go breá, is dócha, dá
stopfaí ansan leis an drabhlás ach
chuaigh rialtais ina dhiaidh sin ar
spraoi dochreidte agus anois táimíd ag
íoc airgid atá dlite dár gcóras sláinte
agus oideachais le sealbhóirí bannaí!
Ag tús na seachtaine seo, d’íocamar
€1bn as fiacha Bhanc Aontas Éireann!
Tá an saol lán d’íoróin!

Tá tús curtha le deich mbliana fhada
de chomóradh le himeachtaí na
deireadh seachtaine.  I mo thuairim
féin, b’fhéidir gur cheart dúinn é a fhá-
gaint ansan agus seachas ócáidí sol-
lúnta poiblí, gurb é an t-ómós is fearr a
d’fhéadfaimis a thabhairt dár sinsir
gan aon ollchomóradh a dhéanamh ar
an méid a tharla idir 1912-22.  Tá sé
róluath agus an ghoimh rónimhneach
go fóill. 

Mar fhocal scoir, thugas suntas don
mhéid a bhí in alt Eoghain Uí Néill an
tseachtain seo chaite ina raibh sé ag
tagairt do ghearán Pheter Robinson go
raibh náisiúnaithe na Sé Chontae ag
séanadh comhurraim ar Aontach-
taithe gan ‘Northern Ireland’ a thab-
hairt ar na Sé Chontae.  

Tá an ceart ag Peter gan amhras.  Tá
sé i gceist agam ‘Tuaisceart Éireann’ a
thabhairt ar na Sé Chontae amach
anseo.  

An mbeadh sé sásta leis sin? Nach
sráid dhébhealach í an chomhurraim
seo!

Bord na Gaeilge in Ísle Brí

Donncha Ó hÉallaithe

Ba é an Comhrialtas idir Fine Gael agus
An Lucht Oibre, a chuaigh i mbun
cumhachta sa bhliain 1973 a chuir
deireadh le riachtanas na Gaeilge sa
státsheirbhís, an buille is mó a
buaileadh ar úsáid na Gaeilge sa
státchóras ó bunaíodh an stát. Ach mar
mhilseog le míshástacht lucht na
nGaeilge a mhaolú, bhunaigh an rialtas
céanna Bord na Gaeilge sa bhliain 1975
faoi chathaoirleacht T.K. Whitaker. 

Thug bunú Bhord na Gaeilge dóchas
do dhaoine: den chéad uair bheadh
Bord Stáit i mbun fheidhmiú  phola-
saithe i leith chur chun cinn na Gaeilge.
Tugadh le fios, ag an am, go mbeadh cur

chuige nua á fheidhmiú ag an mBord le
húsáid na Gaeilge a neartú i ngach
réimse de shaol na tíre ar bhonn
pleanáilte. 

Ach is gearr gur tháinig meath ar an
dóchas.  D’eisigh Conradh na Gaeilge
ráiteas sa bhliain 1977, a bhí san Irish
Times (12/10/1977) a dúirt nach raibh i
mBord na Gaeilge ach ‘smoke-screen
which was been used by the Govern-
ment to hide their neglect of the Irish
Language’. 

Faoin mbliain 1987, bhí Bord na
Gaeilge i gcruachás. Ba léir nach raibh
aon chumhacht ag an mBord, maidir le
polasaí oideachais i leith na Gaeilge. Bhí
daoine i saol na Gaeilge ag ceistiú arbh
fhiú an méid airgid a bhí á chaitheamh
leis nó an mbeadh toradh níos fearr ag
tíocht as an airgead sin a chur i dtreo
chuid de na heagraíochtaí Gaeilge ab
éifeachtaí, Comhdháil Náisiúnta na
Gaeilge, mar shampla? Bhí caint ann go
gcuirfeadh Rialtas Fhianna Fáil
deireadh leis an mBord ar fad.

Ba sa gcomhthéacs sin a tugadh
Mórthionól Bhord na Gaeilge le chéile 25
bliain ó shin i mBaile Átha Cliath. Do
réir na tuairisce seo thíos, a bhí ag
Deaglán de Bréadún, san Irish Times ar
an gCéadaoin dar gcionn, níor éirigh
rómhaith leis an Mórthionól.  

Mhair Bord na Gaeilge go dtí gur sco-
radh é in 1999 le háit a dhéanamh don
eagraíocht nua tras-teorann, Foras na
Gaeilge. 

Tuarascáil, The Irish Times,
07 Deireadh Fómhair, 1987

Gruaim sa
Shelbourne
Deaglán de Bréadún

“Bhí atmasféar sách gruama ag
Mórthionól Bhord na Gaeilge in Óst-
lann Shelbourne, Baile Átha Cliath, ag

an deireadh seachtaine. Ní raibh de
shlua ann ach thart faoi chéad duine,
foireann an Bhoird san áireamh –
“Beagthionól” a thug duine amháin ar
an ócáid. Bhí lá ann i rith na seach-
taine seo caite, deirtear linn, nuair a
cheap daoine ar an fhoireann go raibh
an Bord le dúnadh i gceann 24 uair a
chloig. Ach táid ann fós – ag am scrío-
fa ar a laghad. 

Bhí cathaoirleach an Bhoird, Helen
Ó Murchú, ag fáil ábhar chompoird sa
bhfreagra a thug Aire Stáit na
Gaeltachta, Donncha Ó Gallchóir
uaidh sa Dáil an 17 Meitheamh seo
caite: “Níl bunús dá laghad le haon
luaidreán a chiallódh go bhfuil sé
beartaithe deireadh a chur le Bord na
Gaeilge.”

Ach fiú mura gcuirtear deireadh leis
an mBord, d’fhéadfaí é a nascadh le
heagras éigin eile. Mar a dúirt Helen Ó
Murchú ina haitheasc don
Mórthionól: “Is obair lae eile é…plé ar
cad iad na struchtúir is éifeachtaí

chun an bhunaidhm teanga sin (i.e.
slánú na teanga) a bhaint amach. Agus
is gá a aithint b’fhéidir go n-éileodh sé
sin athruithe structúrtha nach beag.”

Ní mó ná sásta a bhí duine nó beirt
sa Bhord féin leis an méid sin.  Tá go
leor deacrachtaí ag an mBord dar leo,
gan lámh do chur ina mbás féin agus
leithscéal a thabhairt do na fir crua i
Roinn an Airgeadais an scian a shá
iontu. …

Cé nach bhfuil aon chinneadh
déanta, tá todhchaí agus costais
riaracháin an Bhoird fós faoi scrúdú,
deirtear linn. Tá ceisteanna á n-ardú,
mar shampla, ar an gcíos atá le híoc as
an bhfoirgneamh galánta atá acu ar
Chearnóg Mhuirfean. Cuireadh suim
chomh maith sna postanna a d’fhó-
gair Comhdháil Náisiúnta na Gaeilge
sa pháipéar le déanaí. Níl gach duine
ar an ngannchuid de réir dealraimh.
Cuirfear go suntasach le líon na
bpostanna sa Chomhdháil as seo
amach.” 

Focail le 
Gaoth
Le 
Concubhar 
Ó Liatháin

Paráid fhriothalach ag siúil thart go síochánta ar Eaglais Naomh Pádraig,
Sráid Donegall, Béal Feirste, Dé Sathairn. Ghlac tuairim ar 30,000 duine
páirt sa mhórshiúl chun Cúnaint Uladh, a shíníodh 100 bliain ó shin a
chomóradh [PIC : LAURA HUTTON/PHOTOCALL IRELAND]

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir CEIST na Seachtaine

Díoma Ghael-Choláiste 
A Eagarthóir, a chara,
Ag tagairt do chinneadh An tAire Oideachais
is Scileanna, tá áthas orainn go bhfuil an
Roinn sásta Gaelcholáiste a bhunú i Maigh
Nuad faoi cheann ceithre bliaina.  Is iad na
coinniollacha a leag an Roinn síos ná go
mbunófar Aonad i gcomhairle leis An Foras
Pátrúnachta, má tá suas le seachtó scoláire
ag clarú sa bhliain , tar éis ceithre bliana
bunófar Gael-Choláiste.

Tá díomá orainn mar is Gael-Choláiste a
bhí o phobal Mhaigh Nuad ní Aonad.  Bhí iar-
ratas chomh láidir ag An Foras Pátrúnachta,
580 is a bhí ag an Coiste Ghairmoideachais,
640.  B’ iad an Foras Pátrúnachta mar pha-
trún a rinne iarratas ar Ghaelcholáiste agus
bhí sé soiléir leis an méid tacaíocht a tugadh
dóibh i Maigh Nuad gurbh iad rogha an
phobail.  Tá An Foras Pátrúnachta i
dteagmháil leis an Roinn ar ár son chun tús a
chur leis an bpróiseas chun an Gael-
Choláiste a thabhairt chun críche.  We are
delighted that the Minister for Education
and Skills, Mr. Ruairí Quinn T.D. , has
announced his decision to establish a Gael-
Choláiste in Maynooth in 2016.  The Minis-
ter’s Department have instructed that the
following conditions must be adhered to in
the interim period.  That an Aonad be estab-
lished in consultation with An Foras Pátrú-
nachta.    Should up to 70 students enrol in
the Aonad, each year over a four year period,
the Department will establish Gael-Choláiste
Mhaigh Nuad.

We are disappointed because we have
been attempting for years to establish a Gael-
Choláiste in Maynooth and not an Aonad.
The application for the Gael-Choláiste under
the patronage of An Foras Pátrúnachta, 580
was equally as strong as the Vocational Edu-
cation Committee’s application 640.  We are
still receiving additional applications for
places in the Gael-Choláiste.  An Foras Pátrú-
nachta, as Patrons made the application on
our behalf and the level of support received
is a clear endorsement of our communities
choice for Gael-Choláiste Mhaugh Nuad.

We have requested An Foras Pátrúnachta
to seek clear guidelines from the Department
of Education and Skills on how to implement
the Ministers decision and to begin the
process by which Gael-Choláiste Mhaigh
Nuad will be established in 2016.

Is mise, le meas,
Colm Ó Cearúil
Oifigeach Caidrimh Phoiblí  
Gael-Choláiste Mhaigh Nuad

An deireadh seachtaine ag
Grúpa Gaelach
Bhí ana deireadh seachtaine Ghaelach ag
Grúpa Ghaeilge ó Chathair Chorcaí le
déanaí in Gúgán Barra agus chaith siad
cúpla lá iontacha in Óstán Uí Luasa ag
tosnú le béile fíor-bhlasta agus seisiúin
Cheoil  bríomhar,beomhar istoíche ar an
Satharn. 

Thug Seán Ó Súilleabháin,Stairí áitiúil,

cúpla léacht fíór-shuimiúil ar an Domhnach
faoin dTaoiseach, Ó Súilleabháin Beara
agus a mháirseáil ó Iarthar Chorcaí go
Caisleán Breifni i gCo. Liatrama. Lean an
turas,a bhí 250 míle san iomlán, ar feadh
ceithre laethanta déag agus thaispeáin Seán
Ó Súilleabhán an leacht mór dúinne,Cois
Pás Cheim An Fhia. Ní raibh aon 

Phás trén sliabh ag an am sin agus
chonaiceamar an 'casán sléibhteach' a
d'úsáid foireann Uí Shúilleabháil Beara ag
bun Sliabh Doughill. Ansin chas siad ó
thuaidh trasna na habhann,an Laoi,ag
Insemór agus díreach ar aghaidh go Gor-
taphludig. 

Chaith Arm an Súilleabhánaigh an chead
oíche i bhfothaint an tsean-séipéil 'Team-
paillín Aharas' dhá mhíle ó Bhéal átha an
Ghaortaidh mí Nollaig 1602. Tharla tragóid
an mhaidin dár gcionn inar chailleadh
capall luachmhar darbh ainm 'An Cearc
Bán' tré thimpist i Loch san Phortach atá
ainmnithe mar 'Poll na Circe' go dtí an lá atá
inniu ann. B'iontach an scéalaí é ár
léachtóir, Seán Ó Súilleabháin agus eolas
cruinn sa cheann aige faoi eachtrai a tharla
le linn 'Catha Chéim an Fhia' agus bhronn
sé Leabhrán ar ghach duine ó Chumann
Staire i mBéal Átha An Ghaorthaidh. Beidh
ábhar cainte Nua ag "Gaeilgeoirí Cois Laoi"
nuair a bhailíonn siad le chéile in Óstán
Clarion, Corcaigh i dteannta a chéile, mar is
ghnáth ar an Luan, chun cúrsaí reatha na
Gaeilge a phlé

Eilís Uí Bhriain
Caisleán Uí Liatháin

An tseachtain seo ar
www.gaelsceal.ie, chuir
muid ceist ar ár lucht
léite ... 
Cuireadh péint dhubh ar chomharthaí
Béarla de chuid ghnólachtaí áitiúla i
nGaeltacht Chonamara le gairid – cad é
do bharúil?

Seo iad na torthaí: 

Cé gur mionlach iad an dream nár aon-
taigh leis an ngníomh seo, ní féidir a rá go
raibh tromlach mór ar a shon ach an
oiread. Dúirt 58.3% díobh sin a d’fheagair
an cheistneoir gur aontaigh siad nó gur
aontaigh siad go láidir leis an mbeart. 

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Aontaím go
láidir leis -

37.5%

Aontaím
leis -

20.8%

Idir dhá
chomhairle -

25%

Ní aontaím
leis -

12.5%

Tá mé ina choinne seo go
hiomlán - 4.2%

•

Comharthaíocht Bhéarla sa Ghaeltacht
AN tseachtain seo caite, cuireadh péint
dhubh ar chomharthaí áirithe le comh-
lachtaí príobháideacha in Indreabhán,
i nGaeltacht Chonamara.

Bímis róshoiléir, níl sé sin inghlactha
mar tá sé mídhleathach. 

Má tá sé do-ghlactha tá sé intuigthe,
áfach. 

Arís, bímis soiléir, ní ceart aon fhocal
san eagarfhocal seo a thuiscint mar iar-
racht chun daoine a ghríosadh le dlí ar
bith a bhriseadh ná chun maoin
dhuine ar bith a scriosadh. 

Go pointe, tá sé intuigthe go mbeadh
comharthaíocht ghnó sa Ghaeltacht
dátheangach, mar gheall ar mheath na
Gaeilge agus an méad daoine gan
Gaeilge atá ag cur fúthu sa Ghaeltacht. 

Mar sin féin, tá sé ráite ag an
gCoimisinéir Teanga, Seán Ó Cuirreáin
nach féidir a bheith ag súil go mbeadh
reachtaíocht ann chun iachall a chur ar

an earnáil phríobhaideach freastal ar
Ghaeilgeoirí nuair nach féidir leis an
stát féin sin a dhéanamh.

Uime sin, is ag bráth ar dhea-thoil na
ngnólachtaí atáthar go fóill – faraor.

Ba cheart go mbeadh dátheangachas
i réim in Éirinn ar fad, ní amháin sa
Ghaeltacht, ar ndóigh. 

Ach cáineann muid comharthaíocht
Bhéarla amháin sa Ghaeltacht amach is
amach. 

Níl aon leithscéal ann dó. 
Tá sé náireach, maslach agus míc-

heart.
Is measa an gníomh frithGhaelach

frith-chultúrtha sin ná aon choir a rin-
neadh nuair a scriosadh iad. 

Is minic a dhéantar comparáid sna
meáin idir na Gaeilgeoirí olca a
dhéanann ‘dochar’ don teanga as cear-
ta a iarraidh, agus na Gaeilgeoirí
séimhe deasa sa Ghaeltacht a ghlacann

le bás na Gaeilge go réidh agus a ghla-
cann nach bhfuil aon chearta tuilte ag
a gcultúr dúchais.

Sin seafóid agus ní ghlacaimid leis,
ach is cinnte go bhfuil muintir na
nGaeltachtaí i bhfad Éireann róshéimh
i dtaca le cearta teanga de. 

Tá an Ghaeltacht á Galldú de bhrí
nach bhfuil sé de mhisneach ag duine
ar bith stop a chur leis.

Cé nach féidir é a mholadh, is ábhar
dóchais éigin é go bhfuil dream éigin
(agus muid ag glacadh gur daoine óga
iad) sa Ghaeltacht sásta rud éigin a
dhéanamh, fiú má tá dul amú orthu
maidir leis an chaoi a dhéantar sin. 

Is é an rud is tábhachtaí ba chóir a
dhéanamh maidir le comharthaíocht
Bhéarla sa Ghaeltacht, ná go rachadh
daoine i dteagmháil le gnólachtaí chun
a mhíniú dóibh go bhfuil pobal na
Gaeilge ann, gur cheart meas a bheith

acu ar an bpobal sin agus go ndéanfadh
sé ciall gnó sin a dhéanamh.

Mura ndéanfar an méid sin, ní féidir
a bheith ag súil le comharthaíocht
dátheangach – glacfaidh gnólachtaí
príobháideacha nach bhfuil a leithéid ó
mhuintir na nGaeltachtaí.

Ach cheana, níl sé furasta ag an
ghnáthdhuine dul i dteagmháil le
gnólacht as a stuaim féin chun
comharthaíocht Ghaeilge a iarraidh.

De bhrí sin, shilfeá go mbeadh ról ar
leith ag eagraíochtaí agus cumainn
áitiúla, agus ag comharchumainn
áitiúla sa phróiseas sin.

Fós féin, má dhiúltaíonn gnólacht
éigin meas a léiriú ar chultúr na háite,
níl aon cheart ag aon duine eile dochar
a dhéanamh dá comharthaí, ach
b’fhéidir gur féidir cinneadh a
dhéanamh do chuid airgid a
chaitheamh in áit éigin eile?

Eoghan
Mac Giolla
Easpaig,
FíorGhael 
Anton Mac Cába

CRANN taca de chuid na Gaeilge i
Sligeach ab ea Eoghan Mac Giolla
Easpaig, a dúnmaraíodh ina theach
cónaithe an tseachtain seo caite in
aois a 71 bliain. 

Bhí sé orthu siúd a bhunaigh an
grúpa ‘Comhrá’ ar an mbaile. Tho-
saigh siad ag teacht le céile i sean-
scoil, le seans a thabhairt do dhaoine
a gcuid Gaeilge a chleachtadh. B’as
sin a d’eascair Gaelscoil Chnoc na
Naomh ar an mbaile. Bhí sé bain-
teach, leis, le bunú Ghlór Shligigh.

Ní raibh Gaeilge theoranta
Eoghain teoranta d’ócáidí Gaeilge.
Bhí an-suim aige i gcarranna den

An Taoiseach ag coinneáil
súil ar an bhfeamainn bhuí
Máirtín Ó Catháin

TÁ an Taoiseach théis spéis a chur i
dtionscal na feamainne agus i
gcomhlacht Arramara Teo. i gCona-
mara.  Scríobh an Taoiseach chuig
Príomhfheidhmeannach Údarás na
Gaeltachta, Steve Ó Cúláin, ar an 25
Meán Fómhair faoi fhorbairt Arra-
mara Teo agus faoin spéis atá
léirithe sa gcomhlacht sin ag Acadi-
an Seaplants Ltd as Ceanada.  

Dheimhnigh an Príomhfhei-
dhmeannach don Taoiseach, i scríb-
hinn, ar an 28 Meán Fómhair go
bhfuil an tÚdarás gaite i dteagbháil
anois leis an gcomhlacht Acadian
Seaplants as Ceanada faoi fhorbairt
a d’fhéadfaí a dhéanamh ar Arrama-
ra.  Tuigtear go raibh gníomhairí as
an gcomhlacht i gCeanada i dteagb-
háil le hionadaithe poiblí le deich lá
anuas -  sin ó tháinig an scéala
amach nach raibh suim feasta ag an
gcomhlacht Setalg as an bhFrainc i

gcomhlacht Arramara Teo.  Rogh-
naigh Údarás na Gaeltachta an
comhlacht Setalg chun tosaigh ar
Acadian Seaplants Ltd an chéad
uair, nuair a bhíodar ag iarraidh
comhlacht Arramara a dhíol, sin nó
a dhul i bpáirtíocht le lucht gnó
príobháideach.  Rinne Setalg scrúdú
ar an gcomhlacht, ach tugadh scéala
ag cruinniú Bhord Údarás na
Gaeltachta ar an 20ú lá den mhí seo
caite nach mbeadh an comhlacht
Francach ag bacadh le Arramara.
Dúradh nach raibh mháthairchomh-
lacht Setalg sa bhFrainc ag tosú aon
ghnó nua faoi láthair.  Is cosúil gur
neartaigh Acadian Seaplants, atá
lonnaithe i Nova Scotia, a gcuid iar-
rachtaí féin ina dhiaidh sin aríst – sin
le coicís anuas.

Ina fhreagra ar an Taoiseach, dúirt
Príomhfheidhmeannach an Údaráis
go raibh cuireadh chun cainte
tugtha do Phríomhstiúrthóir Acadi-
an Seaplant, Alan Deveau.  Cuireadh

cóip de litir a bhí curtha go Ceanada
ag bainisteoir Fiontraíochta agus
Fostaíochta an Údarás, Jim Keogh,
ar fáil don Taoiseach.  Dúradh sa litir
seo go raibh cinneadh tógtha ag
Bord Údarás na Gaeltachta ar an 20
Meán Fómhair gur cheart teagbháil
a dhéanamh le comhlacht Cheanada
aríst.  Thug Jim Keogh cuireadh do
Acadian Seaplants a theacht chun
cainte leis féin agus le Maedbh
Seoige, an bainisteoir tograí mara. 

Ina litir chuig an Taoiseach, dúirt
Príomhfheidhmeannach Údarás na
Gaeltachta go raibh deis tugtha do
bhord stiúrtha Arramara plean 3
bliana a chuir i dtoll a chéile agus
bheadh cainteanna le Acadian Sea-
plants ag dul ar aghaidh san am
céanna.  Bheadh socrú le déanamh
ar Bord an Údaráis faoin ábhar i mí
Eanáir 2013.

Dúirt Steve Ó Cualáin leis an
Taoiseach go mbeadh roinnt cúinsí i
gceist sula ndéanfaí socrú faoi Arra-

mara Teo.  Luaigh sé go mbunófaí
socrú ar bith a dhéanfaí ar an rud is
fearr a d’fheilfeadh do sciarshealb-
hóirí, do cháiníocóirí na hÉireann
agus do dhreamanna eile, ar nós fos-
taithe, daoine atá ag baint fhea-
mainne, daoine a chuireann seirb-
hísí eile ar fáil agus comhlachtaí a
dhéanann breis phróiseála ar an
bhfeamainn in Éirinn. 

Dúirt an Seanadóir Fidelma
Healy-Eames go bhfaca sise go raibh
ciall leis na beartanna atá socruithe
ag Údarás na Gaeltachta.  “Caithfear
cúrsaí a shocrú sa gcaoi agus go
rachaidh siad chun leasa do mhuin-
tir na Gaeltachta,” a dúirt an
Seanadóir Healy-Eames.

Baineann os cionn 200 duine fea-
mainn rialta go maith agus tá 17
nduine fostaithe go lánaimseartha i
monarcha Arramara Teo i gCill
Chiaráin i gConamara.  Faigheann
lucht leoraithe agus roinnt daoine
eile buachtáil dhíreach as freisin. 

seanré agus labhraíodh sé Gaeilge
leis an muintir a bhí bainte leo. In am
amháin, cuireadh ceist air cad
chuige nach raibh sé ag freastal ar
‘Comhrá’: “Tig liom mo chuid
Gaeilge a chleachtadh, tá an oiread
sin Gaeilgeoirí thart orm,” ar seisean.

Bhí Gaeilge sa dúchas ag Eoghain.
B’as an Ghaobhach i ndeisceart
Shligigh dá mháthair, ceantar ina a
raibh tréan Gaeilge go dtí 20idí an
Chéid seo caite. Bhí cuid mhór
Gaeilge tríd an mBéarla aici.
Cuireadh faobhar ar a shuim sa
Ghaeilge ag Bráthair a bhí ar an
mbunscoil. Méadaíodh arís é, ag
sagart a bhí i gColáiste Chnoc an
tSamhraidh ar an mbaile.

Nuair a d’fhág sé an mheánscoil,
chuaigh sé ar Choláiste
Talmhaíochta ach, faraor, bhí air sin
a fhágáil nuair a fuair a athair bás.
Chaith sé go leoir dá shaol ag obair
istoíche sa mhalartán teileafóin i
Sligeach. Chuaigh sé amach ar phin-
sean nuair a tugadh córas
uathoibríoch isteach. 

Bhí siopa búistéara ag an teagh-
lach ach druideadh é sin, diaidh ar
ndiaidh, thar na blianta.

Ba dhuine é Eoghain a dhiúltaigh
don Tíogar Ceilteach. Bhí cónaí air i
lár bhaile Shligigh, é mar chuid den
phobal beag atá ansin ar fad.
Tairiscíodh suim mhór airgid dó ar a
theach ach dhiúltaigh sé glan dó,
agus chuir sé an ruaig sa dá theanga
ar an bhfear a rinne an tairiscint.

Siúlóideoirí timpeall Inis Treabhair le Pádraig Ó Conghaile a chur stair na háite i láthair ar mar chuid d'Fhéile
Phléaraca le déanaí. Eoghan Mac Giolla Easpaig.

COISTE GAIRMOIDEACHAIS 
CHONTAE NA GAILLIMHE

Tá folúntais ag an gCoiste thuasainmnithe faoi láthair do Phoist Mhúinteoireachta, 
Conradh ar Théarma Seasta.

Chun sonraí uile na bpost seo a fháil, téigh chuig ár suíomh Gréasáin 
www.countygalwayvec.com

Fáiltíonn an Coiste roimh chomhfhreagras i nGaeilge nó i mBéarla.
Tairgeann an Coiste raon seirbhísí trí Ghaeilge ach iad a iarraidh.

Seosamh Mac Donncha,
Príomhoifigeach Feidhmiúcháin 

Talamh faighte ar ais in Orlando – ach imní
nach dtiocfaidh airgead ar ais go Conamara
Máirtín Ó Catháin 

TÁ seilbh faighte anois ag comhlacht
i gConamara ar straidhp thalún i
Florida théis do chúrsaí a dhul in
aimhréidh go mór i bplean forbartha
a bhí acu.  Ach d’fhéadfadh sé nach
bhfaigheadh na hinfheisteoirí mórán
– ná tada – ar ais sa deireadh thiar.  Tá
lámh ag comhlacht dlíodóirí i Florida
sa gcás freisin agus iad ag éilimh go
bhfuil airgead ag dul dóibhsan.  Sa
mullach air sin, tá luach maoine in
Orlando tite go mór seachas mar a bhí
sé leathscór blianta ó shin. 

Tugadh $15m. anonn as Conamara
go Orlando le bunchloch airgid a lea-
gan síos d’fhorbairt mhór óstáin agus
árasáin in aice le Disneyland.  Bhí
roinnt lucht gnó as Conamara bain-
teach leis an infheistíocht a bhí á
riaradh ag Kevin Barry (Óg), cuntasóir
sa gClochán, agus Declan Maher, iarb-

hainisteoir bainc sa gClochán.  Imeasc
na n-infheisteoirí bhí Josie Conneely,
iarChomhairleoir Contae de chuid
Fhianna Fáil, Brian Hughes, atá in
Óstán an Abbeyglen sa gClochán,
Joseph Glynn, fear gnó a raibh cónaí
air i gConamara san am, agus Patrick
Waller, iar fheidhmeannach bainc as
Gaillimh. 

Bhí Éamon Barret, a bhí ina Mhéara
de chuid pháirtí Fhine Gael i mBun
Dobhráin, ar dhuine eile de na
hinfheisteoirí.  Chur comhlacht
tógála Cusack as Co. na Mí os cionn
$7m. – nó 50% den iomlán - sa gciste.
Bhí an-ghealladh faoin bplean san am
agus an chosúlacht ar an scéal go
mbeadh buachtáil mhaith ag na
hinfheisteoirí as in imeacht na
mblianta.  

Sham Maharaj an té a bhí ar an
stiúir i Meiriceá.  Bhí seisean bain-
teach le cúrsaí gnó go forleathan, ach

thosaigh scéalta ag teacht chun cinn i
Meiriceá go raibh cúiseanna caim-
iléireachta á gcur ina leith.  Bhuail
imní na hinfheisteoirí Éireannacha
nuair nach raibh aon dul chun cinn á
dhéanamh ar an tionscnamh sin acu
féin agus sa deireadh chuadar i
muinín an dlí sna Státaí.   

D’ordaigh na cúirteanna go dtab-
harfaí seilbh dóibh ar an suíomh in
Orlando.  Tá 240 acra ann – loch ina
bhfuil tuairim 100 acra ina chuid dó.
Bhí an loch ar cheann de na buntáistí
a bhain leis an suíomh.  Ach tá lámh
ag banc sa scéal.  Tuigtear gur thriail
siadsan margadh a dhéanamh leis na
hinfheisteoirí Éireannacha ach níor
glacadh leis sin.  Ceaptar go gcuirfear
an straidhp thalún ar an margadh sa
deireadh.  B’fhiú tuairim $1m. acra
talún sa gcuid sin d’Orlando tamall,
ach meastar gur ar éigin go ngabh-
fadh sé an ceathrú cuid dó sin anois.

An chéad
chruinniú
Comhairle
Ceantair ag FF
Ghaillimh
Thiar i Maigh Eo
Máirtín Ó Catháin 

IS cosúil gurb é an Teachta Dála
Éamon Ó Cuív an polaiteoir
Gaillmheach is túisce atá ag
gníomhú sa gcuid ó dheas de
Chontae Mhaigh Eo. Beidh an
Teachta Ó Cuív ag eagrú clinicí
polaitiúla sa taobh sin tíre taobh
istigh de chúpla seachtain. Beidh
stráice de thaobh tíre Mhaigh Eo
istigh le Gaillimh Thiar sa gcéad
Olltoghchán eile.  Beidh sraith
cruinnithe Comhairle Ceantair
ag Fianna Fáil i dtoghcheantar
Ghaillimh Thiar go gairid agus
beidh ceann i mBaile an Róba i
gContae Mhaigh Eo ar an gcéad
cheann acu. Tá an cruinniú sin á
eagrú san oíche Dé Luain seo
chugainn.  

Bíonn cruinnithe mar seo ann
ó ham go chéile, ach tá tábhacht
ar leith sa gcéad cheann seo i
Maigh Eo.  Ceaptar go mbeidh an
Teachta Ó Cuív in ann glac
mhaith vótaí a thabhairt leis as
an taobh sin tíre.  Tá deisceart
Mhaigh Eo níos cóngaraí dó ná
mar atá an chuid is mo de
thoghcheantar Ghaillimh Thiar –
an toghcheantar mar a bhí sé go
dtí seo.  

Beidh Fianna Fáil ag
caitheamh súil chun cinn freisin
ag na cruinnithe Comhairle
Ceantair seo ar chúrsaí coinbhin-
siúin do na toghcháin áitiúla.  Ní
reáchtáilfear na coinbhinsiúin go
hearrach ar a thúisce – níltear ag
súil le tuairisc an Choimisiúin
Toghcháin Rialtais Áitiúil go
hEanáir – ach táthar ag coinneáil
súil ar údar iarrthóirí. 

Tá na scéalta atá ag dul thart
nach mbeidh an Comhairleoir
Séamus Breathnach as Uachtar
Ard san iomaíocht an chéad uair
eile ag cur le fadhbanna Fhianna
Fáil. Ach caithfear a shoiléiriú
anseo nach bhfuil an Comhair-
leoir Breathnach ag rá go bhfuil
sé ag tabhairt cúl don pho-
laitíocht. 

Beidh Éamon Ó Cuív ag iar-
raidh go neartófaí Fianna Fáil go
suntasach i gConamara i
dtoghchán na Comhairle Contae.
Rud é sin a neartódh a cháil agus
a sheasamh taobh istigh den
pháirtí théis na gcaismirtí a bhí
idir é féin agus an ceannaire,
Micheál Ó Máirtín. 

Ba dheacair an cúrsa a bheadh
ann ag tosú amach agus gan ach
Comhairleoir amháin ag dul san
iomaíocht –Seán Ó Tuairisg – dá
n-imeodh an Comhairleoir
Breathnach.  Ba mhó fós an
bhéim a theastódh a chur ansin
ar iarrthóirí nua. 

An Stail
Ghaelach ag
Leagan
Bhunchlocha
an Chomh-
ionannais!
Ciarán Mac Fhearghusa

TÁ sé tugadh le fios ag an Stail
Ghaelach, Andy Ó Faoláin, gur
mhaith leis níos mó comhionannais
a fheiceáil do mhná sa Chumann
Lúthchleas Gaeil.

“Go bhfios dom, is muid an chéad
chumann in Éirinn atá tar éis tab-
hairt faoi chomórtas den chineál seo
agus ba bhreá liom dá leanfadh
cumainn eile leis an nós mar go n-
ardaíonn sé stádas na mban sa
chlub.”

“Níl aon chomórtas náisiúnta ann
faoi láthair ach b’fhéidir go mbeidh
amach anseo. Ní bhíonn a fhios agat
le rudaí mar seo. Ceapaim gur céim
dhearfach a bheadh ann i dtreo fíor-
chomhionannas”.

“Is cumann óg muid, tá muid fós
ag leagan na mbunchloch agus ba
mhaith linn go mbeadh na
bunchlocha sin láidir. Is é an
comhionannas ceann de na clocha
sin gur mhaith linn a leagan síos sna
Gaeil Óga.”

“Cheap na mná sa chumann seo
dá mbeadh comórtas an Chailín Gae-
laigh ann gur cheart go mbeadh a
mhacasamhail ann do na fir.” 

“Bhí iomaíocht ghéar ann ar an
oíche. Bhí amhránaíocht, damhsa
agus filíocht den scoth ann agus
rinne Ciarán Mac An Bhaird éacht
nár facthas i gClub Chonradh na
Gaeilge riamh le sé ‘Jagerbomb’ agus
‘Rubix Cube’ taobh istigh de chúig
nóiméad. Ach sílim go raibh mé féin
beagáinín níos ciniciúla faoi agus gur
thuig mé an slua a bhí ann ar an
oíche agus d’ullmhaigh mé dóibh.”

“Ach faraor tá mo choróin imithe
amú. Níor mhair sé an chéiliúradh sa
Chlub. Tá ráflaí láidir ann go bhfuil
sé tógtha ar ais ag Franc Ó Tormaigh
go dtí an Ríocht. Murach sin d’fhéad-
fainn an choróin a chaitheamh
isteach go dtí Club an Chonartha
gach deireadh seachtaine,” arsa an
tUasal Ó Faoláin.

Gaeilgeoirí Liatroma agus Shligigh faoi stiúir Sheosaimh Mhic Mhuirí (an dara duine ó dheis)  ag barr Dhún
Mhuireagáin, Co. Liatroma, ar na mallaibh.

Baile Átha Cliath

Baile Átha Cliath

Imní faoi athruithe don Chéad Chomaoineach 
Colm Ó Broin 

TÁ imní léirithe ag an bhForas Pátrú-
nachta faoi athruithe atá beartaithe
don Chéad Chomaoineach i
scoileanna i mBaile Átha Cliath.

D’fhoilsigh Ard-Deoise Bhaile
Átha Cliath tuairisc Dé Luain seo
caite a dúirt go n-aistreofaí cúraimí
maidir le hullmhúchán don
Chomaoineach ó na scoileanna go
dtí na tuismitheoirí agus na paróistí.

Déanann múinteoirí an chuid is
mó den ullmhúchán faoi láthair ach
beidh níos mó den obair seo ar siúl
sa pharóiste agus sna séipéil áitiúla
faoin bplean nua.

Táthar den tuairim gur iarracht atá
ann dul i ngleic le líon na dtui-

smitheoirí atá ag iarraidh go
ndéanadh a bpáistí an Chéad
Chomaoineach ach nach bhfuil ag
cleachtadh an chreidimh go rialta.

Tá imní ar an bhForas Pátrúnach-
ta nach mbeidh na paróistí in ann
freastal a dhéanamh ar dhaltaí na
nGaelscoileanna trí mhéan na
Gaeilge faoin gcóras nua.

Dúirt Siobhán Seoige ón bhForas
go mbíonn deacrachtaí ag scoilean-
na sagairt le Gaeilge a aimsiú don
Chéad Chomaoineach.

“Níl Gaeilge ag go leor sagart
paróiste, go háirithe sa lá atá inniu
ann. Uaireanta bíonn ar scoileanna
duine a lorg taobh amuigh den
pharóiste, nó taobh amuigh den
chontae fiú.”

Tá leath na mbunscoileanna lánG-
haeilge sa chontae faoi phátrúnacht
na hEaglaise Caitlicí agus is scoilean-
na Caitliceacha iad leath na scoilean-
na timpeall na tíre atá faoi phátrú-
nacht an Fhorais Phátrúnachta. 

Tá an Foras den tuairim go bhfuil
cosúlacht ann go leathnófar an córas
nua chuig an gcuid eile den tír
amach anseo.

Faoin bplean, déanfaidh páistí an
Chéad Chomaoineach ag aifrinn an
Domhnaigh sa séipéal áitiúil. Molfar
do thuismitheoirí an méid airgid a
chaitear ar an searmanas a laghdú
chomh maith.

Ní raibh urlabhraí ón Ard-Deoise
ar fáil le ceist na nGaelscoileanna a
phlé agus Gaelscéal ag dul i gcló.

Oíche ómóis do
Steve Cooney

Colm Ó Broin 

BEIDH oíche ómóis don cheoltóir
iomráiteach, Steve Cooney, in
amharclann Shráid an Bhiocáire Dé
Domhnaigh seo chugainn.

I measc na gceoltóirí a bheas ag
glacadh páirte tá Christy Moore,
Mary Black, Iarla Ó Lionáird agus
Luka Bloom.

Beidh banna ceoil Cooney,
‘Éiníní’, ag seinm ar an oíche, mar
aon le Dermot Byrne (bosca ceoil),
Vinnie Kilduff (feadóg stáin) agus
Odhrán Ó Casaide (fidil agus píobaí
uilleann) agus eile.

Tháinig Cooney go hÉireann in
1981. De réir eagraí na hócáide,
Conor Byrne, bheartaigh sé a
theacht anseo tar éis do
bhundúchasaigh san Astráil a rá leis
gur cheart dó filleadh ar dhúchas a
shinsir. Chaith sé am le pobail
bhundúchasacha i dtuaisceart na
hAstráile, áit ar fhoghlaim sé an dit-
jeridu.

Sheinn sé le maithe agus le móru-

aisle an cheoil Ghaelaigh ar os cionn
100 ceirnín ó shin i leith, ina measc
Stockton's Wing, Altan, Sharon
Shannon, na Chieftains, na Dublin-
ers, Liam O'Flynn, Matt Molloy,
Martin Hayes agus go leor eile.

Bhuail sé le Séamus Begley agus
é ina chónaí i gCorca Dhuibhne
agus bhuaigh ‘Begley and Coonney’
Duais Siamsaíochta Náisiúnta in
1997. Tá an-cháil ar an dlúthdhiosca
‘Meitheal’ a d’eisigh siad. 

D’oibrigh sé le daoine ar nós
Donovan, Chuck Berry, Dolly Par-
ton, Sinéad O'Connor, Van Morri-
son, Elvis Costello, Emmylou Harris
agus Kirsty McColl freisin.

File atá ann chomh maith a fuair
moladh ó bhuaiteoir Duais
Liteartha Nobel, Séamus Heaney.
Tá iliomad moltaí faighe aige dá
cheol, ina measc, ceann ó Mike
Scott ó na Waterboys a dúirt go
raibh an tionchar céanna aige ar an
ngiotár sa cheol traidisiúnta is a bhí
ag Jimi Hendrix ar cheol rac.

Beidh an ócáid ag tosú ag 7.00in.

Cill Dara

BHUAIGH craobh Chumann na bhFi-
ann i nDroichead Nua an duais don
‘Club is Fearr’ ag Tóstal na bhFiann le
déanaí.

Dúirt Cáit de Búrca,  ó Chumann na
bhFiann, go bhfuil an-dul chun cinn
déanta ag an gclub ó bunaíodh é dhá

bhliain ó shin.
“Seo an tríú bliain dóibh agus tá dul

chun cinn ollmhór déanta acu. De
gnáth ní bhíonn mórán daoine ag
freastal ar chumainn nuair a
thosaíonn siad amach ach d’éirigh leis
an gclub i nDroichead Nua ón tús.”

Tá thart ar 30 páiste ag freastal ar
imeachtaí an chlub go rialta, ar sise.
Bíonn sé ar siúl Dé hAoine ó 5.00-
6.30in i Scoil Mhuire agus tá sé teo-
ranta do pháistí atá i rang 4, 5 agus 6. 

Is féidir tuilleadh eolais a fháil ó
Chumann na bhFiann ar 01 8259342.

Club Óige Chrónáin tosaithe arís
TÁ Club Óige Chrónáin i gCluain Dol-
cáin tosaithe arís tar éis bhriseadh an
tsamhraidh. Tá an grúpa dírithe ar
pháistí idir 7-12 bliain d’aois agus
bailíonn siad le chéile in Áras Chrónáin
chuile Luan idir 7.00-8.00in. 

Bíonn thart ar 15 páistí, formhór acu

ón dá Ghaelscoil sa bhaile, ag freastal
ar imeachtaí san Áras agus turais a
thógann an grúpa chuig ionaid eile. Tá
seisear déagóirí agus daoine fásta san
iomlán i mbun oibre le hÓige
Chrónáin. 

“Ba mhaith linn an Ghaeilge a

thógáil amach as an seomra ranga
agus deis a thabhairt do na páistí í a
úsáid go sóisialta,” arsa ceannaire an
ghrúpa, John Sinclair. 

Is féidir tuilleadh eolais a fháil faoin
gclub ar 087 6210282 nó ó
spencer106@hotmail.com.

Páistí ó Chumann na bhFiann i nDroichead Nua ag ceiliúradh a mbua.

Tá tuismitheoirí ag caitheamh an iomarca airgid ar an gCéad
Chomaoineach, dar leis an Eaglais Chaitliceach.

Duais do Chumann na bhFiann an Droichid Nua

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Aire Stáit na Gaeltachta Donnchadh Mac Fhionnlaoich leis na buaiteoirí óga ag Comórtais
Liteartha an Oireachtais i bPáirc an Chrócaigh. PIC: SEÁN Ó MAINNÍN

Coiste Ionad Pobail Leitir Móir ar bhronnadh Gradam an Phléaráca 2012 orthu.

Seán Ó
Muimhneacháin as
Maigh Chromtha,
Corcaigh, a bhuaigh
an Comórtas
Cumadóireacht
Amhráin ag
Comórtais
Liteartha
Oireachtas na
Gaeilge i bpáirc an
Chrócaigh. In
éineacht leis tá
Máirín de Brún,
Cathaoirleach
Choiste Náisiúnta
an Oireachtais agus
Uachtarán an
Oireachtais,
Mícheál Mac Giolla
Easbuic.

Joe Steve Ó Neachtain agus Maidhc Dainnín Ó Sé,
a bhuaigh duaiseanna ag Comórtais Liteartha
Oireachtas na Gaeilge i bPáirc an Chrócaigh.
PIC: SEÁN Ó MAINNÍN

Pléaraca 2012 : Aisteoirí a ghlac páirt i sceitsí drá-
maíochta i dTeach an Daingin ar an Satharn.

Éigse Drámaíochta an Fhómhair a d'eagraigh An Comhlachas Náisiúnta Drámaíochta i
Luimneach ar an Aoine seo chaite.Ar chúl (ó chlé): Éamon Ó Súilleabháin, Pádraig Ó
Caomhánaigh, agus Pádraig Ó Dúithche, Corr na Móna; Seán Ó Morónaigh, stiúrthóir an
Chomhlachas Náisiúnta Drámaíochta; Micheál Ó Siochrú, Baile an Sceilg; Micheál Ó
Tuairisg agus Pádraig Ó Coirbín, Corr na Móna.Chun tosaigh: Lucia Atencia, Galicia agus
Corca Dhuibhne; Seán Ó Muimhneacháin, Cill na Martra; Máirín Uí Chonghaile, Cona-
mara;Áine Uí Chuill, Cúil Aodha agus Jacentia Ní Chonghaile, Conamara.

Connie McNamee, bean an ióga as Co. an Chabháin
ó dhúchás atá anois ina hUachtarán ar Scoil na
Gaeilge i Sydney san Astráil.

Pléaraca 2012 : Peadar Ó Maoláin & Beartla
Breathnach i mbun Sceitsí Drámaíochta i
dTeach an Daingin ar an Satharn. 

Pléaraca 2012 :Méabh Ní
Néilll a fuair duais ag
Comórtas na nÓg ar na
mallaibh.

Scolairí agus múinteoirí ó Ghairmscoil Éinne, Inis Mór, gléasta i ndathanna an chontae le tacaíocht a
thabhairt d'imreoirí na Gaillimhe.

Foireann díospóireachta Mheánscoil na Trócáire, Trá Lí ag Caisleán Dhún Éidinn le linn fhéile Ri
Chéile 2012 ar na mallaibh. Ar chúl, ó chlé:Marguerite Ní Lúing (múinteoir), Elisha Ní Bhuachalla,
Ellie Ní hArgáin, Caitlín Ní Dhubhda (múinteoir). Chun tosaigh, ó chlé:  Kelly Ní Bhrosnacháin,
Lauren Ní Cheallaigh, Emma Nic Cárthaigh 

Cuireadh fáilte mhór
roimh fhoireann Dhún
na nGall nuair a thug
siad cuairt ar Ghaoth
Dobhair oíche
Chéadaoin seo caite.  Sa
phictiúr tá
deartháireacha Mhic
Aodha, Éamonn, Neil
agus Peter, de bhunadh
Ghaoth Dobhair, atá ar
fhoireann Dhún na
nGall.

Buaiteoirí Sparánacht An Bhlascaoid 2012, Fiona Ní Gairbhí, Dr. Mícheál Ó Cearna, Jamie
Ó Flannúra, Meghan Ní Laoitheag an bronnadh in Ionad An Bhlascaoid Mhóir, Dún
Chaoin, ar an Satharn, 29 Mean Fómhair. PIC SIOBHÁN NÍ DHIOMPSAIGH



Breandán Mac Gearailt 

D’ÉIRIGH thar barr le Ceiliúradh an
Bhlascaoid arís i mbliana. Ar an
Aoine, thug Cathal Póirtéir léargas
leathan suimiúil ar an saol le linn
Chogadh na Talún agus an stracairt a
bhí idir tiarnaí talún agus tionón-
taithe.

Ceann de na buaicphointí ná go
raibh an fear éachtach, Maidhc Ó
Ceárna ón mBlascaod Mór, atá 92 bli-
ain d’aois, ar ais ó Springfield Mass.,
SAM, le Sparánacht an Bhlascaoid
2012 a bhronnadh ar mhic léinn. 

I mbliana bronnadh €1,000 ar
Fíona Ní Ghairbhia ó Lios Póil, agus
roinneadh €1,000 idir Jaemí Ó Flan-
núra ón nDaingean agus Megan Ní
Laoithe ó Bhaile Uí Mhaithín. 

Bronnadh céim oinigh Dochtúra ar
Ó Cearna roinnt bliata ó shin as a
shaothar ar son Ghaeil Mheiriceá
agus a shnaidhm Gaelach lena
cheantar dúchais. “Bead ar ais, le
cúnamh Dé,” ar sé, nuair a d’fhi-
afraíos dó an mbeadh sé linn an bhli-
ain seo chughainn. Tá a chuimhne
chomh beacht agus a bhí riamh agus
a chaint soiléir spreagúil. 

Labhair Sean Ó Dubháin ar ‘Bhli-
ain na Mine Déirce’, go heolgasach
agus labhair Cormac Ó Gráda ar
‘Dhea- agus dhroch-thiarnaí talún’,
ina léacht cuimsitheach. ‘Tiarnaí
talún, Gaeilge agus Bíoblóireacht’, a
bhí idir chamáin ag Niall Ó Cíosáin.
Bhí rogha ceoil, amhrán agus cain-
teanna eile ann rud is dócha a chuir
gach duine ar a sástacht thar na trí lá.

Roinnt nithe a chuala le linn an
deireadh seachtaine ná go mba clad-
haire cruthanta an Tiarna Inse Cuinn
go bhfuil an píosa binn cheolmhar
cumtha ina ómós ag Ó Cearalláin.
Rud eile a chuala ón gceoltóir
aitheanta, Feargal Mac Amhlaoibh,
gur scáthshúilí má b’fhíor, a dúirt sé,
a bhí ar dhuine éigin i gcás an fhocail
‘Planxty’, mar gur amhlaidh a chuala
sé gur deineadh P don sean-S agus
gur Sláinte ab ea Planxty an lae
inniu. D’uaisle is mó a cumadh ceol,
a fhormhór ar fad san am in ómós
d’uaisle Gall.

I gcaint  eile, dúradh go raibh an
file Liam ‘Dall’ Ó hEifearnáin ag iom-
par aoiligh lena lámha lá geimhridh
gan bróga. Bhí sé fé ordaithe
leasmháthar san am. Mar sin féin,
mhair sé aois mhór. Cé go bhfuil sé
ráite coitianta go raibh an ghráin ag
Liam ar na tiarnaí talún in aice leis,
na Damers, níl aon amhrán ná dán
scríofa aige atá ar eolas ag saineo-
laithe go dtí seo. Ach tá rannta anseo
agus ansúd le feiscint i dtaobh na
Damers a léiríonn gráin fhíochmhar. 

In amhrán a dúirt Páidí
Mhárthain, bhí tagairt do Ghearal-
taigh agus Curránaigh a bhí ainm-
nithe ag an bhfile Seán Ó Duinnsh-
léibhe a bheith ag obair don tiarna
talún. 

Báthadh beithíoch leis an nGearal-
tach ón mBaile Uachtarach i gCuan
Ard na Caithne agus cuireadh an
Curránach agus a chaiple, ón
Daingean, den mbóthar. Ba é an
scéal/amhrán ba thruamhéilí, a bhí
ag Sean B Ó Loingsigh, ná mar a thóg
an tiarna talún uaidh an t-aon bhó a
bhí ag fíodóir ar an gClochán Dubh, a
bhí chun deiridh ar a chíos, mar go
raibh a bhean chéile breoite le ráithe
agus a cheathrar clainne sa leaba leis
an mbruitíneach. 

Deineadh tagairt d’fhear óg,
Davies, ó thuath Thrá Lí, a cuireadh
go Cill Maoilchéadair leis an dtea-
gasc Críostaí Protastúnach a
chraobhscaoileadh. Mheas daoine
gur duine socair sibhialta é, ach
chuireadh éitheach air agus bhris an
ceannasaí eaglasta áitiúil, Fleming,
é. 

Bhain an tiarna talún a stráice
beag talún dó agus strac na báillí
gach gas práta a bhí ar a chuid talún
i mbaile Chathair Deargáin. Chum
file eile áitiúil, Mícheál Ruiséal,
amhrán mór fada ar chapall
suaithinseach a bhí ag na báillí agus
na póilíní sa Daingean arís le linn
‘Cogadh na Talún’, agus gur
cuireadh le faill í mar ná raibh ar a
gcumas í a sheoladh amach as an áit,
bhí an cuardach chomh dian san. 

“B’shin an chéad Shergar,” arsa
fear cliste i gcogar. Dúradh go raibh
misneach tagtha do scata tionón-

taithe aimsir Chogadh na Talún agus
sampla dhó san ab ea mar a
fuadaíodh bó ós na báillí nuair a
chuadar le deoch a bheith acu ar an
mBuailtín agus gur fhágadar dhá
bhó ar an mbóthar. Chuaigh na báil-
lí le bánaí mar mheasadar go gcaill-
fidís a bpost agus ghlaodar ar chab-
hair sa chuardach. Ach an riach bó a
fuaireadar. Mheasadar ansan go
raibh an bhó tógtha chun siúil
amach as an gceantar. 

Ní raibh. Bhí sí i bpluais laistiar do
Bhaile an Fhirtéaraigh agus ní
bhfuair na báillí í. Bhíodar ag bagairt
na mba go Baile an Ghóilín mar a
raibh an tiarna talún, ó thailte na
bhFeirtéarach ar an mBaile
Uachtarach. 

Dúirt Siobhán Ní Chorcora ina
léacht go raibh tiarnaí talún Fhinn
Trá briste sna blianta tosaigh mar
bhíodar ag ceannach tailte ar fuaid
an cheantair. Fuaireadh an talamh ó
Chromail, a bhronn sé ar dhuine dos
na Mullins a bhí ina arm. “Cé go
raibh tiarnaí talún Fhinn Trá  ag iar-
raidh a bheith cairdiúil leis an
bpobal, bhí fadhb na mblianta acu,”
a dúirt Siobhán tar éis dóibh
saighdiúirí a thabhairt isteach ‘un
Daingean le tionóntaithe a bhí ag
léirsiú in aghaidh na ndeachtaithe, a
cheansú. Maraíodh 14 fear ar an lá ar
a dtugtar ‘Domhnach Maraithe na
bhFear’, go raibh Pádraig Ó Nial-
lagáin ag caint faoi leis.

MUMHAIN
NUACHT

Seoltar scéalta chuig:
nuacht@gaelsceal.ie

Ceiliúradh ceolmhar in
Ionad an Bhlascaoid 

Bonn Óir
Bainte ag 
Trodaí
Gaeltachta
Concubhar Ó Liatháin

TÁ bonn óir sa Chraobh Chomór-
tas Domhanda Taekwon-Do buaite
ag trodaí óg ó Bhaile Bhuirne. 

D’éirigh le Peigí Ní Shuibhne an
bonn óir a bhuachaint sa chomór-
tas patrúin ag na Craobhchomór-
tais a bhí ar bun i Florida le breis
agus seachtain.  Is deirfiúr í Peigí le
Diarmuid, a bhíonn ag troid ar
fhoireann idirnáisiúnta na hÉire-
ann i gCraobhchomórtais
dhomhanda sa spórt seo. 

Bhí go leor de chomhghlea-
caithe Pheigí, a bhíonn ag
iomaíocht i dteannta léi i

gCumann Taekwon-Do Bhaile
Bhuirne, ar éirigh go geal leo sna
comórtais agus tá líon mór bonn á
dtabhairt abhaile ag an bhfoire-
ann. 

I gcomórtas foirne na bpatrún,
bhuaigh foireann na hÉireann an
bonn airgid.  In éineacht le Peigí ar
an bhfoireann sin bhí Shannon
Murphy agus Emma Flanagan.
Bhuaigh Shannon agus Emma
araon bonn óir sa chomórtas..  

“Táim an-bhródúil as éachtaí
Pheigí gan amhras, ach freisin as
chomh maith is a d’éirigh le gach
duine ar an bhfoireann,” dúirt
Diarmuid aréir.  “Léiríonn sé cé
chomh dúthrachtach is atá siad ag
gabhail leis an spórt seo.”

Micheal Ó Cearna agus a chairde Gaeil lasmuigh d’Fhondúireacht an Bhlascaoid, in aice le dealbh Thomais Uí Chri-
omhthain. [PIC : BREANDAN MAC GEARAILT]

Corca Dhuibhne
Breandán Mac Gearailt 

Obair
Bóithre ar
bun sa
Daingean
TÁ an obair tosaithe na
laethanta seo ar chuid eile do
chuarbhóthar an Daingin. Dúirt
urlabhraí go dtógfadh sé
airgead trom na hoibreacha atá
ar bun fé láthair a chríochnú,
mar tá droichead le cur ar Abha
an Mheall agus soláthar á
dhéanamh do thuillte báistí.
“Níl aon airgead breise ar fáil fé
láthair measaim,” ar sé, “le
leanúint leis an obair tar éis an
droichid agus níl aon tsúil leis.”
Tá suas le leath den obair ar an
gcuarbhóthar déanta anois
agus beidh an bóthar ó Bharra
Shráid Eoin ag dul chomh fada
nó thar Abha an Mheall nuair a
bheidh an obair ar an abhainn
críochnaithe,” dúirt sé,

Peigí Ní Shuibhne (sa lár),  Shannon
Murphy agus Emma Flanagan, ar
an ardán ag glacadh lena mboinn
ag an Craobhchomórtas Domhanda
i Florida ag an deireadh seachtaine. 

ULAIDH
NUACHT

Seoltar scéalta chuig:
nuacht@gaelsceal.ie

Brat Glas Crochta os cionn
Bhéal Átha an Ghaorthaidh
Concubhar Ó Liatháin 

“Is údar bróid do dhaltaí na scoile
an méid atá déanta acu chun
suaitheantas nua a dhearadh agus
brat glas a bhaint amach.” 

B’shin a bhí le rá ag Príomhfhei-
dhmeannach Choiste Gair-
moideachais Chontae Chorcaí, Joan
Bn Uí Ruiséil, agus í ag labhairt le
tionól de dhaltaí, de mhúinteoirí
agus d’iarmhúinteoirí agus baill den
phobal i Scoil Mhuire Bhéal Átha an
Ghaorthaidh ar an Déardaoin seo
caite. 

Bhí an Príomhfheidhmeannach
ag labhairt tar éis do na daltaí
suaitheantas nua na scoile a dhear
siad féin a sheoladh.  In éineacht
leis an suaitheantas a sheoladh,
nochtadh mana nua na scoile, Céim
ar Chéim. 

Bhí sé cuí mar sin go raibh Olive
Loughnane, a ghlac páirt ina
ceathrú Cluichí Oilimpeacha  i
Londain sa Chomórtas Siúlóide, i
láthair chun a bheith páirteach san
ócáid seo freisin. 

“Ba cheart daoibh a bheith
bródúil as a bhfuil bainte amach
agaibh,” dúirt Bn. Uí Ruiséil.  “Is
breá liom a fheiscint an pháirt lár-
nach atá ag daltaí na scoile san
ócáid seo agus i saol na scoile.” 

Thug Olive Loughnane óráid
spreagúil do na daltaí. 

“Chuir mé spriocanna éagsúla
amach romham - spriocanna gear-
rthéarmacha, meántéarmacha
agus fadtéarmacha.

“Ba é an buaicphointe go dtí seo
an Bonn Airgid a bhuachaint ag
Craobh Lúthchleasa an Domhain i
mBeirlín, ach coinním leis.” 

Labhair Ardmháistir na scoile,
Seán Ó Duinnín, chun buíochas a
ghabhail leis na daltaí agus na
haíonna agus thug sé le fios go

raibh coiste nua ceaptha chun tab-
hairt faoin chéad chéim eile den
Bhrat Glas a bhaint amach. 

“Tá sé tábhachtach go leanfaimis
orainn ag cur feabhas ar an scoil,
céim ar chéim, mar a deir an mana,
agus nach luífimid siar ar na
maidí.” 

Tá níos lú ná 100 dalta ag freast-

al ar Scoil Mhuire agus d’éirigh go
geal lena daltaí le déanaí i scrú-
duithe na hArdteiste.  

Is léir ón ócáid cheolmhar agus
gleoite a bhí ag an scoil chun na
céimeanna chun cinn seo a aithint,
go bhfuil oideachas a théann thar
ullmhúchán do scrúduithe á chur
ar fáil ag an scoil Gaeltachta seo. 

An Brat Glás á chur in airde ag Scoil Béal Átha an Ghaorthaidh 
[PIC : CONCUBHAR Ó LIATHÁIN] 

Padraic Ó Lanigan as Dún Garbhán, Aisling Ní Fhlaithearta as Inis Mór, Tadhg Ó hUallacháin ón Rinn, Mairéad Ní
Mhathúna as Gaeltacht Uíbh Ráthaigh atá ag déanamh an Ard Dioplóma i Léiriú Teilifíse i bPort Láirge. Thóg an ceoltóir
mór Liam Ó Maonlaí na mic léinn ar shiúlóid ag Eas na Machan mar chuid d’Fhéile Scéalaíochta Dhún Garbhán.

Fonóid faoi
vóta reifrinn
do ‘Albanaigh
Uladh’ 
Colm Ó Broin

TÁ fonóid déanta ag polaiteoirí
náisiúnacha ó Thuaidh ar an tuairim
gur cheart go mbeadh vóta ag
‘Albanaigh Uladh’ i reifreann neamh-
spleáchais na hAlban.

Rinne David Hume ón Ord Oráis-
teach an moladh ag rá go raibh leas ag
‘Albanaigh Uladh’ sa reifreann.

Thug Hume le fios gur ‘Albanaigh
Uladh’ a bhí sna Gaeil a chothaigh tír
aontaithe in Albain sa 6ú hAois agus
gur scaip tionchar an dream céanna
ar ais go hUladh sa 17ú hAois.

Tá beag is fiú déanta den mholadh
ag ball tionóil an SDLP d’Oirthear
Dhoire, John Dallat.

“Tá sé mar choinníoll in achan áit
go mbeifeá slánmheabhrach (of

sound mind) chun go mbeadh cead
agat vóta a chaitheamh agus is léir
nach bhfuil an duine a rinne moladh
go bhféadfadh éinne i dTuaisceart na
hÉireann vóta a chaitheamh sa reifre-
ann Albanach slánmheabhrach.”

“Tá sé beagáinín luath don ghea-
maireacht, táim a cheapadh,” ar
seisean.

“Níl anseo ach an iarracht is déanaí
le cruthú go bhfuil a leithéid de rud
ann agus ‘Albainis Uladh’, rud nach
bhfuil ann dar liomsa. Ní teanga atá
ann, is canúint é, agus tá sé iomlán
uafásach go bhfuiltear ag iarraidh é a
chur ar chomhchéim leis an
nGaeilge.”

“Táim i mo chónaí i mbaile darbh
ainm Cill Ria agus déarfainn go
labhraíonn ar a laghad leath de na
daoine ann an rud a dtugtar ‘Albainis
Uladh’ air, daoine ón dá thaobh den
phobal. Tá mac liom ina chónaí i
nDún na nGall agus glaoitear an ‘wee
Scotsman’ air de bharr an bhlais atá
aige. Dá mbeadh vóta ag náisiúnach a
labhraíonn ‘Albainis Uladh’ sa reifre-
ann neamhspleáchais is cinnte nach
mbeadh siad ag vótáil ar son Sheáin
Bhuí ar aon chuma.” 

Moladh ‘aisteach’ atá ann de réir
comhghleacaí Dallat, Patsy McGlone.

“Má tá tú chun glacadh leis an
moladh seo an gciallaíonn sé sin go
mbeadh vóta ag Éireannaigh agus
daoine de bhunadh na hÉireann tim-
peall na cruinne ar reifreann faoi Éire
Aontaithe?” ar seisean.

Dúirt an comhalta Tionóil do Lár-
Uladh freisin go bhfuil an moladh tar
éis an tsuim atá ag daoine sa Tuais-
ceart vótáil i dtoghcháin Uachtarán-
tachta na hÉireann a mhúscailt in
athuair.

Dúirt an tOrd Oráisteach gur tuair-
imí pearsanta a bhí in óráid David
Hume, a tugadh ag Cúnant Uladh a
d’eagraigh Lóiste Mór Oráisteach na
hAlban i nGlaschú, ach nach raibh an
tOrd ag cur in éadan an mholta.

Beidh an reifreann ar neamh-
spleáchas na hAlban ar siúl in 2014.

Tá David Hume den tuairim gur cheart go mbeadh vóta ag 'Albanaigh Uladh'
i reifreann neamhspléachais na hAlban.

An bhfuil scéilín agat?
Ba mhaith linn freastal ar gach Gaeltacht is Gaelphobal sa tír.

Má tá scéilíní nó nótaí áitiúla agaibh, cuirigí iad chuig an 
seoladh rphoist seo le bhur dtoil, nuacht@gaelsceal.ie, agus

déanfaidh muid ár ndícheall iad a chur i gcló. 

An ‘Playboy of the Western World’ le feiceáil in Amharclann an Lyric i mBéal Feirste

Féile na Carraige Seolta

RINNEADH Féile na Carraige a seoladh
ar na mallaibh agus beidh imeachtaí na
féile faoi lán seoil ón 8 Deireadh
Fómhair ar feadh sé lá i gceantar
Uachtar Chluanaí, in iarthar Bhéal
Feirste. 

“Tá áthas orainn Féile na Carraige á
reáchtáil in Uachtar Chluanaí agus sna
ceantair máguaird arís i mbliana. Ó
cuireadh tús leis an bhFéile in 2005, tá
sí ag dul ó neart go neart. Baineann cuid
mhór den obair atá ar siúl againn le
muinín a chur chun cinn sa phobal agus
cúrsaí féiniúlachta agus cultúrtha a
spreagadh i measc an phobail,” a dúirt
Feargal Mac Ionnrachtaigh, Cathaoir-
leach Ghlór na Móna. 

Bhí Maolcholaim Scott ó Fhoras na

Gaeilge i láthair don seoladh agus daltaí
scoile ó Choláiste Feirste agus mhol sé
an obair a bhí déanta ag Glór na Móna
go dtí seo faoin Scéim Pobail Gaeilge.
Labhair Caoimhín Mac Gamal,
stiúrthóir de chuid Fhéile an Phobail,
faoin tábhacht a bhaineann le féilte
pobail ar nós Fhéile na Carraige chun an
pobal a neartú agus a láidriú chomh
maith.  

Beidh éagsúlacht imeachtaí ar siúl a
rachaidh i bhfeidhm ar óg agus aosta
araon. Mar chuid d’imeachtaí Fhéile na
Carraige beidh ceolchoirmeacha, ceard-
lanna, lá spraoi agus rachaidh Kíla ar an
ardán i halla Naomh Eoin oíche Dé
Sathairn. Is féidir cóip den chlár a
íoslódáil ó www.glornamona.com. 

Éigse Loch Lao 2012 le díriú ar Chlann ‘Ic Ghrianna
Méabh Ní Thuathaláin 

BEIDH Éigse Loch Lao ar siúl in
Ollscoil Uladh,  Béal Feirste, ar an
Aoine agus an Satharn beag seo agus
i mbliana beidh an tsraith leachtaí
agus imeachtaí dírithe ar Chlann
Mhic Ghrianna. 

“Seo na príomhscríbhneoirí
Ultacha sa 20ú haois. Tá tábhacht ar
leith leo mar ealaíontóirí agus ó
thaobh na teangeolaíochta de, agus
tá na mílte duine ó shin a d’fhogh-
laim an Ghaeilge amach as na leab-
hair. Ní amháin go mbeidh muid ag
déanamh anailíse ar shaothar s’acu

ach beidh muid ag déanamh ceil-
iúradh air chomh maith,” a dúirt
Fionntán de Brún, duine de lucht
eagraithe Éigse Loch Lao. 

Ar an Aoine, déanfar plé ar
shaothar liteartha na nGriannach
agus ar an stair agus an oidhreacht a
bhaineann leo. Ina measc na n-
aoichainteoirí ar an Aoine beidh
Padraig Ó Baoill, Deirdre agus
Máirtín Mhic Grianna, Art Hughes,
Fionntán de Brún agus Alan Titley. 

“Ealaíontóir a bhí i Seosamh agus
rinne sé caint na ndaoine a athrú
agus a mhúnlú ar a dhóigh féin,
seachas nathanna cainte a chur síos

mar a fuair sé iad. Fiú an chéad líne,
‘Mo bhealach féin’, deir siad go
bhfuil an fhírinne searbh ach chreid
mise ní searbh atá sí ach garbh agus
sin an fáth a seachantar í.  Is é an rud
a dhéanann sé ansin ná a chruth féin
a chur ar an nath cainte mar a bhí.
Scríobh Séamas Mac Grianna cuid
mhór leabhar agus sa deireadh is
dóigh gur cáineadh é mar gur
chloígh sé le formúil agus gan a bhei-
th chomh bunúil le Seosamh,” arsa
de Brún. 

“Tabharfar tús áite do Léacht
Mhic Ádhaimh oíche de hAoine
8.00, a chuirfidh Alan Titley i láthair

agus beidh seoladh leabhair ina dhi-
aidh sin,” arsa de Brún. 

Chomh maith leis sin bronnfar
Gradam Mhic Ádhaimh oíche de
hAoine ar Mháirtín Mhic Grianna,
fear de bhunadh Bhéal Feirste a
chaith blianta ag teagasc sa Cluain
Ard agus a bhfuil saineolas aige ar
shaothar liteartha a mhuintire agus
ar chanúint Rann a Feirste. 

Déanfaidh Pól Ó Muirí agus Seán
Mac Labhraí scagadh ar shaothar
Sheosamh Mhic Ghrianna ar an
Satharn. Díreoidh Seán Mac Cor-
raidh agus Gearóidín Uí Laighleis ar
Shean Bán Mac Grianna, an file, agus

ar Sheosamh Mac Grianna, an t-
aistritheoir, agus déanfaidh Tadhg Ó
Dúshláine  píosa cainte faoi ‘Mo
bhealach féin’ mar fhorógra an
ealaíontóra. 

Síolraíodh Éigse Loch Lao as
léacht a eagraíodh i gcuimhne ar
Roibeard Mac Ádhaimh, duine de
cheannródaithe athbheochan na
Gaeilge i gcathair Bhéal Feirste. Tá
an ócáid eagraithe ag Ollscoil Uladh
agus Cumann Cultúrtha Mhic
Reachtain. Le tuilleadh eolais a fháil
ar imeachtaí na féile tabhair cuairt ar
shuíomh Mhic Reachtain ag
http://www.mhicreachtain.com/.

Treasa Bhreathnach 

IN 1907, tharla círéibeacha de dheas-
ca an léirithe a rinneadh ar dhráma
J.M Synge, ‘Playboy of the Western
World’ in Amharclann na Main-
istreach i mBaile Átha Cliath.  Ní
nach ionadh é nach mbíonn na
círéibeacha ann go hiondúil níos
mó.  

Sa léiriú de chuid Amharclann an
Lyric i mBéal Feirste, shocraigh siad
an dráma casta, greannmhar agus
íorónta seo a chur ar stáitse arís eile.
Is é Conall Morrison a stiúraigh an
léiriú seo, fear a bhfuil neart taithí
stiúrthóireachta aige, agus i measc a

chuid creidiúintí stiúrtha tá, ‘Tarry
Flynn; The Colleen Bawn’, ‘Mac-

beth; The Taming of the Shrew’ (The
Royal Shakespeare Company), agus
The Bacchae.  Is stiúrthóir cumasach
é agus bhí a thaithí chuimsitheach
soiléir ón léiriú seo.  Nuair a shiúil tú
isteach go dtí Amharclann an Lyric
bhí boladh na tine móna le fáil san
aer, (ach ba é an trua é nach raibh
simléir níos éifeachtaí acu san
amharclann!).  Chabhraigh boladh
an fhóid dúcháis le léiriú níos cru-
inne a chur os ár gcomhar ná a bhei-
th ag díriú ar an gcluas agus ar an
tsúil amháin. 

Tá an dráma seo suite i gcroílár
Mhaigh Eo ar chósta thiar na hÉire-
ann, mar atá an chuid is mó den

saothar is cumhachtaí de chuid
Synge, agus tá an Playboy  táb-
hachtach mar dhialann staire ar
nóis, custaim agus teanga mhuintir
na tuaithe. 

I bpáirt an Widow Quinn, tá Bríd
Ní Neachtain, aisteoir den scoth a
bhfuil stór mór oibre amharclan-
naíochta déanta aici le hAmharclann
na Mainistreach, ar nós Translations
agus Dancing at Lughnasa, agus i
measc a gcuid obair amharclan-
naíochta eile tá Cré na Cille agus The
Cripple of Inishmaan. Sa léiriú a
chonaic mise, chuir Bríd an Widow
Quinn i láthair dúinn i mbealach
nádúrtha agus compordach agus bhí

láidreacht agus neamhspleáchas an
charachtair le sonrú go soiléir sa léir-
iú a thug sí. Bhí an chuid eile den
chliar cumasach chomh maith, ach
in amanna chuaigh na
príomhcharachtair, Christy (Patrick
Moy), agus Pegeen Mike (Orla
Fitzgerald), beagán thar fóir ina
gcuid léirithe.  Dá bharr sin, ní raibh
an nasc agus an grá idir na carachtair
le sonrú. Is léiriú spleodrach,
spraíúil é seo atá thar a bheith
sultmhar.  

Beidh an Playboy of the Western
World ar stáitse in Amharclann an
Lyric go dtí an 7 Deireadh Fómhar. 

Beidh an 4ú ócáid bhliantúil de chuid POBAL, Cearta agus Ceiliúradh, ar siúl ar an Aoine 5 agus Satharn 6 Deireadh
Fómhair, i mBéal Feirste. Beidh Paráid ar an Satharn  ag meán lae ina mbeidh scáthanna fearthainne á n-iompar agus
tacaíocht a léiriú ar son Acht na Gaeilge ó Thuaidh agus imeachtaí siamsaíochta á reáchtáil ó Halla Uladh i lár na
Cathrach.  

Cathaoirleach Ghlór na Móna, Feargal Mac Ionnrachtaigh, in éineacht le dal-
taí scoile Choláiste Feirste agus Brónagh Fusco, Oifigeach Forbartha na
Gaeilge ag seoladh Fhéile na Carraige ar na mallaibh. 

Patrick Moy agus Orla Fitzgerald in
'The Playboy of the Western World'
ag an Lyric Theatre, Béal Feirste

BEATHA
CRUINNEAS

“Deoch na maidine”
Dúshláin agus deismireachtaí Gaeilge á bplé ag Antain Mac Lochlainn
DEIRTEAR liom go bhfuil an ghlúin
seo Francach i ndiaidh éirí as an nós
úd tuer le ver – “an phéisteog a
mharú” le gloine fíona go moch ar
maidin. Nós a bhí ann a chuireadh
uafás ar chuairteoirí as Sasana. Deoch
mheisciúil a ól le do bhricfeasta (nó,
go minic, in áit an bhricfeasta), ba
chruthú cinnte é ar mhímhoráltacht
na Mór-Roinne. Ach bhí a leithéid de
ghnás á chleachtadh níos gaire do
bhaile ná an Fhrainc. Bhí Gaeil na
hÉireann agus na hAlban riamh
tugtha do dheoch na maidine. 

Tá a rian sin le feiceáil i saothar na
mórfhoclóirithe, an tAthair Ó Duin-
nín agus Edward Dwelly. Bhí siad ar
aon fhocal faoin scéal: cuireann an
braon crua fuinneamh i gcolainn an
té atá idir a chodladh agus a
dhúiseacht. Is ionann gloine a ól ar
maidin agus greadóg a thabhairt duit
féin: ‘a good slap of the hand; a stimu-
lant, a morning “appetiser”…’ 

Tá brí níos leithne le greadóg inniu
agus feictear é corruair ar bhiachláir
Ghaeilge sa chiall amuse-gueule nó

aperitif – greim nó deoch bheag a
chuireann faobhar ar an ghoile. Tá
gaol gairid idir greadóg na hÉireann
agus sgailc na hAlban: ‘A smart knock
or blow’ nó ‘A bumper of any spiritu-
ous liquor taken before breakfast…’

Ach ní raibh sa sgailc ach an chéad
chéim. Níor luaithe sin ólta agat ná go
mbeifeá réidh don friochd. Tá an t-ord
imeachta leagtha amach go
slachtmhar ag Dwelly, don té a bheadh
ag iarraidh gnás a dhéanamh de:

‘Second dram, nip, half-glassful,
after a “sgailc” or morning bumper. 

(It was usual for a guest in a house in
Gaeldom to take when he awakened:–

1 An sgailc-nide,
2 An friochd uillinn,
3 An deoch chas-ruisgte, and
4 An deoch bhléth,
before he partook of food in the

morning)’
Cuireann sin an Francach in áit na

leithphingine. Más fíor do Dwelly,
caithfidh sé go raibh meisce mhai-
dine na nGael chomh nósúil,
foirmeálta céanna le searmanas tae
na Seapáine. Is ón fhocal ‘nead’ an
focal úd sgailc nide, rud a thugann le
fios go mbíodh an cuairteoir soiprithe
go deas sócúil sa leaba tráth a d’óladh
sé an chéad ghloine. Ina shuí suas sa
leaba a bhíodh sé le linn dó ‘an
friochd uillinn’ a ól. Bhíodh sé ar a
chois, is cosúil, faoin am a mbíodh an
‘deoch chas-ruisgte’ á caitheamh siar
aige. Is ionann a bheith ‘cas-ruisgte’
agus a bheith ‘costarnocht’, nó
imeacht gan bhróg. Seans go bhfuil

baint ag ‘an deoch bhléth’ leis an
bhriathar bleith (to grind or make
oats) agus gur ghnách le daoine an
ceathrú gloine seo a ól le babhla
brácháin, nó leite. 

Ní dócha go n-óladh daoine ceithre
ghloine uisce beatha gach mhaidin dá
ngealadh orthu, ach níl aon amhras
ach go raibh na Gaeil tugtha don
sgailc is don ghreadóg. Tá fianaise air
sin sa bheathaisnéis a scríobh Art Ó
Néill, cláirseoir, a foilsíodh sa leabhar
Annals of the Irish Harpers. Ba é a
scríobh Art: ‘At that time it was a com-
mon thing to drink a dram in the
morning, to fulfill the old saying, ‘The
dog that bit you, a lock of his hair will
cure you’”. ‘Leigheas na póite a hól
arís,’ mar a deirtear i nGaeilge. Agus
féach an cheist chúirtéiseach a
chuirtear ar laoch an úirscéil Catriona
le Robert Louis Stevenson: “Caidé
ólann tú le do bhricfeasta, fíon nó
leann?” Sáraigh sin, a mheisceoirí na
hEorpa!

Tá tuilleadh áiseanna Gaeilge le fáil
ar www.aistear.ie. 

CÓCAIREACHT 

Teacht an Fhómhair, teacht na nÚll
Máirín Uí Chomáin ar cad atá le déanamh le hÚlla an t-am seo den bhliain
FARAOR ní raibh an chrann úll ag fás
sa ngarraí se’againne agus mé i m’óige
ach tar éis pósta dom bhí seans agam
úlla géara agus milse a fháil ó mo
mháthair chéile, Margaret, ón ngarraí
ag cúl an tí a bhí aicse – in Eachréidh na
Gaillimhe. Bhíodh Margaret Com-
mins, go ndéana Dia grásta uirthi, ag
dul chuig mhargadh an tSathairn i
nGaillimh, ní hé amháin le húlla agus
iad i séasúr ach gach saghas beatha ó
uibheacha, cairéid, oinniúin, ulla agus
ar ndóigh éanlaith freisin. 

Is uaithe go fírinneach a fuair mé
tuiscint agus mo mheas ar earraí na
feirme. Is iomú Satharn a chabhraigh
mé léi na húlla a phiocadh moch mai-
dine agus iad a phacáil go cúramach,
go mór mhór na cinn mhilse, ionas
nach mbeadh aon bhrú ná smál orthu
agus iad i lár an mhargadh aice go
bródúil.  Tar éis an mhargadh isteach
linn go teach tabhairne – “Tí Chóilín”
treasna ón margadh chun tart a
mhúchadh. Tá “Tí Choilín’ fós ag baint
an tairt do chustaiméirí!!

Away linn abhaile ansin agus aon
úlla go raibh damáiste orthu, chócaráil

muid iad do bhéile an trathnóna, go
minic toirtín úll nó úlla bácáilte.   Seo a
leanas sampla de bhéilí úll:-
Úlla Bácáilte
Comhábhair
4 úll dheasa mhóra 
50g / 2 unsa de shiúcra donn
50g / 2 unsa de cnónna peacan – miong-
hearrtha
25g / 1 unsa ime
180 ml uisce fiuchta
Modh:
1. Glan na húlla agus bain na síolta
agus an croí asta, gan dul go bun an úill
hiomlán
2. Measc an siúcra donn, na cnónna
agus na rísíní le chéile agus líon na
húlla leis an meascán seo agus cuir
isteach i mias bácala ia. Cuir daba beag
ime ar a mbarr agus doirt an t-uisce
fiuchta timpeall an imill. 
3. Bácáil in oigheann réamhthéite ag
180C /350F / Gás 4 thart ar 30-40
nóiméad go mbeidh siad bog. Ná déan
dearmad an sú  a chuir anuas orthu ó
am go chéile
4. Cuir chun boird é agus te le uachtair
reoite nó uachtar coipthe

Bhuail Méabh Ní Thuathaláin leis an gceoltóir mór Feirsteach, Gráinne Holland, 
ar na mallaibh, le labhairt léi faoin turas ceoil atá déanta aici

Tá Gráinne Holland ar
dhuine de na hamhrá-
naithe óga atá ag teacht
chun cinn go mór i saol
an cheoil traidisiúnta

faoi láthair. Sheol sí a céad albam,
‘Teanga na nGael’, níos luaithe i
mbliana, bhí sí le cluinstin ar ardáin
ar fud na cruinne agus tá sí aithean-
ta mar bhean atá ag tabhairt
beochta úir do na sean-amhráin a
chanann sí. 

Bhí sé socraithe againn bualadh
le chéile in Kelly Cellars, ceann de
na tithe tabhairne is sine i mBéal
Feirste agus áit ar bhailigh na hÉire-
annaigh Aontaithe le chéile tráth.
Shiúil Gráinne Holland anall,  Coro-
na i lámh amháin, bodhrán faoin
uilinn eile, agus meangadh ollmhór
ar a haghaidh aici. Bhí muid tamall
maith ag comhrá le chéile. 

Tá rud éigin iontach ionraic faoi
Holland atá thar a bheith follasach
agus tú i mbun cainte léi agus
chuirfeadh a gáire fonn gáire ort
féin. 

Cén dóigh ar chur tú suim sa
cheol? 

D’fhreastal mé ar Bhunscoil
Phobal Feirste, scoil lánGhaeilge,
agus b’iad na chéad amhráin a
d’fhoglaim mé ná amhráin
Ghaeilge. Thiocfadh leat a rá gur sin
an fáth go bhfuil an oiread sin dúil
agam in sna hamhráin Ghaelacha. 

B’shin na hamhráin a bhí ar mo
theanga agus mé i mo pháiste.
Chuaigh an tréimhse ar an bhun-
scoil go mór i bhfeidhm orm. Sílim
gur mhair sin agus mé ag dul in
aois, fiú agus mé i mo dheagóir. 

Nuair a bhí mé ag éisteacht le
popcheoil, bhí dúil i gcónaí agam
sna hamhráin Ghaeilge, cé nach
raibh siad ‘cool’ i measc mo
chairde. Is dóigh liom ansin, nuair a
bhí an t-am ceart, go ndearna mé
cinneadh go nglacfainn dáiríre é, go
ndéanfainn níos mó iarrachta a
bheith i mo cheoltóir, nó sin an rud
a bhí uaim i ndáiríre. 

Bhí baint agat le popcheoil agus
tú i d’óige nach raibh? 

Thosaigh mé ag ceol le grúpa
popcheoil nuair a bhí mé 19
mbliana d’aois i mBéal Feirste,
Crash an t-ainm a bhí ar an ghrúpa
(gáire mór). Chonaic mé fógra san
‘Andytown News’  go raibh grúpa
ceoil ag lorg ceoltóra agus dúirt mo
dheirfiúr liom scairt a chur orthu.
Bhínn ag ceol nuair a bhí cóisir tí
ann, abair, nó cóisir breithlae. Che-
olfainn na hamhráin Gaelacha le
Máiréad Ní Mhaonaigh, Mary
Black, Francis Black, cheolfainn
rudaí de chuid Christy Moore. 

Rudaí den chineál sin. Chonaic
mé an fógra seo, agus cé nárbh shin
an cineál ceoil a bhí siadsan a
déanamh, bhí mé ag iarraidh a

bheith i mo cheoltóir agus chuir mé
isteach ar éisteacht leo. Leis an
fhírinne a rá, ní raibh mé ag
smaoineamh go bhfaighinn é. Ní
raibh mé ach 19 mbliana déag
d’aois agus cha raibh táithí ar bith
agam. Bhí mé millteanach neirb-
híseach ach rinne mé an éisteacht
cibé agus fuair mé scairt an lá dár
gcionn agus dúirt an bhean gur
éirigh liom. Bhí mé iontach sásta
faoi. Rinne muid gigeanna sna tithe
tabhairne thart fá Bhéal Feirste, fiú
ar Bhóthar na bhFál agus ar
Bhóthar na Seanchille. 

Bhí muid ag déanamh na ‘hits’
uilig a bhí le cluinstin ar Raidió, na
rudaí a bhí daoine ag iarraidh a
chluinstin agus iad amuigh. Bhain
mé an-sult as ach i ndiaidh bliana
nó dhó bhí a fhios agam nach raibh
mo chroí ann. 

Cad é mar a tháinig tú ar an gceol
Gaelach arís, mar sin?

Thosaigh mé ag obair sa Chultúr-
lann le Gaeloiliúint nuair a bhí mé
22 bliain d’aois. Bhí mé ag rá leis na
daoine sa Chultúrlann go raibh an-
dúil agam sa ceol Gaelach agus
nach raibh seans agam a bheith i
mo cheoltóir traidisiúnta agus
shocraigh siad ceolchoirm dom leis
an mbainisteoir imeachtaí. Bhí orm

grúpa ceoil a chur le chéile don ghig
agus cuir mé scairt ar mo chol
ceathrar, Tom Mervyn - is ceoltóir
traidisiúnta é - agus chuir sé i
dteagmháil mé le Garry Duffy ar an
bhféadóg mhór, Tree O’Hagan agus
Rohan Young ar an mbodhrán. 

Chuir mé seit amhrán Gaeilge le
chéile agus thosaigh muid ag
cleachtadh. Rinne mé an chéad
cheolchoirm nuair a bhí mé 22 bli-
ain d’aois. Bhí sé ar dóigh. Is
cuimhin liom i ndiaidh an ghig go
raibh mé ag smaoineamh gurb shin
an rud a bhí mé ag iarraidh a
dhéanamh. Rinne muid gig eile ina
dhiaidh mar chuid d’Fhéile an
Phobail, ag seinm sula ndeachaigh
muintir McSherry ar ardán. 

Bhí sé ar feabhas ach sin a raibh
ann. Ní raibh an muinín agam é a
bhrú, níor chuir mé ceist ar na
ceoltóirí fiú an raibh siad ag iar-
raidh fanacht liom. Bhí mé faiteach.
Fiú amháin an gig sa chultúrlann,
shocraigh daoine sin dom. Bhí mé i
gcónaí ag fanacht ar dhuine eile a rá
liom, ‘seo gig duit’ ach ní sin mar
atá an saol, tá a fhios agam anois. 

Chaith tú tréimhse ag cur fút
thar lear. Inis dom faoi sin. 

Chuaigh mé chun cónaí in Gran
Canaria agus mé i lár m’fhichidí
agus d’fhan mé ann ar feadh bea-

Gráinne Holland in éineacht le Ruairí Cunanne, giotaraí de bhunadh deis-
ceart Ard Mhaca, ag ceol taobh amuigh de Kelly Cellar's i mBéal Feirste. 

‘Teanga na nGael’ á canadh   

gnach trí bliana. Bhí mé ag ceol sna
tithe tabhairne ach cha raibh rud ar
bith dáiríre ar siúl agam. Tháinig
mé abhaile i ndiaidh do mo dhaidí
bás a fháil agus shocraigh mé go
raibh mé ag dul a fanacht anseo le
cuidiú a thabhairt do mo mháthair.
Chuaigh mé ar ais ag obair sa
Chultúrlann arís agus tharla an rud
céanna arís. Thit mé isteach le
ceoltóirí traidisúnta agus d’iarr
daoine orm ar mhaith leo gigeanna
beaga a dhéanamh. 

Bhí mé ag ceol le Frainc Mac
Cionnaith agus Nioclás Mac
Cathmhaoil agus chuir muid grúpa
le chéile darbh ainm Casadh. Bhí
Dezi Donnelly ag seinm linn ar an
bhfidil chomh maith. Tharla sé go
nadúrtha, níor mhothaigh mé
riamh go ndearna mé cinneadh mór
go raibh mé ag dul a bheith i mo
cheoltóir. 

D’fhás rudaí amach as rudaí  eile
de réir a chéile. Bhuail mé le
ceoltóirí, d’éirigh mé mór leo agus
d’fhás rudaí amach as an gcairdeas
a rinne mé leo. Is dóigh go raibh an
t-ádh orm gur bhuail mé leis na
daoine sin. Bhí go leor deiseanna
agam, tháinig siad chugam agus tá
mé fíorbhuíoch astu. 

Conas a bhí sé ag fás aníos ar
Bhóthar an Ghleanna, iarthar
Bhéal Feirste? 

Bhuel ní raibh Gaeilge ag duine ar
bith eile ar an tsráid seachas ag mo
dheirfiúracha. Ar ndóigh, bhí na tri-
oblóidi ag dul ar aghaidh ach níor
mhothaigh muid as áit nó a dhath
ar bith. Bhí a fhios agat go raibh
rudaí millteanacha ag titim amach
agus tharla drochrudaí. Ach ní
raibh a fhios againn nach raibh sin
ag dul ar aghaidh achan áit ar
domhan. 

Rinne an tréimhse sa bhunscoil
difear an domhain. Tháinig mé
amach as an bhunscoil le cairde a
raibh suim acu sa cheol, sa teanga,
sa chultúr agus a leithéid sin.
Chaith mé cuid mhór ama agus mé i
mo dheagóir ag éisteacht le
popcheoil, ag dul chuig na cluban-
na oíche, ach mhothaigh mé i gcó-
naí go raibh mé as áit. 

Nuair a thit mé isteach leis na
Gaeil arís i m’fhichidí, mhothaigh
mé go raibh mé ar an mbóthar
ceart. 

Tá mé sásta agus suimhneach i
m’anam go bhfuil mé san áit cheart,
faoi dheireadh thiar, agus mé 32 bli-
ain d’aois (gáire mór). 

Maidir leis an albam ‘Teanga na
nGael’, seo amhráin a bhí agat ó
d’óíge. Mothaímse go bhfuil tú ion-
tach dílis de na hamhráin a
chanann tú, nach n-éiríonn tú tinn
díofa, agus an gcuireann tú leofa
de réir a chéile? 

Tá sin fíor. Cuid mhaith de na
hamhráin, d’fhoglaim mé ar scoil
iad. Cuid eile, d’fhoghlaim mé ar na
mallaibh iad. Thug Doiminic Mac
Giolla Bhríde roinnt amhrán dom
agus cheol mé cuid de na hamhráin
sin ar an CD. Tá cúpla amhrán i
nGaeilge na hAlban ar an CD, an rud
a bhí i gceist leo siúd go díreach ná
gur chuala mé iad agus thaitin na
foinn liom agus bhí mé ag iarraidh
iad a chanadh. Ach tharla sé uilig go
measartha nadúrtha. Níor chuir mé
an oiread sin ama isteach maidir
leis na hamhráin a phiocadh. Phioc
mé iad agus chuaigh mé chun taifid
leo. 

Tá an albam in ómós dod athair,
ar ndóigh. Cailleadh ar na mallaibh
é, is rud ollmhór é sin i do shaol. Ar
thug sin spreagadh duit chun an t-
albam a dhéanamh?

Ó, Dia ár sábhail, thug sé cinnte.
Sílim gurb shin an fáth a shocraigh

mé ar an CD a dhéanamh. Níor
smaoinigh mé riamh go gcuirfinn
albam amach agus mé óg. Ní raibh
sin ina sprioc agam. Ach i ndiaidh
do m’athair bás a fháil agus nuair a
thosaigh mé ar ar an gceol arís, tho-
saigh é ag smaoineamh go mbeadh
sé go deas rud éigin a dhéanamh as
a mbeadh sé bródúil. Thug sé
tacaíocht dom i gcónaí maidir leis
an gceol. Bhíodh sé ag rá go raibh sé
iontach bródúil mar go dtiocfadh
liom amhrán a chanadh. Bhí ceol
aige féin agus ag a theaghlach.

Ar chan sé sa teach?
Bhíodh sé i gcónaí ag ceol i rith

an ama. Bheadh a fhios agam nuair
a bhí sé istigh nó amuigh mar go
gcluinfinn é ag ceol. Bhí sé iontach
ciúin sa teach ar feadh tamaill
fhada fhada nuair a d’imigh sé.
Bhíodh muid beirt ag ceol le céile sa
teach. Mhothaigh mé gur cheart
dom rud éigin a dhéanamh chun a
ainm a choinneáil beo. Tá cúig
bliana imithe ónár maraíodh é ach
níl mé ag iarraidh go ndéanfadh
daoine dearmad air agus seans
nuair a éisteann siad leis, go smaoi-
neoidh siad air agus sílim go
ndéanann siad sin. Tá pictiúr dom

ann agus ainm s’aige air. Tá sé táb-
hachtach nach ndéanann daoine
dearmad air mar gurbh fhear ion-
tach a bhí ann. Is bealach é le spio-
rad s’aige a choinneáil beo. Sílim go
ndéanann sé sin. 

Cad atá amach romhat? 
Tá mé iontach sásta faoin dóigh

atá rudaí ag dul. Beidh mé ag coin-
neáil liom ag déanamh gigeanna
agus tá mé ag baint an-sult as na
gigeanna atá mé a fháil faoi láthair.
Tá deiseanna agam dul thar saile
agus tá mé fíorbhuíoch. An rud  is
tábhachtaí, b’fhéidir, ná go bhfuil
na hamhráin amuigh ansin. Is breá
liom nuair a deireann duine liom
gur thaitin an t-amhrán leo agus
gur mhaith leo na focail. Ní liomsa
na hamhráin, is le hachan duine iad
agus nuair a thagann duine chugam
ag cuartú na bhfocal nó eolas faoin
an amhrán, mothaím go bhfuil rud
maith déanta agam. Cuireann sé
an-áthas orm. 

Is féidir eolas a fháil faoi na gigean-
na atá ag teacht chun cinn, físeán de
cheolchoirmeacha agus samplaí de
cheol Holland a fháil ar www.grain-
neholland.com 

Gráinne Holland agus Rohan Young ag seinm ag Féile an Earraigh, 2011 i mBéal Feirste. 

  go binn ó Thuath na bhFál 

NUACHT Litríochta
Le Meadhbh Ní Eadhra

D’OSCAIL Aire Stáit na Gaeltachta,
Donnchadh Mac Fhionnlaoich, TD,
Comhdháil faoin Léitheoireacht go
hoifigiúil Dé hAoine 21 Meán Fómhair
2012, in Ionad Comhdhála Marino i
mBaile Átha Cliath. Is iad Foras na
Gaeilge, an comhlacht Thuaidh/Theas
atá freagrach as an nGaeilge a chur
chun cinn a d’eagraigh an chomhd-
háil. D'fhreastail idir léitheoirí, scríbh-
neoirí, foilsitheoirí, múinteoirí,
iriseoirí, léirmheastóirí, agus ion-
adaithe ó choláistí oiliúna agus ó insti-
tiúidí tríú leibhéal ar fud na tíre ar an
gcomhdháil. 

Ag caint dó ag an oscailt, labhair an
tAire Stáit faoin sult a bhain sé féin as
leabhair a linne, cinn chlann Mhic Gri-
anna agus Chathail Uí Shándair, mar
shampla, a léamh agus a athléamh
nuair a bhí sé óg. Mhol sé gur cheart an
córas cuí a chur i bhfeidhm lena chin-
ntiú go mbeidh deis ag léitheoirí an lae
inniu, idir óg agus aosta, taitneamh a

bhaint as an rogha leabhar den scoth,
ríomhleabhair san áireamh, atá á
bhfoilsiú ag foilsitheoirí na Gaeilge.

San osradharc ar earnáil na leabhar
a thug Seán Ó Coinn, Leas-
Phríomhfheidhmeannach Fhoras na
Gaeilge, agus sna cainteanna ó na foil-
sitheoirí éagsúla a bhí páirteach sa
chomhdháil, léiríodh go bhfuil
meánfhigiúirí díolacháin na bhfoil-
sitheoirí Gaeilge ag teacht le meándío-
lachán leabhair na bhfoilsitheoirí
Béarla in Éirinn, rud a léiríonn go
bhfuil neart léitheoirí Gaeilge ann agus
go bhfuil siad sásta leis an rogha leab-
har atá ar fáil.  

Ach mar sin féin, tá neart oibre le
déanamh le níos mó béime a chur ar
an scíthléitheoireacht nó ar an
léitheoireacht mar chaitheamh aim-
sire taitneamhach seachas an
léitheoireacht acadúil nó scoilbhu-
naithe. Tugadh le fios go bhfuil gá le
cur chuige comhtháite i leith na meán

i gcoitinne, agus i leith na poiblíochta
agus na margaíochta, go háirithe,
chun go mbeidh pobal mór na Gaeilge
agus pobal na tíre trí chéile ar an eolas
faoi na leabhair den scoth atá ar fáil i
nGaeilge. 

Thug Rachel Van Riel, bunaitheoir
agus Stiúrthóir ‘Opening the Book’,
eochairchaint an-spreagúil uaithi.
Labhair sí faoi choincheap fhorbairt an
léitheora, agus ar na samplaí ar dhírigh
sí orthu bhí feachtais léitheoireachta a
d’eagraigh ‘Opening the Book’ i
dtíortha dátheangacha amhail an
Bhreatain Bheag agus an Iorua. Bhí
‘Opening the Book’ ar thús
cadhnaíochta san athrú meoin a thar-
la i leabharlanna na Breataine agus i
dtíortha eile maidir le cothú na
léitheoireachta, nó forbairt an léitheo-
ra, mar a thugtar air. Tá leabharlan-
naithe i ngach contae in Éirinn tar éis
cúrsa oiliúna a dhéanamh faoi scáth
‘Opening the Book’. 

Thug duine d’eagraithe na comhd-
hála, Aedín Ní Bhroin, Stiúrthóir Chlár
na Leabhar Gaeilge, an rannóg d'Fho-
ras na Gaeilge a bhíonn ag plé le foil-
sitheoireacht, scríbhneoireacht agus
léitheoireacht na Gaeilge, le fios go
raibh sí an-sásta le himeachtaí na
comhdhála. 

“Bhí cainteoirí den scoth ann agus
rinneadh plé oscailte ar na fadhbanna
atá san earnáil. Ach, thar aon rud eile,
léiríodh go bhfuil ardchaighdeán sna
leabhair atá á bhfoilsiú agus gur trua
nach bhfaigheann siad níos mó
poiblíochta.  Tá súil agam go
gcabhróidh an chomhdháil linn níos
mó daoine, idir óg agus aosta, a
mhealladh i dtreo an tsaibhris
litríochta atá le fáil i nGaeilge.”   

Cuirfear moltaí a rinneadh ag an
chomhdháil san áireamh nuair a bhei-
dh straitéis don léitheoireacht á for-
bairt ag Foras na Gaeilge sna míonna
amach romhainn.

TÁ IMRAM, Féile Litríochta na
Gaeilge, tar éis clár na bliana 2012 a
fhógairt ina bhfuil meascán breá
eicléictiúil de cheol, damhsa, filíocht
agus léitheoireachtaí próis, taispeán-
tais, léachtaí, cainteanna, ceardlan-
na, suiteálacha ilmheánacha agus
dánphóstaeir i lár Bhaile Átha Cliath. 

Ag labhairt dó ag fógairt na féile,
dúirt Stiúrthóir IMRAM:

“Tá cruthaithe arís i mbliana go
bhfuil nualitríocht na Gaeilge agus
na healaíona Gaelacha ag cur thar
maoil le spleodar, le tallann agus le
samhlaíocht. Tá ríméad orainn Túr
na nAmhrán a chur i láthair an
phobail i mbliana, amhráin de chuid
Leonard Cohen aistrithe go feillb-
hinn ag beirt fhilí a bhfuil aithne acu

ar a chéile ó laethanta órga INNTI,
Gabriel Rosenstock agus Liam Ó
Muirthile. Is iad na hoirfidigh a chan-
faidh amhráin Cohen ná Liam Ó
Maonlaí, The Bradd Pitt Light
Orchestra agus Hilary Bow. I measc
na seónna eile a mbeidh an-éileamh
orthu tá Oíche Chonallach le Tríona
Ní Dhomhnaill agus oirfidigh eile i
saol an cheoil agus na litríochta;
Comóradh Comhar, an iris atá 70 bli-
ain ar an saol; Samuel Beckett as
Gaeilge; seó rince den chéad scoth le
Fearghus Ó Conchúir, damhsóir agus
córagrafaí extraordinaire.”

Beidh léitheoirí na Gaeilge ag
tnúth go mór leis an oíche ómóis in
onóir Thomáis Mhic Shíomóin. File,
fear próis, aistritheoir, fear cúise

anall ón gCatalóin chugainn é Tomás
Mac Síomóin agus ina theannta
beidh Mangéira agus ceol aoibhinn
acu ó Mheiriceá Laidineach. I measc
na laochra ón am atá thart a bheidh
faoi chaibidil ag IMRAM i mbliana tá
Pádraic Ó Conaire agus Seán Ó
Ríordáin. Bíonn IMRAM i gcónaí ag
iarraidh ardán nua a fháil don ghlúin
nua scríbhneoirí agus i mbliana clo-
isfear Doireann Ní Ghríofa, Antaine
Ó Donnaíle agus Séamas Barra Ó
Súilleabháin (Zen Ciarraíoch á
chleachtadh ag an Súilleabhánach).

'Cad a dhéanfainn gan an Tost
seo?' is teideal don seó gearr filíochta,
dánta le Samuel Beckett á léamh ag a
aistritheoir Gaeilge, Gabriel Rosen-
stock, i dteannta Stiúrthóir an chom-

pántais Mouth on Fire, Cathal Quinn,
a léifidh an Béarla agus an t-aisteoir
Julia Gleize a léifidh an Fhraincis; ina
dteannta siúd beidh ceol cláirsí á
sheinm ag an gcumadóir Anne-Marie
O'Farrell agus feicfear íomhánna
atmaisféaracha agus téacsanna ar an
scáileán á dteilgean ag Margaret Lon-
ergan. 

Beidh IMRAM ag leanúint dá obair
ceannródaíochta agus disciplíní
ealaíne éagsúla á gcomhtháthú aige.
Bígí ag faire amach le haghaidh Ceaití
de Bheildiúin  agus an focal 'cathair'
á thaighde aici ar fud na cathrach, i
Sráid an Dáma, san Back Loft (Sráid
San Agaistín) agus i mBarra an Team-
paill. Léigh an clár iomlán ar
www.imram.ie.

Clár iomlán IMRAM fógartha

Leabhar
Nua ó Chló
Mhaigh Eo

TÁ an comhlacht foil-
sitheoireachta Cló Mhaigh Eo
tar éis eagrán úrnua lándaite
den úrscéal ‘Éalú san Oíche’ a
fhoilsiú.

Is úrscéal corraithe do
dhaoine óga faoin nGorta Mór é
seo, scríofa ag Colmán Ó
Raghallaigh, agus tá sé ar fáil ar
€9.00.Tá an scéal suite i Maigh
Eo in iarthar na hÉireann, sa
bhliain 1847. Is i mBaile na
gCrann atá cónaí ar an ngabha
dubh, Tomás Ó Máille agus a
chúram. Nuair a chuirtear a
chomharsana chun bóthair ag a
dtiarna talún tagann Tomás i
gcabhair orthu agus tugann sé
an teaghlach uile agus a gcuid
giuirléidí go Caisleán an Bhar-
raigh. Turas cinniúnach a chuir-
fidh cor mór ina shaol. Tá breis
agus dhá scór leabhar scríofa ag
Colmán Ó Raghallaigh do
pháistí agus do dhaoine óga
agus go leor duaiseanna
gnóthaithe aige dá shaothar. Is
féidir an leabhar a cheannach
sna siopaí leabhar nó é a ordú ó
www.leabhar.com.

Lón machnaimh ag Comhdháil Léitheoireachta
Aire Stáit na Gaeltachta Donnchadh Mac Fhionnlaoich leis na buaiteoirí ag Comórtais Liteartha an Oireachtais i bPáirc an Chrócaigh. PIC: SEÁN Ó MAINNÍN

TEILIFÍS agus RAIDIÓ
Le Méabh Ní Thuathaláin

‘Paddy Don Patricio’
Beidh clár faisnéise de chuid Tobar Productions ar siúl anocht, dé Céadaoin, ag  9.30i.n ar TG4. 

Labhraíonn Méabh Ní
Thuathaláin le Gráinne
McElwain, an léiritheoir
teilifíse atá taobh thiar den
chlár ‘Paddy Don Patricio’

agus leis an aisteoir Eoin Geoghegan
a ghlac páirt Paddy O’Connell. 

Rugadh Paddy O’Connell in 1887
san Iarmhí ach bhog a mhuintir go
Droim Conrach i dtuaisceart chathair
Bhaile Átha Cliath gar ina dhiaidh
sin, áit ar imir sé lena fhoireann
áitiúil, Liffey Wanderes. Peileadóir
den scoth a bhí ann, a bhain barr a
réime amach sa pheil, mar imreoir
agus mar bhainisteoir, ar an stáitse
idirnáisiúnta. 

“Seo fear a bhí mar chaptaen ar
Manchester Utd, a bhí mar bhainis-
teoir le Real Betis nuair a bhuaigh
siad La Liga. Chaith sé seal mar
bhainisteoir ar Barcelona FC. Seo fear
a raibh baint aige le roinnt de na
foirne peile is mó ar domhan ach
ligeadh i ndearmad é ó shin. Bhí mé
ag iarraidh scéal Paddy a chur
amach,” a dúirt Gráinne McElwain,
léiritheoir an chláir. 

Scéal faoi pheileadóir atá ann ach
tá scéal pearsanta taobh thiar de. Ba
mhinic a fuair sé ardmholadh ar an
bpáirc imeartha ach ní amhlaidh mar

a bhí i réimse eile dá shaol. Bhí a
shaol pearsanta smálaithe ag ráflaí go
raibh baint aige le cluichí a shocrú
sular imríodh iad. Chomh maith leis
sin rinne sé dochar mór dá mhuintir. 

“Bhí sé pósta i Sasana agus clann
aige, ach thréig sé a bhean agus a
cheathrar páistí. D’imigh sé anonn
chuig an Spáinn agus ní fhaca sé a
pháistí ná a bhean ariamh arís. Phós
sé bean eile sa Spáinn ach thréig sé
sise chomh maith,” a dúirt sí. 

Is léir go ndeachaigh saol pearsan-
ta Paddy O’Connell i bhfeidhm ar an
t-aisteoir Eoin Geoghegan. 

“Bhí saol poiblí agus saol príob-
háideach Paddy dochreidte. Bhí sé
mar laoch ó thaobh na peile de ach ar
an lámh eile bhí deacrachtaí móra
aige ina shaol pearsanta. Phós sé
beirt bhan agus aisteach go leor,
Ellen an t-ainm a bhí ar an mbeirt acu
agus bhí siad an-chosúil lena chéile ó
thaobh an chuma a bhí orthu. Níor
raibh a fhios ag ceachtar den bheirt
bhan faoin  duine eile.”ar seisean. 

“D’iarr Pat Comer, stiúrthóir an
chláir, orm páirt Paddy O’Connell a
dhéanamh mar go raibh mé cosúil
leis go fisiciúil. Bhí sé iontach suim-
iúil a bheith ag obair ar an clár seo, ní
amháin  a bheith ag obair ar

charachtar chomh héagsúil le Paddy
O'Connell ach bhí sé iontach a bheith
le Pat agus Gráinne. Bhí spéis ar leith
acu i saol Paddy, tá mé ag ceapadh go
raibh Gráinne ag obair ar le ceithre
bliana anuas agus bhí cuid mhór
eolais aici faoi shaol Paddy,” a dúirt
Geoghegan. 

Tháinig Gráinne McElwain ar
gharmhac le Paddy O’Connell agus a
bhean chéile a chuidigh go mór leo
scéal Paddy a chur i láthair.

“Bhí sé iontach go raibh garmhac le
Paddy, Mike O’Connell, agus a bhean
chéile, Sue, bean a rinne cuid mhór
taighde ar Paddy, páirteach sa chlár.
Bhí áthas orthu go raibh daoine eile
ag cur spéise ann agus bhí siad ag iar-
raidh níos mó eolais a fháil amach
faoin faoin seanathair seo, a d’imigh
leis gan tásc gan tuairisc,” arsa McEl-
wain.

Tháinig deireadh le saol Paddy in
1959. Bhí sé beo bocht nuair a fuair sé
bás agus tá sé curtha in uaigh gan
ainm.

Fuair an scannán maoiniú  ó Chiste
Craoltóireacht na Gaeilge (ILBF) agus
ó Údarás Craolacháin na hÉireann, le
cuidiú ó Batabat (Barcelona). Beidh
‘Paddy Don Patricio’ le feiceáil ar TG4
anocht ag 9.30i.n.

‘Dialann Shóisialta’ ar ‘Cormac ag a 5’ 
‘Dialann Shóisialta’ á chur i láthair ag Sinéad Ní Uallacháin gach Aoine ar ‘Cormac ag a 5’ ar Raidió na Gaeltachta

Cinnteoidh Sinéad Ní Uallacháin,
de bhunadh Bhaile an Éanaigh,
Co. Chiarraí, go mbeidh muid ar
an eolas faoi na himeachtaí
éagsúla a bheidh ag tarlú fud fad

na tíre, gach Aoine leis an ‘Dialann Shóisial-
ta’.  

“Anuraidh bhí muid ag plé le scéalta a
bhain le Cúige Laighean sa chlár ‘Glór
Anoir’. Ach tá cur chuige náisiúnta leis an
gclár úr, ‘Cormac ag a 5’, agus is amhlaidh
atá sa dialann shóisialta. Ní amháin go
mbeidh mé ag trácht ar imeachtaí i gCúige
Laighean ach beidh mé ag tarraingt aird ar
na himeachtaí atá ag tarlú fud fad na tíre.

Tá Ní Uallacháin ag iarraidh go mór go
mbeadh an pobal ag dul i dteagmháil léi
agus  á cur ar an eolas faoi na himeachtaí
spéisiula atá á reáchtáil sa tír. “Ba mhaith
linn go mbeadh daoine ag dul i dteagmháil
linn maidir le himeachtaí, go háirithe
imeachtaí beaga nach gcloisfeá fúthu,
b’fhéidir. Is ardán é an ‘Dialann Shóisialta’
le himeachtaí beaga a chur chun cinn
chomh maith le himeachtaí móra,” a dúirt
sí. 

“Mar shampla bhí muid ag labhairt faoin
fhéile a bhí ar siúl ar  Dhairbhe, amach ó

chósta Chiarraí, le deanaí agus sna seach-
taine amach romhainn beidh mé ag cur síos
ar Thionól an Fhómhair sa Trá Mhór i gCo.
Phort Láirge, agus an Fhéile ‘Borradh Buan’
i mBaile Munna” arsa Ní Uallacháin.

“Is cúis misnigh é an oiread imeachtaí
éagsúla a bhíonns a reáchtáil timpeall na
tíre, fiú agus gan mórán airgid thart. Tá
cultúr saibhir againn agus tá sé le feiceáil
sna himeachtaí uilig a bhíonns ar siúl agus
bíonn cuid mhór imeachtaí saor in aisce,” a
dúirt Ní Uallacháin. 

Tá Sinéad Ní Uallacháin breá cleachtaithe
ar an bheith sa stiúideo. Chuir sí ‘Spleodar
an tSathairn’ i láthair i rith an tsamhraidh
agus mheall sí lucht éisteachta idir óg agus
aosta leis an rogha amhrán agus ceoil a bhí
le cloisteáil ar an chlár. 

“Bainim an-sult as a bheith beo ar aer sa
stiúideo. Tá mé ag obair le Cormac ó 2007
agus tá caidreamh iontach maith againn
lena chéile. Bím ar mo sháimhín só istigh sa
stiúideo i mbun cainte leis agus bíonn buzz
maith ann,” a dúirt sí.

Cuirigí ríomhphoist chuig Sinéad Ní Ual-
lacháin ag sinead@rte.ie maidir le
himeachtaí a bheidh ar siúl in bhur gcean-
tar.

Eoin Geoghegan, a ghlac páirt Paddy O'Connell sa chlár fáisnéise Paddy Don
Patricio, de chuid Tobar Productions, a bheas ar TG4 anocht ag 9.30i.n.  

Sinéad Ní Uallacháin, ó fhoireann RnaG ar an Domhnach Broc, a chuireann an 'Dialann Shóisialta' i láthair
gach Aoine ar chlár 'Cormac ag a 5'. 

Páipéar 11 / Ceist 3              
Filíocht Ainmnithe   (30 marc)

Páipéar II  /Ceist 4:
Litríocht Bhreise

An Triail 
le Máiréad Ní Ghráda
Ceist
Déan plé ar an bpáirt a ghlacann do rogha beirt
díobh seo a leanas sa dráma agus ar an mbaint
atá acu leis an bpríomhphearsa: Bean Uí
Chathasaigh, Bean Uí Chinsealaigh; Pádraig
Mac Cárthaigh; Mailí; Seáinín an Mhótair.

Freagra
(i)
Bean Uí Chathasaigh
Is í Bean Uí Chathasaigh máthair Mháire.
Glacann sí páirt thábhachtach sa dráma seo.
Bheifeá ag ceapadh, ós rud é gur máthair í féin,
go mbeadh trua aici dá hiníon Máire, nuair is
léir di go bhfuil Máire ag iompar linbh. A mha-
lairt ar fad atá fíor, áfach. Baintreach is ea Bean
Uí Chathasaigh. Ar an ábhar sin bhí uirthi an
chlann a thógáil gan chabhair ó aon duine  "mé
mar mháthair agus mar athair oraibh in
éineacht." Is duine tiarnúil í. Coinníonn sí
smacht láidir ar a clann. Tá eagla mhór ar na
páistí roimpi. Tá plean saoil leagtha amach aici
don triúr acu. Beidh Seán ina shagart, Máire ina
bhean rialta agus Liam i mbun na feirme, dar
léi.

Bean láidiraigeanta is ea í. An rud is táb-
hachtaí ina saol ná tuairim agus dearcadh na
gcomharsan ina leith. Nuair a bhí sí os comhair
na cúirte dúirt sí nár chóir aon phioc den
mhilleán a chur uirthi mar gheall ar
ghníomhartha a hiníne. "Thog mise go creidiú-
nach agus go críostúil í," ar sise. "Mé náirithe os
comhair na gcomharsan. . . iad ag síneadh a
méara fúm agus ag magadh fúm . . ."

Caitheann sí go dona le Máire nuair a
fhaigheann sí amach go bhfuil sí ag iompar.
Arís, is é an rud is mó atá ag cur as di ná tuairim
na gcomharsan. Cuireann sí brú ar Mháire
Pádraig Mac Cárthaigh a phósadh. Deir sí, mura
bpósann sé í, go mbeidh siad náirithe os
comhair an pharóiste. Deir sí nach ligfear Seán
isteach i Maigh Nuad le bheith ina shagart.
"Mallacht ar an té a tharraing an náire seo anuas
orainn," ar sise. "Agus mallacht Dé anuas ortsa,
a . . . striapach."

Tá sé soiléir nach bhfuil puinn daonnachta ag
baint le Bean Uí Chathasaigh. Tugann sí bata
agus bóthar do Mháire agus diúltaíonn sí aon
chabhair a thabhairt di. Na tréithe a léiríonn sí,
is tréithe iad a bhí coitianta go maith in Éirinn
go dtí scór bliain nó mar sin ó shin. Is bean
chríostúil chráifeach í i súile an phobail, ach, i
ndáiríre, níl inti ach bean fhuar dhoicheallach
mhídhaonna.

(ii)
Mailí
Cara le Máire is ea Mailí. Cuireann Máire

aithne uirthi den chéad uair nuair a théann sí go

dtí an Teach Tearmainn (cineál Magdalen
House do chailíní óga torracha ag an am). Tá
Mailí sa chás céanna le Máire. Ach, neamh-
chosúil le Máire, is cailín glic gealgháireach
croíúil í. Tá altramaí faighte aici dá leanbh agus
tá sí breá sásta leis an socrú sin. "Is é an t-altra-
maí an duine is tábhachtaí san áit seo," ar sise.
Tá Mailí an-cheanúil ar Mháire. "Óinsín cheart"
a thugann sí uirthi, ach deir sí léi go mbeidh
fáilte roimpi ina hárasán nuair a bheidh cead a
cos faighte aici ón Teach Tearmainn. Thairg an
tOibrí Sóisialta post do Mhailí, ach níor ghlac sí
leis. Bhí "slite is boige" chun airgead a thuil-
leamh ar eolas aici. Striapach a bhí inti.

Nuair a tugadh bata agus bóthar do Mháire
ón monarcha ina dhiaidh sin, ba í Mailí a thug
dídean di. Tháinig Mailí i gcabhair uirthi nuair
nach raibh duine ar bith eile sásta cabhrú léi.
Dúirt sí léi go mbeadh bean an tí sásta ligean di
fanacht sa teach saor ó chíos dá gcoimeádfadh
sí an teach glan. Bhí Máire an-bhuíoch di. "Is
aingeal tú, a Mhailí," ar sise.

"Aingeal dubh mé, go bhfóire Dia orm!" arsa
Mailí.

Ba í Mailí an t-aon chara a bhí ag Máire. Bhí
trua aici di agus thuig sí an cruachás ina raibh
sí. Bhí croí mór i Mailí, an striapach. Feicimid an
chodarsnacht atá idir í agus máthair Mháire,
Bean Uí Chathasaigh, agus bean eile atá gan
trua gan trócaire, Bean Uí Chinsealaigh. Tá
daonnacht agus carthanacht i Malaí, rud nach
bhfuil sa bheirt eile in aon chor.

Ag deireadh an dráma is ag Mailí atá an focal
scoir: "Cailín dílis a bhí inti. . . go ndéana Dia
trócaire ar a hanam agus ar anam gach peacaigh
eile mar í. Go ndéana Dia trócaire orthu ar aon."

Colscaradh               
le Pádraig Mac Suibhne
(i) Scríobh nóta ar an úsáid a bhaintear 

sa dán as dhá cheann díobh seo a 
leanas: Codarsnacht; uaim; athrá; 
íoróin.

(ii) Nóta gairid ar an úsáid a bhaintear as 
meafair sa dán.

(iii) Nóta gairid uait ar shaol agus ar 
shaothar an fhile seo.

(i) (a) Codarsnacht
Tá codarsnacht láidir sa dán seo idir an saol trai-
disiúnta agus an saol nua-aimseartha in Éirinn.
I gcás an dáin seo is é an codarsnacht an chata-
laíoch don chodarsnacht seo. Tá an saol traidis-
iúnta ar an dé deiridh. Tá deireadh go deo leis
an bpósadh traidisiúnta – an cleamhnas. B’io-
nann cleamhnas agus socrú foirmeálta idir fear
agus bean. D’fhéadfá idirbheart a ghlaoch air
chomh maith. 

Sa dán seo tá codarsnacht  idir mianta an fhir
agus mianta na mná i leith an phósta. Is pósadh
traidisiúnta a shantaíonn an fear, pósadh a
bheadh bunaithe ar rialacha an chleamhnais.
Pósadh nua-aoiseach a shantaíonn an bhean,
pósadh ina mbeadh cearta na mná chun
tosaigfh ann. Sa phósadh traidisiúnta, ba bheag
cearta ná saoirse a bhí ag mná ach iad gafa le
cúramaí an tí agus le cúramaí clainne ó mhaidin
go hoíche. An tuairim a bhí ann ag an am ná gur
rud maith é seo:

faoiseamh is gean
ar leac a thine,
aiteas is greann
i dtógáil chlainne.

Ach níl an bhean áirithe seo sásta leis an
nósmhaireacht sheanchaite seo. Teastaíonn
uaithi cothrom na féinne a bheith aici agus a
bheith ar aon chéim stádais lena fear céile:

dídean is searc
is leath den chíste,
saoire thar lear
is meas na mílte.

(ii) Baintear úsáid éifeachtach as meafair sa
dán, dar liom.
Tá dhá mheafar sa chéad véarsa a chruthaíonn
íomhá shoiléir de dhearcadh traidisiúnta an
fhir. An chéad cheann díobh sin ná an meafar i
nead a chine. Féachann an fear ar an bpósadh
mar rud dúchasach, rud a thagann anuas ó
ghlúin go glúin. Bheadh an fear ina chónaí i
dteach  a mhuintire (‘nead a chine’) agus
bheadh an bhean ag socrú isteach ansin leis.

An dara meafar ná ar leac a thine. Cruthaíonn
sé seo pictiúr den teaghlach traidisiúnta, an fear
agus an bhean cois na tine san oíche agus a
gcuid páistí ar fud an tí.

Tá sé suimiúil freisin go n-úsáidtear ‘a chine’
agus ‘a thine’ ie. an Aidiacht Shealbhach Firin-
scneach. Is leis an bhfear an teach agus an tine.
Tá sealbhaíocht nó seilbh aige orthu agus níl sa
bhean ach ‘cuairteoir’ ina theach agus cois a
thine!!

Tá dhá mheafar sa dara véarsa a chruthaíonn
íomhá shoileir de dhearcadh nua-aimseartha
na mná. An chéad cheann ná taobh den bhríste.
Caithfidh an bhean cumhacht a bheith aici. Níl
sí sásta a bheith faoi bhois chait ag a fear céile. .
An dara meafar ná leath den chíste. Caithfear
gach rud a roinnt go cothrom ar an mbean
chéile. Caithfidh sí  50% de mhaoin shaolta a fir
chéile a fháil. Níl sí sásta a bheith mar chuid de
throscáin an tí!!
(iii) Rugadh Pádraig Mac Suibhne in Ard an
Rátha, Co. Dhún na nGall sa bhliain 1942. Bhain
sé céim amach sa Ghaeilge agus sa Stair. A shaol
caite aige mar mhúinteoir agus mar
phríomhoide. I measc na leabhar dá chuid a
foilsíodh tá Taibhsí an Chreagáin (1976); Spais-
teoireacht (1988) agus Solas uaigneach (1992).

Níor mhair pósadh
Kim Kardashian
agus Kris
Humphries ach 72
lá  sula bhfuair siad
colscaradh.

An Bhéaltriail 2013 Páipéar II / Roinn III              
Litir   (30 marc)

Sea, tá Deireadh Fómhair buailte linn agus tá
sé in am dúinn tosú ag smaoineamh ar an
mBéaltriail a bheidh ar siúl timpeall na Cásca
an bhliain seo chugainn. Mar sin, caithfear
tosú go luath ag ullmhú le haghaidh an scrú-
daithe seo. Ní féidir é a chur ar an mhéar fhada
agus mar a deir an seanfhocal: ‘bíonn gach
tosú lag’! Má tá meirg ar do theanga Ghaeilge
níl ach bealach amháin chun an mheirg a
bhaint di agus is é sin an teanga Ghaeilge a lab-
hairt go rialta. Mar a deir seanfhocal eile: ‘beat-
ha teanga í a labhairt’. Mar a deir seanfhocal
eile fós: ‘tús maith leath na hoibre’ agus má
thosaíonn tú ag ullmhú don mBéaltriail anois
ag tús mhí Dheireadh Fómhair ní baol duit
nuair a thiocfaidh an t-am go mbeidh ort siúl
isteach sa seomra agallaimh an bhliain seo
chugainn.

Tá 240 marc ag dul don mBéaltriail. Sin 40%
de na marcanna sa scrúdú. Mar sin is gá tosú
inniu!

Ar dtús, tá sé an-tábhachtach go mbeidh tú
in ann labhairt fút féin sa scrúdú. Seo dhá
chuntas ó bheirt atá sa riocht chéanna ina
bhfuil tusa: ag ullmhú don mBéaltriail:

(i)Mé Féin
Is mise Rónán Ó Buachalla. Tá cónaí orm i

Mainistir na Corann i gCorcaigh. Tá mé seacht
mbliana déag d’aois.Tá gruaig fhionn chasta
orm. Seisear ar fad atá sa teaghlach. Tá
deartháir agam – Pól. Tá sé sa tríú bliain sa
scoil chéanna liomsa. Tá mo dheirfiúr Bríd sa
chéad bhliain san ollscoil. Tá sí naoi mbliana
déag d’aois. Táim ag freastal ar Phobalscoil na
Coille. Déanaim Gaeilge, Béarla, Matamaitic,
Gearmáinis, Stair agus Fisic. Níl mé cinnte cad
ba mhaith liom a dhéanamh tar éis Scrúdú na
hArdteistiméireachta. Tá suim mhór agam sa
spórt agus ba mhaith liom post a fháil in
earnáil an spóirt dá bhféadfainn é. Ba bhreá
liom a bheith ag obair mar thráchtaire spóirt
ach go háirithe. Is aoibhinn liom féin spórt

agus imrím iomá-
naíocht agus peil
Ghaelach.
D’éirigh go hion-
tach le Dún na
nGall i mbliana –
bhuaigh siad an
Cluiche Ceannais.
Ach beidh Cor-
caigh thar n-ais
arís an bhliain seo
chugainn!

(ii)Mé Féin
Ailbhe Ní Ghealbháin is is ainm domsa. Tá

cónaí orm i gcathair na Gaillimhe. Tá
deartháir amháin agam ach níl aon deirfiúr
agam. Is mise an duine is óige sa chlann.
Beidh mé ocht mbliana déag ar 22 Bealtaine
2013. Ta post ag mo dheartháir sa státseirb-
hís. Tiomáineann m’athair tacsaí. Níl aon
phost ag mo mhathair. Tá dath dubh ar mo
chuid gruaige.  Tá súile gorma agam. Tá mé ag
freastal ar Chlochar na Toirbhearta anseo sa
chathair. Is iad na hábhair atá á ndéanamh
agam ná Gaeilge, Béarla, Mata, Tíreolaíocht,
Fraincis agus agus Staidéar Gnó. Ba mhaith
liom a bheith i mo mhúinteoir bunscoile
nuair a fhágfaidh
mé an scoil. Tait-
níonn ceol agus
scannáin go mór
liom. Is é an grúpa
ceoil is fearr liom
ná The Killers. Tá
siad ar fheabhas
ar fad. Maidir le
scannáin, is aoib-
hinn liom an
scannán In
Bruges. 

Foclóir
teaghlach -household

ollscoil -university
pobalscoil -

community school
earnáil an spóirt - area

of sport
tráchtaire spóirt -

sport’s commentator

Foclóir
státseirbhís - civil

service
tiomáineann - he

drives
Clochar na 

Toirbhearta -
Presentation Convent

scannáin - films
ar fheabhas - excellent

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Litir Shamplach
Bhí tú ag ceolchoirm le déanaí. Scríobh litir chuig do chara pinn faoi.
I do litir luaigh

• dhá rud faoin cheolchoirm a thaitin leat
• dhá rud faoin cheolchoirm nár thaitin leat
• eachtra shuimiúil amháin a tharla duit tar éis na ceolchoirme

‘Radharc na Farraige’,
Bóthar na Trá,
Gaillimh.
12 Meán Fómhair.

A Aisling, a chara,
Beatha agus sláinte! Tá súil agam go bhfuil tú go maith. Cosúil liom féin tá tú ar ais ar scoil arís

tar éis an tsamhraidh. Nach bhfuil sé go huafásach, a Aisling! Bhuel, tá sceál agam duit. Chuaigh
mé fein agus mo chara, Caitríona, go dtí ceolchoirm iontach an tseachtain seo caite. Bhí an grúpa
iontach sin na Coronas ag seinm ceoil i Sráid Vicar i mBaile Atha Cliath. Is aoibhinn liom na Coro-
nas agus ceapaim gur sáramhránaí é Danny O’ Reilly. Thaitin an cheolchoirm liom ar an iomlán.
Bhí an slua a bhí ann go hiontach ar fad. Chan na Coronas na hamhráin is fearr liomsa agus bhío-
mar in ann canadh in éineacht leis an ngrúpa. Chruthaigh sé sin atmaisféar iontach ag an gceol-
choirm.

Bhí cúpla rud nár thaitin liom, áfach. Bhí an cheolchoirm déanach ag tosú. Bhí sé le tosú ag a
hocht ach níor thosaigh sé go dtí a naoi. An dara rud nár thaitin liom ná ní raibh aon t-léinte ná
dlúthdhioscaí de chuid na Coronas ar díol ag an gceolchoirm. Bhí díomá mhór orm faoi sin mar
cheap mé go bhféadfainn síniú de chuid Danny O’ Reilly a fháil ar mo t-léine dá bhféadfainn ceann
a cheannach.

Tar éis na ceolchoirme bhí orainn tacsaí a fháil go dtí Busáras. Bhí ionadh an domhain orainn
gurbh é cara le mo dheartháir, Eoin, a bhí ag tiomáint an tacsaí. Nollaig is ainm dó agus is duine an-
deas é. Thug sé síob saor in aisce go dtí Busáras dúinn. 

Bhuel, caithfidh mise brostú. Obair bhaile le críochnú!
Scríobh chugam le casadh an phoist.
Ádh mór ort, a Aisling.
Do chara dílis,
Gearóidín.

Gramadach Gan Dua! 5                
Ardteist agus T. Sóisearach

Páipéar I / ROINN II                
Léamhthuiscint

Léigh an sliocht seo a leanas agus freagair na ceisteanna a
ghabhann leis.

Mar a Fuair Éire a hAinmneacha
Fadó, fadó bhí triúr ríthe agus triúr banríon ar Thuatha Dé Danann. Banba, Fodhla agus Éire ab ainm

do na banríonacha. Casadh Banba ar mhic Mhíle ag Sliabh Mis i gCiarraí. Bhí fear darbh ainm Aimhir-
gin ina fhile agus ina fhear friotail do mhic Mhíle. Labhair sé leis an mbanríon agus d’fhiafraigh di cad
ab ainm di. “Banba,” ar sise, “agus is ó m’ainmse a ghairtear Banba den tír seo.” D’iarr sí orthu a hainm
a fhágáil ar an tír i gcónaí agus gheall siad sin di. Ghluais mic Mhíle rompu isteach nó gur shroich siad
sléibhte Eibhlinne sa chúinne thoir thuaidh de Chontae Luimnigh. Casadh an dara banríon ansin
orthu. D’fhiafraigh Aimhirgin di freisin cad ab ainm di. “Fodhla,” ar sise, “agus is ó m’ainmse a
ghairtear Fodhla den tír seo.” D’iarr sí orthu a hainm a fhágáil ar an tír i gcónaí agus gheall siad sin di.
Ansin ghluais na hiontróirí go lár na hÉireann agus níor stad
siad gur tháinig siad go cnoc mórchlúiteach Uisnigh i lár na
hIarmhí, naoi míle ar an taobh thiar den Mhuileann Cearr.
Casadh an tríú banríon ansin orthu. Labhair Éire leo agus
dúirt: “Fáilte romhaibh, a laochra. Is fada riamh a rinneadh
tairngreacht ar bhur dteacht. Is libh an t-oileán seo go brách
na breithe. Níl a shárú d’oileán ar thalamh an domhain. Ní
bheidh cine ar bith níos fearr ná bhur gcine.”

“Is maith é sin,” arsa Aimhirgin.
“Achainí agam oraibh, a mhaca Mhíle,” arsa Éire, “gurb é m’ainmse a bheidh ar an oileán seo.”
“D’ainmse is mó a bheidh air go brách na breithe,” arsa Aimhirgin, “an t-ainm Éire.”

An Tuiseal Ginideach - An Ceathrú Díochlaonadh    

Tréithe

(i) Ainmfhocail a chríochnaíonn ar –ín.
(ii) Ainmfhocail a chríochnaíonn ar ghuta 
(iii) Ainmfhocail atá firinscneach agus baininscneach.

Samplaí:

Ainmfhocal                         Uatha                                    Iolra

Gairdín                                uirlis an ghairdín                    uirlisí na ngairdíní

Coinín                                 cluas an choinín                     cluasa na gcoiníní

Sicín                                    ag ithe an tsicín                      ag ithe na sicíní

Fáinne                                  luach an fháinne                    luach na bhfainní

An seomra                           doras an tseomra                    doirse na seomraí

An aiste                                ag scríobh na haiste               ag scríobh na n-aistí

An ghloine                           ag briseadh na gloine             ag briseadh na ngloiní

An oíche                               i rith na hoíche                      i rith na n-oícheanta

An t-oráiste                        ag ithe an oráiste                     ag ithe na n-oráistí

An bheatha                        ar son na beatha                       ______________

An contae                          timpeall an chontae                 timpeall na gcontaetha

An fhéile                            le linn na féile                         le linn na bhféilte

An duine                            saol an duine                           saol na ndaoine

An teanga                          ag leabhairt na teanga             ag labhairt na dteangacha

An Ghaeilge                       ag foghlaim na Gaeilge         ________________                     

GLUAIS

fear friotail – fear cainte
urlabhraí; 

tairngreacht – fáistine/prophecy 
cine – treibh, muintir.

Ceisteanna
(i) Cérbh iad an triúr banríon?

(ii)Cérbh é Aimhirgin?

(iii) Cad a d’iarr Banba ar mhic Mhíle?

(iv) Cá bhfuil sléibhte Eibhlinne?

(v) Cérbh í an dara banríon?

(vi) Cá bhfuil cnoc mórchlúiteach Uisnigh?

(vii) Breac síos dhá rud a dúirt Éire leo.

(viii) Cén achainí a bhí ag Éire ar mhic Mhíle?

(ix) Cén freagra a thug Aimhirgin ar a hachainí?

(x) Aimsigh dhá shampla den Tuiseal Ginideach, Uatha, sa sliocht seo.

Comhghairdeas le

Coláiste na Coiribe,

Gaillimh a bhua an

Samsung Tablet

Nótaí tacaíochta le Comhar na Múinteoirí Gaeilge

Topaic - An Choiriúlacht
Foclóir

Bain Triail as!
Rang Samplach

Meaitseáil Béarla Freagraí
A. coir /coireanna 1. bullet
B. robáil 2. inquiry
C. éigniú 3. witness
D. dúnmharú 4. criminal/s
E. ionsaí 5. law/ s
F. fiosrúchán 6. robbery
G. finne súl 7. crime/s
H. Paiteolaí an Stáit 8. rape
I. urchar /piléar 9. young offenders
J. buíon / buíonta 10. witness
K. mangaire drugaí 11. murder
L. ógchiontóirí 12. attack
M. dlí /dlithe 13. gang/ s
N. neamhurchóideach 14. State Patholgist
O. coirpeach/ coirpigh 15. drug dealer

An Choirciúlacht 
Tuairisc Nuachta

Éist leis sa rang -  Tá fáil ar phodchraoladh den
fhreagra  samplach seo ar shuíomh

Éist leis an tuairisc ghearr nuachta agus freagair na ceisteanna gearra thíos.  Ansin léigh
siar ar an bpíosa agus bain triail as an gceist bheag gramadaí.

Maraíodh fear go foréigneach ar chúlshráid san Ardchathair go luath maidin inniu.
Tuairiscíodh go raibh an fear ar a shlí abhaile tar éis an oíche a chaitheamh lena chairde i
dteach tábhairne. Tharla an eachtra i lár na cathrach. Lámhacadh é cúig huaire. Dar le
finne súl amháin, an chéad duine a tháinig ar an láthair, b’ionsaí thar a bheith bruidiúil,
foréigneach a bhí ann. Tuigtear go bhfuil na Gardaí i mbun fiosraithe agus tá an láthair
caomhnaithe. Cuireadh fios ar Phaiteolaí an Stáit. I láthair na huaire níl na Gardaí sásta aon
eolas nó mionsonraí a thabhairt maidir leis an bhfear a maraíodh. Iarrtar ar dhaoine a bhí
amuigh i lár na cathrach aréir agus ar thug aon rud neamhghnách faoi deara teagmháil a
dhéanamh le Stáisiún na nGardaí, Sráid an Phiarsaigh, Baile Átha Cliath 2. 

Ceisteanna cluastuisceana
1. Cá bhfuarthas an corp?
2. Céard a tharla don fhear?
3. Cad a iarrtar ar dhaoine a bhí sa chathair a dhéanamh?

Ceist bheag gramadaí!
Anois léigh an tuairisc ghearr nuachta agus aimsigh samplaí  den bhriathar saor.
Má thagann tú trasna ar fhocail nó ar fhoclóir nach dtuigeann tú téigh chuig an
bhfoclóir. Freagraí: maraíodh, lámhacadh, tuigtear , cuireadh, iarrtar, tuairiscíodh

Téigh chuig suíomh Gaelscéal ar Scoil agus aimisgh an dá phodchrao-
ladh bainteach le topaic na coiriúlachta agus bain triail as na
gníomhaíochtaí thíos.
Rannsú intinne: Déan rannsú intinne ar thopaic na coiriúlachta sa
rang. Bain úsáid as an tasc meaitséala anseo chun suim a chothú san
ábhar.

Éist: Cuir an podchraoladh - an tuairisc nuachta faoi dhúnmharú ar siúl, lig don rang
éisteacht leis cúpla uair, ar a laghad.
Scríobh: Iarr orthu na ceisteanna cluastuisceana 1-3 a fhreagairt agus iad ag éisteacht
agus ansin iarr orthu cúpla sampla den bhriathar saor a aimsiú sa phíosa.
Labhairt: Ag obair i mbeirteanna anois, iarr orthu díriú isteach ar an ‘Obair bhéil’ an trí
cheist. Bain úsáid as an bhfreagra samplach agus an podchraoladh den fhreagra mar
chabhair bhreise anseo.
Gramadach: Bí cinnte cúpla nóiméad a chur san áireamh sa cheacht chun dul trí na
rialacha bainteach leis an mBriathar Saor.

Obair bhéil - Bí ag caint! – An Saol Inniu - Coiriúlacht

1. An bhfuil taithí pearsanta agat féin nó duine a bhaineann leat ar an 
gcoiriúlacht?

2. Cén fáth a bhfuil rátaí coiriúlachta ag ardú in Éirinn, i do thuairim?
3. An féidir teacht ar réiteach ar sciúrse na coiriúlachta dar leat?

Freagra Samplach -Cen fáth a bhfuil rátaí coiriúlachta ag ardú in Éirinn?
Níl mé céad faoin gcéad cinnte chun a bheith macánta ach airím go bhfuil an-bhaint ag an gcúlú
leis. Le cúpla bliain anuas tháinig athrú ollmhór ar an tír seo, mar is eol dúinn go léir. D’imigh an
Tíogar uainn agus thóg leis an rachmas agus an t-airgead. Ó
shin i leith tá an dífhostaíocht againn in áit na fos-
taíochta, an bochtanas in áit an rachmais agus an rud is
measa fós an t-éadóchas in áit an dóchais. Ceapaimse
go bhfuil an cúlú agus an méadú atá tagtha ar rátaí coir-
iúlachta sa tír seo fite fuaite le chéile. Chomh maith leis
sin tá baint mhór ag mí-usáid drugaí leis an scéal.  Níl
mórán airgid ag daoine anois agus tá go leor daoine ar
an ngannchuid. Chuile lá bíonn scéalta sna meáin faoi
dhúnmharuithe, ionsaithe armtha agus a leithéid. Tá sé
dochreidte! Cé nach mbíonn an t-am agam le bheith ag
féachaint ar an nuacht go ró-mhinic i mbliana, ní fhéad-
fainn gan suntas a thabhairt do chuid de na scéalta
uafásacha seo. Ach tá an t-ádh ormsa mar níl taithí
pearsanta agam ar an gcoiriúlacht. Cónaím in áit dheas chiúin amuigh faoin tuath agus ní bhíonn
mórán trioblóide sa cheantar i ndáiríre. Anois is arís, chloisfeá scéalta faoi spraoithiomáint agus
scaití scéalta faoi robáil sa cheantar, ach sin é. Buíochas le Dia ní tharlaíonn móran coireanna
foréigneacha i mo cheantarsa. Airím slán sábháilte an chuid is mó den am, caithfidh mé a rá.

GLUAIS
athrú -  change

an t-éadóchas - despair
méadú - increase

fite fuaite le -  intertwined with
ar an ngannchuid - in need

scaití -  uaireanta  / sometimes
dochreidte - unbelievable
spraoithiomáint - joyridin

Éist leis sa rang : Tá fáil ar phodchraoladh den fhreagra
samplach seo ar shuíomh Gaelscéal Ar Scoil 

OSPS - Obair bhaile

OSSP- Cearta Leanaí 

Cén fáth a bhfaigheann muid obair
bhaile ?
An aidhm le hobair bhaile ná breis am
foghlama a sholáthar agus treisiú a
dhéanamh ar ábhar an lae. Tá bun-
táistí eile ag baint le hobair bhaile.
tugann obair bhaile an deis cleach-
tadh a fháil ar scileanna staidéir,
scileanna bainistithe ama, neamh-
spleáchas agus freagracht.

Obair bhaile nuair atá tú ag tosú sa
chéad bhliain
Tá sé deacair ar chuid de na daltaí sa
chéad bhliain dul i dtaithí ar an obair
bhaile sa chéad bhliain agus iad ag
tosú ar an meánscoil. Tá an obair
bhaile a fhaigheann daltaí sa mheán-
scoil dhifriúil leis an obair bhaile+ a
d’fhaighidís sa bhunscoil mar tá níos
mó ná múinteoir amháin acu. Mar
gheall go bhfuil níos mó ábhar ann
freisin bíonn níos mó d’ualach oibre i
gceist. Tá sé riachtanach go dtioc-
faidh daltaí ar ghnáthamh obair
bhaile a oibríonn dóibh féin.

Seo a leanas roinnt noda le cabhrú le
dea-ghnáthamh don obair bhaile:
Áit: Faigh áit chiúin, le spás agus solas
chun obair bhaile a dhéanamh ann.
Roghnaigh áit nach mbeidh aon rud
ag cur isteach ar do chuid oibre.

Bíodh do threallamh oibre bhaile ar
fad agat, mar shampla áireamhán,
pinn agus leabhra.

Sceideal: Bíodh obair bhaile agus
staidéar mar chuid de do nós laethúil.

Tuiscint: Déan cinnte go dtuigeann tú
an obair bhaile sula bhfágann tú an
scoil. Mura dtuigeann tú an obair
bhaile ar scoil déan cinnte go
bhfaigheann tú soiléiriú ón múin-
teoir.
Staidéar
Tá sé tábhachtach staidéar a
dhéanamh go rialta. Tabharfaidh
staidéar an deis duit níos mó ama a

chaitheamh ar ábhar, treisiú a
dhéanamh ar an ábhar agus breis
ábhair a fhoghlaim. Má dhéanann tú
staidéar déanfaidh sé an tsúil siar ag
am scrúdaithe níos éasca. 

B’fhéidir nach mbeidh sé éasca am
a thabhairt do staidéar gach oíche ach
má chruthaíonn tú amchlár staidéir
déanfaidh sé níos éasca é bainistiú a
dhéanamh ar staidéar. 

Suirbhé sa Rang
Cé mhéad
ama ar meán a
chaitheann
daoine ag
déanamh
obair bhaile gach oíche?  

Comhrá sa Rang
An bhfuil
noda
agaibhse a
chabhraíonn
le dea-
ghnáthamh
don obair bhaile ?

Díospóireacht sa Rang
Léigh an dá ráiteas seo a leanas agus bíodh díospóireacht sa rang
agaibh an n-aontaíonn sibh leis an ráiteas nó nach n-aontaíonn :

• Ba cheart d’fhón
póca a bheith leat
agus tú ag staidéar 

• Ní ceart aon
staidéar a
dhéanamh sa chéad bhliain. Beidh dear-
mad déanta agam air ar fad faoin am a
mbeidh mé sa tríú bliain. 

GLUAIS
Treisiú – Reinforcement

Neamhspleáchas – Independence
Gnáthamh – Habit

Trealamh – Equipment
Áireamhán – Calculator 
Soiléiriú – Clarification

An Coinbhinsiún um
Chearta an Linbh

Is doiciméad atá sa choinbhinsiún
seo a dhéanann cur síos soiléir ar
chearta daonna. Shínigh Éire an
coinbhinsiún sa bhliain 1990. Cial-
laíonn sé seo go n-aithníonn rialtas na
hÉireann go bhfuil cearta speisialta
ag páistí agus go gcaithfear iad a cho-
saint.

Tá 54 airteagal sa choinbhinsiún. Is
féidir achoimre a dhéanamh orthu
sna cheithre réimse seo a leanas:
1. Cearta maireachtála: Sna hairtea-
gail seo cosnaítear cearta bunúsacha
páistí: bia, éadach agus foscadh.
2. An Ceart ar Chosaint: Tá sé táb-
hachtach go mbeadh deis ag leanaí
maireachtáil i dtimpeallacht atá sáb-
háilte.
3. Cearta Forbartha: Tá sé de cheart
ag gach leanbh a chumas iomlán a
fhíorú. Díríonn an chuid seo den
doiciméad ar an gceart atá ag páistí ar
oideachas agus ar spraoi.
4. Ceart rannpháirtíochta: San
áireamh anseo tá an ceart páirt a ghla-
cadh sa sochaí agus sa stáit. Freisin tá
an ceart ag duine páirt a ghlacadh in
aon cúrsa a bhaineanna dóibh. 

Tá an Coinbhinsiún sínithe ag gach tír
ar domhan ach amháin Stáit Aontaithe
Mheiriceá agus an tSomáil. Is é an fáth
nár shínigh an tSomáil an Coinbhinsiún
ná mar gheall nach bhfuil rialtas ceart i
bhfeidhm agus níl sé sínithe ag Stáit
Aontaithe Mheiriceá mar gheall go
bhfuil roinnt stát ann ina bhfuil pionós
an bháis ceadaithe do dhaoine faoi 18
bliana d’aois, rud nach bhfuil ceadaithe
in aon áit eile ar domhan. 

Seo achoimre ar an gCoinbhinsiún : 
• Tá sé de cheart ag gach duine saol a bheith acu.
• Tá sé de cheart ag gach duine ainm agus náisiúntacht a bheith acu.
• Tá sé de cheart ag gach páiste a bheith éineacht lena dteaghlach nó leo
sin a thabharfaidh an aire is fearr dóibh
• Tá sé de cheart ag leanaí bia agus uisce glan a fháil
• Tá sé de cheart ag leanaí caighdeán ard maireachtála a bheith acu
• Tá sé de cheart ag gach páiste cúram sláinte a fháil
• Tá sé de cheart ag páiste le míchumas cúram speisialta agus traenáil a
fháil.
• Tá sé de cheart ag leanaí deis spraoi a bheith acu.
• Tá sé de cheart ag leanaí oideachas saor in aisce a fháil.
• Tá sé de cheart ag leanaí a bheith sábháilte agus gan a bheith gortaithe
agus gan fáilí a dhéanamh orthu.
• Níl cead gasúir a úsáid mar oibrithe saora ná mar saighdiúirí.
• Tá sé de cheart ag leanaí a dteanga féin agus a gcultúr a úsáid agus
reiligiún a chleachtadh.
• Tá sé de cheart ag leanaí a dtuairim a nochtadh agus casadh le chéile
chun a gcuid smaointe a roinnt lena chéile. 

Comhrá sa Rang
Féach ar cheithre
réimsí atá i
gCoinbhinsiún
um Chearta an
Linbh. Cén réimse is táb-
hachtaí dar leat? 

Taighde
In Éireann
oibríonn
eagraíochtaí
cosúil le Oifig
Ombudman na
Leanaí, Barnardos agus
Cumann  na hÉireann um
Chosaint Leanaí ar son cear-
ta leanaí. Déan taighde ar an
obair a dhéanann siad

Físeáin
Ná déan dearmad go 
bhfuil físeán faoi obair
Ombudsman na Leanaí 
le fáil ag
www.oideachas.gaelsceal.ie

Lean muid ar: Le tacaíocht ó:

Comhairle Gairmthreorach

Nua an tseachtain seo ag
www.oideachas.gaelsceal.ie
Léamhthuiscint 
Sliocht Léamhthuisceana don Ardteist agus Sliocht Léamhthuisceana don Teastas
Sóisearach le podchraolta le fáil ag www.oideachas.gaelsceal.ie . 

Tá an t-ábhar seo leanas le fáil ar an suíomh :
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Bíonn deis iontach ag scoláirí
dara leibhéal sa lá atá inniu ann a
dhul amach ar thaithí oibre chun
cleachtadh agus eolas a fháil ar
na réimsí difriúla gairmeacha.
Go minic, spreagann sé iad chun
gráid níos áirde a fháil ina gcuid
scrúduithe agus a bheith níos
dírithe ar an obair scoile má
bhíonn post nó éarnáil ina bhfuil
spéis acu de bharr eolais agus
cleachtaidh a fuair siad agus iad
ar thaithí oibre.    

Tosaíonn an rogha gairme go
minic le spéis a bheith ag duine
sna seirbhísí atá á dtairiscint ag
earnáil ar leith. Bíonn réimse
leathan deiseanna i ngach
earnáil, idir dheiseanna oibre
nach bhfuil gá le mórán scilean-
na dóibh agus deiseanna gair-
miúla. Chun an leibhéal is airde a
bhaint amach, b’fhéidir go
mbeadh ort  blianta fada a
chaitheamh ag staidéar nó ag
traenáil. Caithfidh tú tosú in ait
éigin agus má bhíonn cáilíocht
oideachas níos airde agat bíonn
seans níos fearr agat ar phost ina
mbeidh níos mó freagrachtaí
agus  pá níos fearr, ar ndóigh. 

Má tá tú san Ardteist faoi
láthair nó má tá tú ag cuimh-
neamh ar phost a fháil, ní mhór
duit coinneáil suas go dáta agus
an t-eolas is déanaí a bheith agat
faoi na rudaí atá ag tarlú maidir
leis an margadh fostaíochta. Tá
an saol oibre ag athrú an t-am
uilig agus ní mhór duit a bheith
réitithe le haghaidh na n-
athruithe  sin.

Bíonn ar fhostóirí aghaidh a
thabhairt ar na dúshláin a
bhaineann leis an margadh fos-
taíochta domhanda, áit a bhfuil
iomaíocht ag dul i méid i gcónaí.
Ní mór dóibh siúd a bheas ag
obair amach anseo a bheith ábal-
ta tabhairt faoi dhúshláin nua.
Ag foghlaim ar feadh do shaoil,
an meon nua, má tá tú le bheith
níos solúbtha. Mar dhaoine,
táimid in ann don fhoghlaim
leanúnach. 

De réir mar a fhoghlaimímid,
fásaimid agus athraímid.
Tugann scileanna agus taithí nua
tuilleadh féinmhuiníne dúinn. 

Tá go leor de na scileanna seo
atá agus a bheas riachtanach
amach anseo chun fostaíocht a

fháil san ionad oibre nua-aim-
seartha ag daoine cheana féin. Ní
hiad na scileanna atá bunaithe ar
shaineolas amháin atá i gceist
ach na scileanna a fhogh-
laimítear sa scoil agus ar taithí
oibre.  

Is scileanna ar a dtugtar
scileanna  inaistrithe atá i gceist
anseo, na scileanna a mbainimid
ar fad úsáid astu nuair a bhíonn
muid ag obair le daoine eile ar
thionscadal, nó fiú agus muid ag
obair linn fhéin. Bíonn muid in
ann na scileanna seo a fhorbairt
le linn dúinn a bheith ag plé le
gnáthghníomhaíochtaí an lae. Ní
mhúintear na scileanna seo ar
scoil go foirmiúil, ach bíonn deis
iad a fhorbairt ar scoil nó sa
bhaile nó trí chaitheamh aimsire
nó gníomhaíochtaí leis na cairde
atá agat. Is scileanna coitianta
iad na scileanna inaistrithe seo,
agus is é sin an fáth nach dtugtar
mórán suntais dóibh de ghnáth.
Glactar leo mar ghnáthscileanna. 

Tá go leor scileanna ann a
dhéantar  fhorbairt orthú i ngan
fhios don duine féin, mar sham-
pla, scileanna cumarsáide,

scileanna eagrúcháin, scileanna
le déileáil le daoine. Nuair a
theann daoine chuig agallamh
cúirtear béim mór ar na scilean-
na seo chomh maith leis na
cailíochtaí agus taithí atá agat
don post. 

Mar má tá slua daoine ag cur
isteach ar post leis na cháilíochtí
céanna is ag an iarrthóir leis na
scileanna cumarsáid is fearr a
bhfuil an buntáiste mar go bhfuil
said in ann níos mó cainte a
dhéanamh agus níos mó eolas a
thabhairt.  Is iad na gnáth-
scileanna agus an fhianaise go
bhfuil forbhairt déanta orthú a
bhíonn níos tábhachtaí go minic.                                                                                                 

Tá an eacnamaíocht faoi bhrú
anois agus níl an méid céanna
deiseanna fostaíochta ann.  Tá
an éagothroime idir líon na
bpost atá ar fáil agus líon na n-
oibrithe leis na scileanna riach-
tanacha ag éirí níos fairsinge, i
roinnt cásanna níl a ndóthain
fostaithe ann, mar sampla, san
eolaíocht agus roinnt de na disci-
plíní innealtóireachta. Ach i roin-
nt ranna eile tá an iomarca fos-
taithe, mar sampla, tógálaithe.

Tastaíonn an saineolas agus an
obair a cuireann daoine ar fail i
rólanna nó bpost áirithe uaidh
eagraíochtí chun fheidhnú.
Caitheann go leor daoine  blianta
fada ag traenáil chun a bheith
inniúil i gceann do na
gairmeacha seo. Dá bhrí sin
seasann sé le reisiúin gurb fhiú
scileanna a fhorbairt in earnáil
ina bhfuil deiseanna maith fos-
taíochta mar gheall ar an chaoi
atá an saol oibre faoi láthair
anseo in Éireann agus thar lear.
Freisin ar ndoigh tá sé an- tab-
hachtach cur le do chuid
láidreachtaí, beidh níos mó éag-
sulacht ag baint leis an obair
agus éileofar ar daoine a bheith
níos solúbtha. 

Béidh tú ag foghlaim go leanú-
nach agus beidh tú in ann tionsc-
naíocht agus breithiúnas indib-
hidiúil a léiriú. Rud a sheaseoidh
dhuit nuair atá tú ag cur isteach
ar an post tabhachtach sin ins na
todhghaí. 

Patricia Uí Fhlaithearta
Comhairleoir Gairmtreoir

Taithí  Oibre – Cúnamh Iontach



NODA
TRASNA
4 Buail le do chos (3)
7 Cuir chun báis ar dheireadh téada (8)
8 Aicme, grúpa (3)
9 Ó, amach (2)
10 Titim domhain idir dhá áit arda (4)
12 Láidir (5)
14 Níos mó ná bó aonair (2)
15 Slachtmhar (5)
16 An chéad lá den tseachtain (5)
21 Báire (3)
23 Ceantar toghcháin (5)
25 Léim faoi uisce (3)
26 Cú, gadhar (5)
29 Feidhm (5)
30 Ó am go ham, anois agus arís (6)
31 Ruathar, achar tíre a ghabhail (7)

SÍOS
1 Nuair a chaithfear rud a dhéanamh gan mhoill (6)
2 Tusa (3)
3 I lár, gan a bheith ar taobh amháin nó eile (4)
5 Cúiseanna nó cosaint os comhair na cúirte (3)
6 Cóngarach don talamh (5)
9 'Na' san uimhir uatha (2)
11 Tagann solas, agus seo, as tine (4)
12 Uirlis mór láidir le hadhmaid a ghearradh (3)
13 Faigh saoirse go tobann (4)
17 Deir, inis (5)
18 Uaireanta is leor seo don eolach (3)
19 Spreagadh, tabhair tacaíocht dó (5)
20 Singil, aonair (6)
21 Roinnt, sciar (4)
22 Dorn, ceithre mhéar agus ordóg (4)
24 Deirfiúr d'athar (6)
27 Ábhar daite i bpinn (4)
28 Na blianta atá bainte amach agat i do shaol (4)

Crosfhocal  03.10.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
08.10.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
26.09.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Mairín Ní Laighin 
Léim an Bhradáin, Cill Dara

An focal deireanach
Le Síle Ní Bhraonáin

Freagra 
Ó 24 Deireadh Fómhair 2012
cuirfear deireadh leis an
gcomhartha teilifíse analógach
traidisiúnta. Má fhaigheann tú
do chomhartha teilifíse le
haeróg faoi láthair, teastóidh
bosca bairr Saorview faofa do
do sheanteilifíseán nó teilifís
dhigiteach Saorview faofa uait

chun  leanúint ag fáil cainéil
teilifíse Éireannacha
saorchraolta (RTÉ1, RTÉ 2, TG4
agus TV3 san áireamh). I gcú-
pla cás, b’fhéidir go gá duit
d’aeróg a cheartú nó a ionadú.
Ní chuirfear ar shíntiúsóirí teil-
ifíse cábla nó satailíte.

Is í an chúis a bhfuil leis an
athrú go ndearna an AE an cin-
neadh nach mór do gach ball-
stát stop a chur le teilifís analóg
a chraoladh faoi dheireadh
2012 agus, mar thoradh air sin,
an 24 Deireadh Fómhair 2012
cuirfear deireadh leis an tseirb-
hís teilifíse analógach in Éirinn.

Más gá duit an t-athrú a
dhéanamh, feicfidh tú na focail
‘24 Deireadh Fómhair’ in

íochtar ar dheis do scáileáin
teilifíse. Is meabhrúchán faoin
dáta an t-athrú digiteach agus
faoi do ghá bosca bairr nó teil-
ifíseán digiteach Saorview
faofa a shuiteáil nó mar mha-
lairt air sin, a chinneadh chun
síntiús a íoc le soláthróir seirb-
hís teilifíse cábla nó satailíte.

Tá boscaí bairr nó teilifíseáin
digiteach Saorview faofa ar fáil
ó shiopaí leictreacha ar fud an
náisiúin. Tá clúdach 98% ag
Saorview ar fud na tíre, dá bhrí
sin, ní bheidh aon fhadhb ag an
gcuid is mó na daoine
comhartha a fháil.

Murar féidir leat an tseirbhís
Saorview a úsáid, féadfaidh tú
Saorsat a úsáid, ar seirbhís

satailíte digiteach malartach
saor in aisce í. Tugann Saorsat
rochtain ar an uile chainéal
RTÉ.

Beidh ort ceadúnas teilifíse a
bheith agat go fóill do do theil-
ifíseán analógach (má tá aige
bosca bairr nó a mhalairt).  

Féadfaidh tú teacht ar bhreis
faisnéise faoi Saorview ag
saorview.ie agus ag goingdigi-
tal.ie. Féadfaidh tú glao a chur
ar líne chabhrach íosghlao ag
1890 940 980 má bhíonn ceis-
teanna agat faoin aistriú.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh, 0761
07 4000.

Ceist
Dúradh liom gur gá dom a
athrú go dtí seirbhís nua ar a
dtugtar Saorview.  Cad é an
t-aistriú digiteach agus cár
féidir liom teacht ar thuil-
leadh faisnéise faoi seo?

Bíodh Eolas agat ar do Chearta 

Maidin Dé Máirt ag fáil chomh
dona le maidin Dé Luain!

Imithe! Gan tásc na tuairisc!
Fuadaithe b'fhéidir, ach ag cé?
Róthrom le bheidh séidthe ag an
ngaoth agus ró-éadrom le bheith
báite i bpoll uisce. 

Bhí siad agam an lá uilig inné agus mé
ag taisteal síos na tíre, agus tháinig siad
aníos liom arís. Ní bhíonn siad i bhfad
uaim ariamh agus anois tá mé trína
chéile le himní go bhfuil siad caillte
agam. 

Buailim mo dhá lámh le chéile ag súil
go gcloisfidh mé ‘bíp’ beag ag teacht ar
ais agus go mbeidh siad suite ansin ar an
mbord. 

Ach ar ndóigh níor cheannaigh mé an
giuirléid sin nuair a bhí an deis agam.
Cuir amú airgid, a dúirt mé liom féin.
Amaideach. Mar dá mbeadh an ghiuir-
léid sin agam anois, ní bheinn trína
chéile agus ní bheadh moill ar bith curtha
orm an mhaidin seo.

Sea, tá mo chuid eochracha ar iarraidh! 
Ní hé amháin go bhfuil eochair an

chairr ar iarraidh, ach tá eochair an tí,
eochair mo locair bhig ag an obair, mo
mhéaróg USB agus an bonn beag airgid
atá agam don tralaí siopadóireachta (an
ghiuirléid is fearr ar fad!) imithe i bhfo-
lach freisin. 

Is cuimhin liom mo dheaid ag cuir
comhairle orm gan an oiread rudaí beaga
a bheith ar mo chuid eochracha cairr
mar, uimhir a haon, níl sé go maith ag an
gcarr an oiread sin meacháin a bheith ar
an gcóras adhainte, agus uimhir a dó, go
raibh an baol ann go gcaillfinn na
heochracha agus go mbeadh chuile rud
caillte agam agus nach mé a bheadh ag

tabhairt amach! Nach aige a bhí an
cheart. 

Nóta beag dhom féin – ‘Éist le Deaide’!
Ok, tá a fhios agam go bhfuil eochair

eile don charr in áit éigin sa teach, ach
cén áit? Tá an teach cuardaithe agam
agus níl mé in ann a theacht orthu! Ar ais
ag cuardach na n-eochrach eile. 

Bhí mé ag taifeadta cláir i ndeisceart na
tíre inné, mar sin tá gach a bhfuil de
sheaicéid a bhí liom seiceáilte

agam(seaicéad báistí, seaicéad dá
mbeadh fáil ar bith nach mbeadh sé ag
cur báistí) Bhí sé ag roilleadh. Níl siad
ansin; an mala a bhí liom, tá sé folamh;
eh, ach cá bhfuil mo sparán? 

Sa gcarr! Níl mé in ann dul isteach
gcarr mar nach bhfuil mé in ann an doras
a oscailte! Agus sin é an nóiméad a
chonaic mé iad, sa doras! Tá maidin Dé
Máirt ag fáil chomh dona le maidin Dé
Luain! 

Na Gaeil Óga Ag Athnascadh Fréamhacha
Stairiúla na hIomána San Ardchathair
Ciarán Mac Fhearghusa 

TABHARFAIDH Gaeil Óga Bhaile
Átha Cliath aghaidh ar an bpáirc
thraenála an tseachtain seo mar atá
á dhéanamh acu le beagnach dhá
bhliain anois. Ach ní liathróidí peile
a bheidh idir lámha acu an tseach-
tain seo ach camáin agus sliotair.

Tuigtear gurb é seo an chéad uair
do chumainn ar bith i mBaile Átha
Cliath tabhairt faoi iarracht den
tsórt seo ó bunaíodh an Cumann
Lúthchleas Gael sa bhliain 1884. Ar
ndóigh, d’imir Clann Choláiste
Mhuire peil Ghaelach trí mheán na

Gaeilge go dtí na nóchaidí ach níor
thugadar faoin iomáint riamh.

Is dea-scéala é d’iarrachtaí
neartaithe teanga i mBaile Átha
cliath go mbeidh deis ag lucht lab-
hartha na Gaeilge na hardchathrach
cluiche ársa na nGael a imirt trí
theanga ársa na nGael. Comhthéacs
sóisialta sa bhreis a bheidh ann do
Ghaeilgeoirí chun an Ghaeilge a
úsáid i dtimpeallacht neamhfhoir-
miúil. 

“Tá muid fíorshásta go bhfuil
muid ag tosú ar an bhfoireann
iománaíochta anois. Is gné bhreise
é a chuirfidh go mór leis an

gcumann agus tá súil againn go
meallfaidh sé tuilleadh daoine chun
páirt a ghlacadh in imeachtaí an
chumainn,” dar le hOifigeach
Caidrimh Phoiblí Na Gael Óg,
Eoghan Ó Murchú.

“Tá an nasc stairiúil ag an iomáint
le Páirc an Fhionnuisce atá mar
bhaile na nGael Óg. Is ann a bhu-
naigh Micheál Ó Cíosóg an chéad
chumann iománaíochta i mBaile
Átha Cliath, Dublin Hurling Club, sa
bhliain 1882. Céim shuntasach a bhí
ann i dtreo bhunú Chumann
Lúthchleas Gael ina dhiaidh. Tá
muid an-sásta leanúint leis an trai-

disiún sin. Is rud fíorthábhachtach í
an iomáint. Tá sí ar an gcluiche is
sinne atá againn.” 

“Dúshlán breise atá ann, ar
ndóigh. Tá sé níos deacra foireann
iomána a eagrú ná foireann peile
ach táim muid sásta tabhairt faoin
dúshlán sin le cabhair oilte Choilm
Mhic Shéalaigh. Tá clú agus cáil ar
Cholm i measc iománaithe i mBaile
Cliath as ucht na sároibre atá déan-
ta aige le hógánaigh an chontae, le
foireann Choláistí Bhaile Átha
Cliath agus le Coláiste Eoin”. 

Ar ndóigh, tá clú agus cáil ar
Cholm freisin i ngeall ar an ról atá

aige sa racghrúpa ceoil Gaelach, ‘Na
Fíréin’. I gcuideachta an tUasal
Mhic Shéalaigh beidh Aodán Ó
Ceallaigh ó Ghaeltacht an Rinne i
bPort Láirge. Ceoltóir aitheanta eile
é Aodán a bhuaigh duais amhrá-
naíochta ar an sean-nós ag Oireach-
tas na Samhna anuraidh.

“Tá muid ag súil go mór lenár
gcéad chluiche iomaíoch de chuid
chomórtais an chontae a imirt san
athbhliain. Idir an dá linn, beidh
muid ag traenáil ar pháirc uile-aim-
sire faoi shoilse i gCromghlinn gach
oíche Luain ag 9 i.n. agus tá fáilte
roimh chách,” arsa Ó Murchú.

Áit i gCluiche
Ceannais
Corn Ford
FAI le Cinntiú

Gráinne McElwain

Feicfear na babhtaí
leathcheannais do Chorn
an  FAI ar siúl an Domh-
nach seo agus Cathair
Dhoire ag imirt in aghaidh

Shíol Bhroin sa Brandywell, Dún
Dealgan agus Naomh Pádraig ag
casadh ar a chéile i bPáirc Oriel.
Fuair Síol Bhroin an lámh in uachtar
ar Ruagairí na Seamróige 2-1 sa bhab-
hta Ceathrú Ceannais agus Philip
Hughes ag aimsiú na gcúl do Shíol
Bhroin. 

Bhí cluiche níos éasca ag Cathair
Dhoire chun a theacht chomh fada
leis an gceithre fhoireann dheire-
anacha mar bhuaigh siad 7-1 ar
Mervue Aontaithe agus fear Dhún na
nGall, Mark Farren, ag fáil trí chúl sa
chluiche sin.

Sna babhtaí Ceathrú Ceannais eile,
chuir cic saor Mark Griffin ó Dhún
Dealgan foireann Lú tríd go dtí na
babhtaí leathcheannais den chéad

uair ó bhuaigh siad an comórtas
deich mbliana ó shin. Thóg sé
athimirt idir Naomh Pádraig agus
Droichead Átha Aontaithe chun solas
an lae a chur idir na foirne agus
chuaigh an cluiche sin go dtí cicean-
na éirice tráth ar chríochnaigh
Naomh Pádraig chun cinn 3-2. 0-0 an
scór deiridh a bhí sa chéad chluiche
eatarthu agus bhí an chuma ar an
scéal go raibh Droichead Átha Aon-
taithe chun cáiliú do na babhtaí
leathcheannais mar le 89 nóiméad
imithe san athimirt, bhí siad chun
tosaigh 1-0. 

Ach d’éirigh le Vinny Faherty cúl a
aimsiú sa 90ú nóiméad do fhir na
príomhchathrach agus ba é Vinny
laoch na hoíche arís lena chic éirice
ag tabhairt na bua do St. Pats. Neart
drámaíochta mar sin agus beidh le
feiceáil an mbeidh sé sin againn arís
Dé Domhnaigh. Má chríochnaíonn
ceachtar don dá chluiche seo ar
chomhscór, beidh an athimirt ar siúl
san oíche Dé Céadaoin seo chugainn. 

Dé Domhnaigh Corn Ford FAI - Na Babhtaí
Leathcheannais Cathair Dhoire v Síol
Bhroin, san Brandywell @ 1.45i.n. Dún
Dealgan v St. Pat. Athletic, Páirc Oriel @ 3.55i.n. 

Mark Farren, Cathair Dhoire, faoi bhrú ag Jake Carroll, St Pats. [PIC : CREDIT: DAVID MAHER / SPORTSFILE]

Ar an gclaí Le John Allen 

Tromluí na dTréabh, Cait
Caithréimeach arís! 
Trí seachtainí níos déanaí

ná mar is gnáth, cuireadh
deireadh le comórtas Liam
Mhic Cárthaigh na bliana
agus faraor, do Ghaillimh,

ní rabhadar maith go leor ar an lá. 
Ar an Aoine, nuair a fógraíodh na

foirne tháinig Brian Cody aniar adu-
aidh orainn go léir nuair a phioc sé
beirt imreoirí ó fhoireann faoi 21 an
chontae ar an gcéad chúigear déag.
Sea, thug sé uimhir a deich  do Cillian
Buckley agus thóg sé  Walter Walsh
isteach ag lántosach. 

An oíche céanna, tháinig an
drochnuacht do lucht tacaíochta na
Gaillimhe go raibh an cúlbáire, James
Skehill, gortaithe.  D’imir sé sa chéad
leath ar an Domhnach ach bhí sé
soiléir go raibh a ghualainn ag cur
isteach air. 

An uair seo, ní raibh tosach chomh
spleodrach ag Gaillimh agus a bhí acu
sa dá chluiche eile i gcoinne na gCat.
Ach fós, le Cill Chainnigh ar barr, thar-
raing Gaillimh iad féin ar ais sa
chluiche le dhá chúl ó David Burke.

Thosaíodar an dara leath le níos mó
spioraid ach chas an cluiche ar ais ar
thaobh na gCat nuair nár ceadaíodh
cúl d’fhir an iarthair, ansin bhuail Joe
Canning an polla le roicéad ach faraor
tháinig an sliotar amach agus chun an
dubh a chur ar an ngeal taispéanadh
cárta dearg do Cyril Donnellan.  

Thosaigh na Cait ag scóráil na
gcúilíní ar a suaimhneas ansin agus
bhí an cluiche thart agus gan ach
leath den dara leath imithe. D´fhan
Gaillimh ag imirt leo ach ní rabhadar
maith go leor ar an lá. 

Mar sin, ar ais go dtí na pleananna
dúinn go léir ag iarraidh teacht suas le
cleas éigin chun deireadh a chur leis
an ré órga seo d’iománaithe iontacha
Chill Chainnigh. 

Tógann peil na mBan lár stáitse an
Domhnach beag seo nuair a thugann
Corcaigh agus Ciarraí aghaidh ar a
chéile sa chraobh sinsir.  Measaim go
mbeidh sé thar a bheith deacair ar
mhná na Ríochta  an ceann seo a
bhuachaint.  Tá an taithí agus chuid
maith de na peileadóirí is fearr sa tír
ag na Corcaígh.

Beimid ag tabhairt aird ar na cluichí
club, idir pheil agus iomáint,  don
chuid eile den bliain. 

Beidh an Chraobh iomána ar siúl i
Luimneach agus Cill Mocheallóg agus
Áth Dara ag féachaint a chéile i bPáirc
na nGael. Tá an-mheas timpeall an
chontae ar an stíl iomána atá á imirt
ag Cill Mocheallóg, go háirithe conas
mar a d’imríodar sa leathchraobh i
gcoinne sheaimpíní na Mumhan, na
Piarsaigh. Sa cluiche sin, bhí trí chúl

scórálta (péire ag na buaiteoirí )agus
gan ach an méid céanna nóiméad
imithe. Ní raibh seaimpíní na bliana
anuraidh ábalta in aon chor d’imirt
cliste, tapa, tomhaiste Chill Mocheal-
lóg.  Bhí an réalt contae, Graeme
Mulcahy, ar fheabhas. Scóráil sé trí
chúl agus theip air dhá ceann éasca
go leor a chríochnú.  Bhí Paudie
O’Brien thar barr i lár na páirce agus
Gavin O’Mahony thar a bheith
údarásach ag uimhir a sé. 

Bhí caighdeán na leathchraoibhe
eile i bhfad níos ísle agus beidh ar Áth
Dara imirt i bhfad Éireann níos fearr
an Domhnach beag seo .  Ach tá lei-
théidí  Wayne McNamara, John
FitzGibbon, Willie Griffin agus Declan
Hannon acu agus má thugann na
himreoirí sin an cheannaireacht tá
seans acu ach is dóigh liom féinig

nach bhfuil siad maith go leor ag an
bpointe seo.

Thíos cois Laoi, imreofar an
Chraobh iomána freisin an Domh-
nach seo.  Beidh an fhoireann
cathrach, Baile an Easpaig, ag dul go
dtí a gcéad Chraobh shinsir agus iad
thuas i gcoinne sheaimpíní 2011, Na
Sáirséalaigh. 

Tá an bheirt imreoirí idirchontae,
Shane O’Neill agus Pádraig Ó Cróinín
ag imirt ar fhoireann na cathrach agus
tionchar an-mhór acu ar dhul chun
cinn na foirne, go háirithe Ó Cróinín
atá ag imirt thar barr ar fad.  Ach tá
cúpla fadhb a chuirfidh isteach orthu
agus is iad sin, easpa taithí agus chuid
mhaith imreoirí atá ar  fhoireann sin-
sir peile an chlub atá fós fágtha i
gCraobh an Chontae.  

Tá scata maith imreoirí idir chontae

ag na Sáirséalaigh, ainmneacha cosúil
le Cian McCarthy, Kieran “Fraggy”
Murphy, Michael Cussen, Conor
O’Sullivan agus Daniel Kearney. Mar
aon leo san, tá taithí faoi aois contae
ag an gcuid eile de na himreoirí den
chéad cúigear déag.  

Seo an ceathrú huair do na
Sáirséalaigh a bheith ag imirt sa
chraobh ó 2008. Bhuadar dhá teideal
sa tréimhse sin agus tá an chuid is mó
de na himreoirí céanna ag imirt agus
formhór dóibh fós sna fichidí. 

Ní fheicim ach toradh amháin agus
sin go mbeidh na Sáirséalaigh ag imirt
ar son Chorcaigh i gcraobhchomórtas
na Mumhan sar i bhfad.

Tosóidh an phleanáil don bhliain
nua idirchontae istoíche amárach i
ndiaidh na dtarraingtí atá le déanamh
do na comórtais cúige.  

Thosaigh na Cait ag
scóráil na gcúilíní ar a
suaimhneas ansin agus
bhí an cluiche thart agus
gan ach leath den dara
leath imithe. D´fhan
Gaillimh ag imirt leo ach
ní rabhadar maith go
leor ar an lá. 

An Brón : Iarla Tannian, Gaillimh tar éis an chluiche 
[PIC : PAT MURPHY / SPORTSFILE]

An Ghlóir : Henry Shefflin, Cill Chainnigh, ag ceiliúradh le Corn Liam Mhic Chárthaigh 
[PIC : DAVID MAHER / SPORTSFILE]

Cúige
Laighean
v Cúige
Mumhan

Gan dabht is é seo
cluiche an deireadh
seachtaine agus mar
gheall go mbeidh Corn
Heineken ag tosú an

tseachtain dár gcionn, is cluiche
fíorthábhachtach é do na cóit-
seálaithe, Joe Schmidt agus Rob
Penny, agus iad ag iarraidh na
foirne a réiteach do na laethanta
móra amach romhainn. Bhí
drochlá ag Cúige Laighean sa
Sportsground an tseachtain seo
caite nuair a chaill siad go dona in
aghaidh Chonnacht, 34-6. 

Níor scóráil siad sa dara leath ar
chor ar bith agus dhá chic éirice ó
bhróg Ian Madigan na pointí a
d’aimsigh siad sa chéad leath. Bhí
fadhbanna acu ar fud na páirce,
fuair Brendan Macken cárta buí
agus ní raibh cosaint Laighean go
maith.  Dúirt Schmidt i ndiaidh an
chluiche go gcaithfidh na Laigh-
nigh feabhsú go mór roimh
chluiche an tSathairn. Chun rudaí
a dhéanamh níos measa dóibh, bhí
ar Gordon D’Arcy, Quinn Roux
agus Rob Kearney an pháirc a
fhágáil le linn an chluiche mar
gheall ar ghortuithe agus bhreath-
naigh gortú Kearney níos measa ná
an chuid eile. 

Ardaíodh go leor ceisteanna faoi
shíneadh amach agus faoi chlibirt
na Mumhan in aghaidh na
Ospreys, cluiche a chaill siadsan
chomh maith, 15-30 thall sa Liber-
ty Stadium. Bhí fadhb smachta acu
ar an oíche agus Tommy O’Donnell
ag fáil cárta buí díreach tar éis
leathama. D’éirigh leis na Ospreys
úd pionóis a aimsiú le linn an ama
sin. Cúig nóiméad roimh
dheireadh an chluiche, cuireadh
Damian Varley den pháirc le cárta
dearg mar gheall ar chic. Chuir
Penny cúigear ionadaithe isteach
ag 55 nóiméad: Damian Varley,
Dave Kilcoyne, BJ Botha, Donncha

Ryan agus Peter O’Mahony agus
rinne siad difear ach cuireadh ceis-
teanna cén fáth nach raibh siad ar
an bpáirc ag leatham. Ocht bpointe
a bhí idir na foirne ag an tráth seo
ach d’éirigh leis na Ospreys úd eile
a aimsiú ó Richard Hibbard. Lean
Cúige Mumhan ar aghaidh ag imirt
go dtí an nóiméad deireanach ach
bhí na Opsreys i bhfad rómhaith
dóibh.

Mar sin, beidh taispeántas maith
ag teastáil ó Chúige Mumhan agus
ó Chúige Laighean an Satharn seo.
Ag an am seo anuraidh, bhuaigh
Cúige Laighean an cluiche san
Aviva 24-19 agus bheinn ag súil go
dtarlóidh an rud céanna an uair
seo. Ach tá go leor gortaithe ag cur
as do Cúige Laighean cheana féin
agus ní féidir leo duine eile a chail-
leadh roimh an gcéad chluiche
Heineken in aghaidh na Exeter
Chiefs.  Go leor le smaoineamh
faoi ag an mbeirt cóitseálaithe i
Staid Aviva mar sin.

Bua: Cúige Laighean

Ulaidh v
Connacht

Bhí sárthaispeántas le
feiceáil ón dá fhoireann
seo an tseachtain seo
caite. Chuir Dan Parks
geansaí Chonnacht air

den chéad uair agus is mór an
difear a rinne sé mar leathchúlaí
amuigh dóibh. Bhí sé ar fheabhas
ag aimsiú seacht bpointe ar an
oíche ach ba é an chlisteacht agus
an chiceáil a bhí le feiceáil ina
chuid imeartha an difear, rud nach
bhfuil feicthe againn i gCúige
Chonnacht go dtí seo agus is
comhartha maith é sin do fhir an
iarthair amach anseo. 

Bhí cosaint Chonnacht thar barr
agus, samhlaigh, bhí beagnach
fiche imreoir in easnamh ar Eric
Elwood mar gheall ar ghortuithe.
Is é an dúshlán atá amach rompu

anois ná an taispeántas sin a
choinneáil ag imeacht.  Dave
McSharry, Tiernan O’Halloran,
Fetu’u Vainikola, George Naoupu
agus Ronan Loughney a d’aimsigh
na húid ar an oíche.

D’éirigh le Tommy Bowe dhá úd
a fháil do Chúige Uladh ina chéad
chluiche ar ais don fhoireann ó
gortaíodh é i mí an Mhárta. 48-19
an scór deiridh in aghaidh na
Cardiff Blues agus bhí na hUltaigh
ag iarraidh taispeántas mar sin in
ómós do Nevin Spence, a
dheartháir agus a athair a fuair bás
go tragóideach le déanaí. Mike
Allen, Jared Payne, Nick Williams
faoi dhó agus Andrew Trimble a
fuair na húid eile agus d’aimsigh
Paddy Jackson 13 pointe ón mbróg.
Bhuaigh Ulaidh 22-3 sa chluiche
seo anuraidh agus cé go bhfuil
Connacht níos fearr, seo an chéad
uair ag Ulaidh imirt in gCnoc an
Fhéich ó bhásaigh Nevin Spence
agus sílim go mbeidh sé an-deacair
iad a stopadh mar sin.

Bua: Cúige Uladh.

Grand Prix na Seapáine
Gráinne McElwain

SÉ rás atá fágtha i gComórtas Formula 1 i
mbliana agus Fernado Alonso do Ferrari
amuigh chun tosaigh ar chlár na bpointí le 194
pointe cé gur tháinig sé sa tríú áit sa rás i Singa-
pore coicís ó shin. Sa cheathrú háit atá Lewis

Hamilton, 52 pointe taobh thiar de Alonso,
agus cé go raibh air éirí as an rás i Singapore
nuair a bhí sé amuigh chun tosaigh mar go
raibh deacracht lena giarbhosca, ceapann sé go
bhfuil deis aige fós an comórtas a bhuachan i
mbliana. 

Is ag tiomáint le Mercedes a bheas Hamilton

an séasúr seo chugainn tar éis dó conradh úr a
dhiúltiú le McLaren.  

Tá an rás seo fíorthábhachtach le deireadh
an tséasúir ag teacht agus feicfidh tú na
láidreachtaí agus na laigeachtaí atá ag gach carr
ar an traic seo i Suzuka. Ó thaobh Alonso de,
atá le Ferrari, caithfidh níos mó cumhachta  a

bheith ag a charr mar go bhfuil seans ag Sebas-
tian Vettel ó Red Bull fós an comórtas a
bhuachan.  

Ag an phointe seo, tá an chuma ar an scéal go
bhfuil sé idir Vettel agus Alonso, ach más féidir
le Hamilton buachaint ag Suzuka Dé Domh-
naigh, d’fhéadfadh rudaí athrú.

Le Gráinne McElwain

Rob Kearney,
Cúige Laighean
[PIC : MATT BROWNE /

SPORTSFILE]

Dan Tuohy,
Cúige Uladh
[PIC : STEVE POPE /

SPORTSFILE]

Ciarraí Muiníneach don Lá Mór 
Cluichí Ceannais na mBan – Dé
Domhnaigh
Páirc an Chrócaigh (Beo ar TG4)
Sóisear: Aontroim v Lú @ 12.00
Idirmheánach: Ard Mhacha v Port
Láirge @ 2.00
Sinsear: Ciarraí v Corcaigh @ 4.00

Gráinne McElwain

“CAITHFIDH muinín a bheith agat ag
dul isteach i gCluiche Ceannais na
hÉireann. Is seans iontach é Corn
Bhreandáin Uí Mháirtín a bhuachan
agus sin an chúis go bhfuil muid ann,”
a deir Bernie Breen, captaen fhoire-
ann na mban as Ciarraí agus imreoir
fíorthábhachtach i lár na páirce
d’fhoireann na Ríochta. Ar an Domh-
nach, beidh athimirt ar chluiche cean-
nais na Mumhan againn nuair a chas-
faidh Seaimpíní na hÉireann,

Corcaigh, le Ciarraí i ngrád na sinsear
i gCluiche Ceannais na hÉireann do
Chomórtas Craoibhe TG4 i bpeil na
mban. 

Seo an chéad uair go bhfuil Ciarraí i
gCluiche Ceannais na hÉireann ó 1993
agus faoi dheireadh tá an lá mór
sroichte acu ag an tríú hiarracht.
“Chaill muid in aghaidh
Mhuineacháin anuraidh ach ba é 2010
an bhliain ba dheacra dúinn mar chaill
muid san athimirt i gCluiche
Leathcheannais na hÉireann in
aghaidh Thír Eoghan agus mhothaigh
muid go mba chóir go mbeidh an
cluiche sin buaite againn,” a deir
Bernie. 

“Ach caithfidh mé a rá go bhfuil na
scoileanna iontach agus tá na páistí ag
súil go mór leis an lá leo. Chaith muid
an tseachtain seo caite ag dul ar cuairt
ar na scoileanna agus tá sé go deas go

bhfuil atmaisféar á chruthú sa chontae
ach tá muid ag traenáil go crua le mí
anuas agus ag obair ar ár gcluiche féin.
Níl muid ag smaoineamh ar Chor-
caigh.”

I mbliana, fuair Ciarraí an lámh in
uachtar ar Bhaile Átha Cliath sa bhab-
hta Ceathrú Ceannais (0-11 le 0-10)
agus ar Ghaillimh i gCluiche
leathcheannais na hÉireann (1-13 le 1-
7) le córas cosanta nua curtha i bhfei-
dhm acu ó chluiche ceannais na
Mumhan. Is féidir a rá nach bhfuil an
cineál stíle peile seo chomh mealltach
le stíleanna peile eile atá feicthe
againn, ach tá sé ag obair do Chiarraí
agus sin feabhas mór ón toradh a bhí
acu in aghaidh Chorcaí i gCluiche
Ceannais na Mumhan nuair a chaill
siad 2-9 le 3-12 i mí Iúil. 

“Níor imir muid go maith, go
háirithe sa chéad leath. D’fheabhsaigh

muid sa dara leath ach chuir muid ar a
laghad trí nó ceithre chic shaora amú
agus níor thóg muid ár seansanna sa
chéad leath. Níor chuidigh sé linn ar
an lá.”

“ Tá an córas cosanta ag obair dúinn
agus cosúil le Dún na nGall i gcluiche
na bhfear, tá muid ag cur imreoirí
taobh thiar den liathróid agus ba bhreá
liom dá mbeadh muid in ann an toradh
céanna a bhaint amach agus a fuair
siad cúpla seachtain ó shin. Tá muid ag
obair go fíorchrua mar fhoireann agus
ag tabhairt an-tacaíocht dá chéile.”

Ach seo cluiche dian do mhná na
Ríochta in aghaidh Chorcaí a bhfuil sé
Chraobh Uile-Éireann buaite acu le
blianta beaga.

“Caithfidh muid imirt go maith ón
tús. I roinnt de na cluichí go dtí seo, bhí
an chéad deich nóiméad uafásach
againn agus níl a fhios agam an chúis

leis sin. Ní féidir linn tosú go mall in
aghaidh Chorcaí agus gan a bheith
dírithe go hiomlán ar an chluiche. Íoc-
faidh muid go daor as má tharlaíonn sé
sin.”

“Bhí ionadh an domhain orm as an
mbealach a lig Muineachán do Chor-
caigh dul chun tosaigh i gCluiche
Leathcheannais na hÉireann. Níor
chuir siad lámh orthu sa chosaint agus
ní dhearna siad iarracht iad a stopadh.
Ní féidir leat spás a thabhairt go Cor-
caigh agus a bheith ag súil go
mbuafaidh tú an cluiche.”

“Cinnte, beidh muid neirbhíseach ar
an lá ach is rud maith iad na néaróga
chomh maith. Caithfidh muid díriú ar
ár gcluiche féin gan smaoineamh ar an
gcluiche a imreoidh Corcaigh.  Tá muid
tagtha chomh fada leis seo agus níl
muid ag iarraidh cailleadh anois,” a
deir Bernie.

Corn Mhic Chárthaigh 
ag fir Cody arís - 
Deis Caillte ag Gaillimh
Cillian Ó Conchúir 

TÁ an script céanna san iomáint
tagtha chun deireadh i mbliana.
Tá Corn Liam Mhic Cárthaigh
imithe ar ais go Cill Chainnigh
agus foireann eile fágtha ag
machnamh faoin áit ar chaill
siad an Chraobh.  Do Ghaillimh,
bhí an deis caillte acu tar éis bab-
hta a haon. Bhí an oiread céanna
seansanna acu agus a bhí acu i
gCraobh Laighin chun an chéad
craobh sin a thabhairt leo.  An t-
aon difríocht a bhí ann ná nár
thapaigh siad na deiseanna
céanna nuair a tháinig siad agus
go raibh srian curtha ar thion-
char Joe Canning.  Is dócha go
raibh cúis mhór leis seo. 

An ceann is tábhachtaí ná go
raibh Brian Cody bainteach leis
an iomáint le hachar chomh fada
nach raibh sé chun an tríú deis i
ndiaidh a chéile a thabhairt do
Joe Canning a fhoireann a
scriosadh. 

Mar a tharla sé, ní raibh na
deiseanna céanna ag Canning
agus imríodh é timpeall lár na
páirce níos mó ná os comhair na
cúl. An é sin an toradh ar dhi-
anobair chosantóirí Chill Chain-
nigh nó plean éigin a bhí ag
Anthony Cunningham? Cá
bhfios.   Ach ó thaobh Chill
Chainnigh de, is iad an fhoireann
is fearr iad a chonaiceamar

riamh san iomáint. Is féidir leo
an t-ocras a athghiniúint bliain i
ndiaidh bliana, rud ar féidir le
beagán foirne eile a dhéanamh
in aon spóirt ar domhan. Sin an
difríocht. 

Tar éis Chraobh an deireadh
seachtain seo caite, dúirt na
himreoirí gur ó Brian Cody a tha-
gann an t-ocras sin agus an
meon buachana.  "Bhí orainn
muid féin a ullmhú. Bhí an dúsh-
lán dochreidte. Bhíodar tar éis
an bua a fháil orainn go héasca i
gCraobh Laighean. 

Sa Craobh a críochnaigh ar
chomhscór, leag siad an dúshlán
síos go mór."  "Ceapaim go raibh
taispeántas na foirne iontach (an
Domhnach seo caite). Thosaigh
muid amach go maith, bhíomar
ag dul go maith ach ansin tugadh
buille dúinn i bhfoirm an dá
chúl. 

“Bhíos ag smaoineamh dom
féin cad a bhí le tarlú ina dhiaidh
sin. 

“Ach bhí freagra na n-imreoirí
láithreach agus tugadh freagra
fíor, fíor láidir agus ba é sin an
rud ba thábhachtaí i dtaobh na
bua."  

Fear atá tar éis an-chuid a
dhéanamh le Cill Chainnigh ná
Henry Shefflin agus bhí roinnt
focail ag Cody dó.  Nuair a
ceistíodh Cody faoi Shefflin sa
Craobh, gur chuir sé a bhunéirim

i láthair sa cluiche, d'fhreagair
Cody, "chuir sé a bhunréimi
láthair go luath, ag tús 1999 chun
a bheith macánta. Sin chomh
luath agus a thosaigh sé, nuair a
thosaigh sé ag imirt do Chill
Chainnigh. Níl sé díreach tar éis
imirt do Cill Chainnigh. Tá sé tar
éis gach aon rud a dhéanamh do
Chill Chainnigh. Bhí Cill Chain-
nigh á stiúradh aige.  

"Tá sé tar éis troid ar son Chill
Chainnigh. Sin an difríocht idir
Henry Shefflin agus na himreoirí
a théann amach chun a bheith ar
clár na scór, nó chun a bheith ar
an imreoir is mó scór.  

"Is cinnte go bhfuil an méid
atá bainte amach aige uathúil
agus iontach.  Níl aon duine tar
éis é a dhéanamh cheana agus ní
féidir aon rud eile a rá faoi.  Tá
Shefflin anois tar éis 9 gCraobh
Chorn Mhic Chárthaigh a bhaint
amach agus dar le Cody tá níos
mó le theacht uaidh.  

Is aoibhinn leo an cluiche a
imirt. Is cluiche andúileach atá
ann. Téann sé tríd an bhfoireann
uile. Leanann Henry (Shefflin),
Eoin (Larkin) agus Brian (Hogan)
ag tabhairt spreagadh d’imreoirí
óga, aois 5, 6, 7, 8, 9.  Leanann an
cluiche ar aghaidh agus tá an
mothúcháin atá againn faoi
láthair - ní féidir é a shárú."  Is
dócha nach féidir é a shárú go dtí
an chéad bhliain eile ar a laghad. Brian Cody, Cill Chainnigh, Corn Mhic Chárthaigh ina lámh arís! [PIC : DAVID MAHER / SPORTSFILE]


